
13ገጽ 10ገጽ 11ገጽ

የድብደባው መዘዝ
መቂ ባቱ - የአርሶ አደሩን ተስፋ 

ያለመለመው ኅብረት ሥራ ዩኒየን

4ገጽ
 ... ወደ ገጽ 4 ዞሯል

የኢትዮጵያን ... ወደ ገጽ 4 ዞሯል
ሥርዓት በተቀየረ ... ወደ ገጽ 4 ዞሯል

       ትችትና ነቀፌታ መማሪያ ወይስ 
መማረሪያ?

ሳሙኤል ወንደሰን 

ቢሾፍቱ:-  ሥርዓት በተቀየረ ቁጥር የሚፈርስ ሳይሆን 
አስተማማኝና ዘላቂ የሆነ መከላከያ ሠራዊት ተገንብቷል 
ሲሉ የኢፌዴሪ ጦርኃይሎች ጠቅላይ ኤታማዦር ሹም 
ፊልድ ማርሻል ብርሃኑ ጁላ ገለጹ። 88ኛውን የኢትዮጵያ 
አየር ኃይል የምሥረታ በዓል ምክንያት በማድረግ ትናንት 
በቢሾፍቱ የውይይት መድረክ ተካሄዷል። 

የኢፌዴሪ ጦርኃይሎች ጠቅላይ ኤታማዦር ሹም 
ፊልድ ማርሻል ብርሃኑ ጁላ በመድረኩ እንደገለጹት፤ 
ሥርዓት በተቀየረ ቁጥር የማይፈርስ አስተማማኝና ዘላቂ 
የመከላከያ ሠራዊት መገንባት የተቻለ ሲሆን የኢትዮጵያ 
አየር ኃይልንም በቴክኖሎጂ፣ በትጥቅ፣ በሰው ኃይልና 
በአሠራር ማዘመን ተችሏል።

“ኢትዮጵያን የሚመጥን ሠራዊት እየገነባን እንገኛለን” 
ያሉት ፊልድ ማርሻል ብርሃኑ፤ ሠራዊቱ ከዘረኝነትና 
ከፖለቲካ እሳቤ ወጥቶ ሀገር ወዳድ እና የአርበኝነትን 
መንፈስ የተላበሰ እንዲሆን ማድረግ መቻሉን ጠቁመዋል። 

ሥርዓት በተቀየረ ቁጥር የማይፈርስ አስተማማኝ 
የመከላከያ ሠራዊት ተገንብቷል

የኢትዮጵያን 
ታላቅነት የሚመጥን 

አየር ኃይል እየተገነባ ነው

የዓድዋ ፕሮጀክት 
የዘንድሮውን 

የዓድዋ የድል በዓል 
ያስተናግዳል

-  ግንባታው 95 በመቶ 
ተጠናቋል

ኛ  
ዓመት ክብረ በዓል

የሰማዩ ኮከብ
4ገጽ

ፋንታነሽ ክንዴ

አዲስ አበባ፡- የኢትዮጵያ ታላቅነት የሚመጥንና 
የሚሰጡትን ግዳጆች በብቃት መፈጸም የሚችል ታላቅ 
አየር ኃይል በመገንባት ላይ መሆኑን  የኢፌዴሪ አየር 
ኃይል ዋና አዛዥ ሌተናል ጀኔራል ይልማ መርዳሳ ገለጹ።

ዋና አዛዡ የተቋሙን 88ኛ የምሥረታ በዓል 
ምክንያት በማድረግ ለመገናኛ ብዙኃን እንዳሉት፤ 
ኢትዮጵያ ታላቅ ሀገር ናት። በመሆኑም ታላቅነቷን 
የሚመጥንና የሚሰጡትን ግዳጆች በብቃት መፈጸም 
የሚችል ታላቅ አየር ኃይል በመገንባት ላይ ነው። 

በደርግ ዘመን በተለይም 1982 ዓ.ም የኢትዮጵያ አየር 
ኃይል በከፍተኛ ደረጃ የተነቃቃበትና ጫፍ የደረሰበት 
ዘመን ነው ያሉት ዋና አዛዡ፤ በበረራም በትጥቅም 
በዘመኑ ትልቅ ደረጃ ደርሶ ነበር ብለዋል፡፡

ከጊዜ በኋላ በተለይም ከ2000 ዓ.ም ወዲህ የተቋሙ 
ግንባታ ወደ ቁልቁለት የሄደበት ሁኔታ ተፈጥሮ እንደነበር 

ፎ
ቶ

፡ 
ዳ

ኜ
 አ

በራ

ፊልድ ማርሻል ብርሃኑ ጁላ እና ጄኔራል አበባው ታደሰ ክበቡን መርቀው ሲከፍቱ

ዜና

ቃልኪዳን አሳዬ

አዲስ አበባ፡- ኢትዮጵያ የባሕር በር ያጣችበትን 
አጋጣሚ መገናኛ ብዙኃን ለትውልዱ በሚገባ የማስገንዘብ 
ኃላፊነት አለባቸው ሲሉ በአዲስ አበባ ዩኒቨርሲቲ 
የጋዜጠኝነትና ኮሙዩኒኬሽን መምህር አርካ አቦታ(ዶ/ር) 
ገለጹ።

ዶክተር አርካ ለኢፕድ እንደተናገሩት፤ መገናኛ 
ብዙኃን ታሪክን በመተንተን ኢትዮጵያ የባሕር በር 
ያጣችበትን አጋጣሚ በተለይ አሁን ላለው ትውልድ 
ማስተማር ይጠበቅባቸዋል። 

እንደ ዶክተር አርካ ገለጻ፤ አጋጣሚው ከተከሰተ 
ረጅም ዓመታት አልፈዋል። በነኝህ ዓመታት ውስጥ 
የተወለደ ወጣት ኢትዮጵያ የባሕር በር ያጣችበትን 
አጋጣሚ በእውን የሚያውቅበት አጋጣሚ ጠባብ ነው። 

በመሆኑም ሀገሪቱ የባሕር በር ያጣችባቸውን 
ውስጣዊና ውጫዊ ምክንያቶች መገናኛ ብዙኃን 
ማስገንዘብ ይገባቸዋል ብለዋል።

ታሪክ የነገሮች ሁሉ መነሻ መሠረት ነው ያሉት 
ዶክተር አርካ፤ ኢትዮጵያ የባሕር በር ያጣችው ታሪክ ላይ 
በተሠራ ስህተት መሆኑን ጠቅሰዋል።

ይህንን በሚገባ ለትውልዱ በማስረዳት ዜጎች 

ከመንግሥት ጎን እንዲቆሙ ለማድረግ ሚዲያዎች 
አጀንዳ ሲቀርጹ ከታሪክ፣ ከፖለቲካ፣ ከኢኮኖሚና ሌሎች 
መሠረታዊ ጉዳዮችን ከጅማሬው ጀምሮ በመዳሰስ መሆን 
እንዳለበት ዶክተር አርካ ጠቁመዋል።

እንደ ኢትዮጵያ በሰው ኃይል ለበለጸገች ሀገር 
ቀልጣፋ የንግድ ልውውጥ ለማድረግ የባሕር በር 
አስፈላጊነት ሳይታለም የተፈታ ነውም ብለዋል። 

ለዚህም ሚዲያዎች የትውልዱ ንቃተ ሕሊና 
ላይ በመሥራት ዜጎችን የሚያነቃቃ፣ የሚያዘጋጅና 
ከመንግሥት ጎን እንዲቆሙ የሚያስችሉ ይዘቶችን 
ማሰራጨት እንዳለባቸው ዶክተር አርካ አሳስበዋል።  

እንደ እሳቸው ገለጻ፤ በተለያዩ የኪነ ጥበብ ሥራዎች 
ሕዝቡ የወደብ አስፈላጊነትን እንዲረዳ መሥራት ይገባል። 

ኢትዮጵያ በቅኝ ግዛት ያልተገዛች ብቸኛ ሀገር 
በመሆኗ ቂም የያዙ አውሮፓውያንና ውድቀቷን የሚሹ 
ሀገራት በውስጧ የተለያዩ ባንዳዎችን ለመፍጠር ጥረት 
የሚያደርጉ በመሆኑ፤ ሚዲያው ውስጣዊ ታሪኩን 
ከውጫዊው ጋር በማዋዛት ለትውልዱ ማሳወቅ ግድ 
እንደሚለውም አክለዋል።

ዜጎች በሀገር ውስጥ ያለውን አላስፈላጊ ነገር ወደጎን 
በመተው ለሀገራዊ ጥቅም እንዲቆሙ ሚዲያው የማይተካ 
ሚናውን ሊወጣ እንደሚገባም ዶክተር አርካ አሳስበዋል።

መገናኛ ብዙኃን ኢትዮጵያ የባሕር በር ያጣችበትን 
አጋጣሚ ለትውልዱ ሊያሳውቁ ይገባል

ዶክተር አርካ አቦታ

አዲሱ ገረመው

አዲስ አበባ፡- በኢትዮጵያ ተወዳዳሪ የንግድ 
ሥርዓት ለመገንባት ጥናትና ምርምርን የተከተለ 
ትግበራ እንደሚያስፈልግ ተገለጸ። የንግድና ቀጣናዊ 
ትስስር ሚኒስቴር እና የፖሊሲ ጥናት ኢንስቲትዩት 
በጋራ ለመሥራት የሚያስችላቸውን ስምምነት 
አድርገዋል።

የንግድና ቀጣናዊ ትስስር ሚኒስቴር ከፖሊሲ 
ጥናት ኢንስቲትዩት ጋር በጥናትና ምርምር የተደገፈ 
ተወዳዳሪ የንግድ ሥርዓት ለመገንባት የሚያስችል 
የመግባቢያ ስምምነት ባደረጉበት ወቅት፤ በኢትዮጵያ 
የሚስተዋለውን የንግድ ሥርዓት ተግዳሮቶች በአግባቡ 
ለመቅረፍ አስቻይ የሆነው መንገድ ጥናትና ምርምርን 
መሠረት ያደረገ አሠራር ሲኖር እንደሆነ ተመላክቷል። 

የንግድና ቀጣናዊ ትስስር ሚኒስትር አቶ 
ገብረመስቀል ጫላ በስምምነት ፊርማ መርሐግብሩ ላይ 
እንደገለጹት፣ ለተሳለጠ የንግድ ሥርዓት፣ ለሸማቾች 
መብት ጥበቃ፣ ለወጪ ምርቶች እድገት፣ ለመዳረሻ 
ገበያ ወጤት እንዲሁም ከጥራት አንጻር የኢትዮጵያ 
ምርት በዓለም አቀፍ ደረጃ ያለው የተወዳዳሪነት ሁኔታ 
ለመለየት ሰው ባወቀው ልክ ከሚሰጠው ምክረ ሀሳብ 
ይልቅ ደረጃውን በጠበቀ ጥናትና ምርምር ሊገለጽ 
ይገባዋል።

በንግድ ሥርዓቱ ዙሪያ በዘፈቀደ የሚሰጡ ሀሳቦችና 
ችግሮችን የሚገልጹ አስተያየቶች እንዳሉ የገለጹት 
ሚኒስትሩ፤ ሳይንሳዊ በሆነ መንገድ መሠረታዊ ችግሮችን 
የሚለየው፣ መፍትሔ የሚሰጥና የሚያረጋግጠው ግን 
የጥናትና ምርምር ኢንስቲትዩት እንደሆነ ገልጸዋል። 
ዓለም አቀፍ ደረጃውን የጠበቀ ጥናት ሲሆን ችግሩም 
ሆነ መፍትሔው ተቀባይነት አለው ብለዋል።

ሚኒስትሩ፤ እንደ ሀገር በንግድ ሥርዓቱ ላይ ሰፋፊ 
ተግዳሮቶች እንደሚያጋጥሙ ጠቅሰው፤ ስምምነቱ 
ይህንን ለማስተካከልና ውስብብ ችግሮችን ግልጽ በሆነ 
የጥናትና ምርምር ምክረ ሀሳብ ለመፍታት ትልቅ ሚና 
ያለው መሆኑን አስታውቀዋል።

የፖሊሲ ጥናት ኢንስቲትዩት ዋና ዳይሬክተር 
ፕሮፌሰር በየነ ጴጥሮስ በበኩላቸው፤ ኢንስቲትዩቱ 

ተወዳዳሪ የንግድ ሥርዓት ለመገንባት ጥናት መር 
ትግበራ ያስፈልጋል

መስከረም ሰይፉ 

አዲስ አበባ፡- ሴቶችን ብቁ ለማድረግ ለሥራ ዕድል 
ምቹ የሚያደርጉ ክህሎት መር ሥልጠናዎች እየተሰጡ 
መሆኑ የአዲስ አበባ ሴቶች ሕጻናትና ማኅበራዊ ጉዳይ 
ቢሮ ገለጸ። 

የአዲስ አበባ ሴቶች ሕጻናትና ማኅበራዊ ጉዳይ ቢሮ 
በሴቶች የኢኮኖሚ፣ ማኅበራዊና ፖለቲካዊ ተጠቃሚነት 
ላይ ከሚዲያ ባለሙያዎች ጋር በትናንትናው እለት 
ውይይት አካሂዷል። 

የአዲስ አበባ ሴቶች ሕጻናትና ማኅበራዊ ጉዳይ ቢሮ 
ምክትል ቢሮ ኃላፊ መቅደስ ተስፋዬ እንደገለጹት ሴቶችን 
በኢኮኖሚ፣ በማኅበራዊ እንዲሁም በፖለቲካ  ጉዳዮች 
ተጠቃሚ ለማድረግ በርካታ ሥራዎች እየተሠሩ ይገኛል።

ምክትል ኃላፊዋ በበጀት ዓመቱ ከአቅም ግንባታ 
ጋር በተያያዘ በተለይም ሴቷ በኢኮኖሚ እራሷን አብቅታ 
ቤተሰቧን መደገፍ የምትችልበትን ሁኔታ ለመፍጠር 
የተለያዩ ሥራዎች ተሠርተዋል ብለዋል። 

በዚህም የመሥራት ፍላጎትና አቅም ያላቸው ሴቶች 
ክህሎት መር ሥልጠና እንዲያገኙ ለማስቻል ከቴክኒክና 
ሙያ ኢንስቲትዩትና ከሥራና ኢንተርፕራይዝ ልማት ቢሮ 
ጋር በመተባበር ከ15 ሺ በላይ ሴቶች በኮሌጆች ገብተው 
የተለያዩ ሥልጠናዎች እንዲያገኙ በማድረግ ወደ ሥራ 
እንዲቀላቀሉ መደረግ መቻሉን አብራርተዋል። 

ከዚህ በተጨማሪም ለሥራ ብቁ የሚያደረጋቸውን 
መረጃዎች በቴክኖሎጂዎች ማግኘት እንዲችሉ መሠረታዊ 
የኮምፒውተር ሥልጠና እንዲያገኙ ተደርጓል ብለዋል። 

ሴቶች ያለባቸውን የተለያዩ ጫናዎች ለመቀነስና 
እራሳቸውን እንዲደግፉ ለማስቻል ቢሮው በበጀት ዓመቱ 
በሠራው ሥራም ከ 25 ሺ በላይ ለሚሆኑ ሴቶች የሥራ 
ዕድል መፍጠር መቻሉን ወ/ሮ መቅደስ ገልጸዋል። 

ሴቶች ለማኅበራዊ ችግር ከመጋለጥ አንጻር 
ከፍተኛውን ቦታ የሚይዙ እንደመሆናቸው ቢሮው 
በተለያዩ ማኅበራዊ ችግሮች ገብተው የተገኙን ሴቶች 
ለማቋቋም እየሠራ እንደሚገኝም ጠቁመው በዚህም 
በጎዳና ላይ የሚታዩ እናቶች ሕጻናት የማንሳትና መልሶ 
ወደ መጡበት አካባቢ የመቀላቀል ሥራ በትኩረት 
እየተሠራ መሆኑን ገልጸዋል። 

ኃላፊዋ በጎዳና ላይ የሚነሱ እናቶችና ሕጻናት የአዲስ 
አበባ ነዋሪዎች ብቻ ሳይሆኑ ከሌሎች የሀገሪቱ ክፍሎች 
በተለያዩ ምክንያቶች የፈለሱ መሆናቸውን በመግለጽ 
እነሱን ከመደገፍና መልሶ ከመቀላቀል በተጨማሪ 
ከክልሎችና ከሌሎች ከሚመለከታቸው አካላት ጋር 
ችግሩን በዘላቂነት ለመቀነስ  በጋራ እየተሠራ እንደሚገኝ 
ገልጸዋል ።  

ለማኅበራዊ ችግር የተጋለጡ ሴቶችን ለመደግፍ 
የማዕከል ግንባታ እየተደረገ መሆኑን ገልጸው፣ ይሄ 
ማዕከል ሲጠናቀቅም በዓመት ከ10 ሺ በላይ ሴቶችን 
ተጠቃሚ ያሚያደርግ ነው ብለዋል። 

ወ/ሮ መቅደስ ሚዲያዎች የሴቶችን መብትንና 
ተጠቃሚነትን ለማስጠበቅ ሚናቸው ትልቅ ቢሆንም 
በሚፈለገው ልክ እየተሠራ አለመሆኑ ገልጸው ሚዲያዎች 
ሴቶችን ተጠቃሚ የሚያደርጉ መርሐግብሮችን ተደራሽ 
በማድረግ ሚናቸውን እንዲወጡ ጠይቀዋል። 

ቢሮው በከተማዋ 
ለሚገኙ ሴቶች 
ክህሎት መር 

ሥልጠና እየሰጠ ነው

የመንግሥትን ሥራ የሚያከናውኑ ተቋማትን በፖሊሲ 
ጉዳዮች በምርምር የተደገፈ እገዛ እንዲሚያደርግ 
ገልጸዋል። ተቋሙ ከዚህ ቀደም ብዙ ጎልቶ የወጣ 
እንዳልነበረና ከቅርብ ጊዜ ወዲህ ግን ወደ ተግባር 
ሊለወጡ የሚችሉ በርካታ ጥናትና ምርምሮችን 
እያደረገ እንዳለም ጠቁመዋል።  

ከንግድና ቀጣናዊ ትስስር ሚኒስቴር ጋር 
የተደረገው ስምምነትም ከኢንስቲትዩቱ ጋር ቀጥተኛ 
ግንኙነት ባላቸው የሥራ መስኮች ላይ ጥናትና 
ምርምር በማድረግ፤ ውጤቱንም ለባለድርሻ አካላት 

በመስጠትና በማስተቸት ምክረ ሀሳብ ለማቅረብ 
እንደሆነ ተናግረዋል። በንግድ መስኩ እውቀት ላይ 
የተመሠረተ መረጃ ለመስጠት ኢንስቲትዩቱ በትኩረት 
እንደሚሠራም ነው የገለጹት።

ስምምነቱን የንግድና ቀጣናዊ ትስስር ሚኒስትር አቶ 
ገብረመስቀል ጫላ እና የፖሊሲ ጥናት ኢንስቲትዩት 
ዋና ዳይሬክተር ፕሮፌሰር በየነ ጴጥሮስ የፈረሙ 
ሲሆን፤ የንግድ ሥርዓትን የማዘመን፣ ግልጽ፣ ተደራሽና 
ፍትሐዊ ውድድር የማስፈን ተልዕኮን ለማሳካት  
የጥናትና ምርምር ሥራው አጋዥ እንደሆነ ተገልጿል። 

ወ/ሮ መቅደስ ተስፋዬ

ታኅሣሥ 2 ቀን 2016 ዓ.ም በአዲስ ዘመን ጋዜጣ 
ገጽ ሁለት ላይ “ የአዲስ አበባ አመራር አካዳሚ ግንባታ 
በተያዘው በጀት ዓመት ይጠናቀቃል” በሚል በወጣው 
ዜና ላይ የአመራር አካዳሚው የሚያርፍበት ቦታ 10 
ሺህ ሄክታር የሚለው “ 10 ሄክታር” በሚል እንዲሁም 
የፕሮጀክቱ የውለታ ዋጋ አንድ ነጥብ ሦስት ሦስት ዘጠኝ 
የሚለው “አንድ ነጥብ ዘጠኝ ዘጠኝ “ በሚል እንዲታረም 
ከይቅርታ ጋር እንጠይቃለን።

እርማት

ሄለን ወንድምነው

አዲስ አበባ፡- ዓለም አቀፍ ተወዳዳሪ የሆነ 
የአቪየሽን ኢንዱስትሪን ለመገንባት እየተሠራ መሆኑን 
የትራንስፖርትና ሎጅስቲክስ ሚኒስቴር አስታወቀ። 
በአቪየሽን ኢኖቬሽን ኤክስፖ የተሻለ የፈጠራ ሥራ 
ላቀረቡ አካላት እውቅናና ሽልማት ተበርክቷል።

ተወዳዳሪ የአቪየሽን ኢንዱስትሪ ለመገንባት 
በሚደረገው ጥረት ከባለድርሻ አካላት ጋር ትናንት 
ውይይት ተካሂዷል።

የትራንስፖርትና ሎጅስቲክስ ሚኒስትር ዓለሙ ስሜ 
(ዶ/ር) በመርሐ ግብሩ ላይ ባደረጉት ንግግር እንደገለጹት፤ 
ዓለም አቀፍ ተወዳዳሪ የሆነ የአቪየሽን ኢንዱስትሪን 
ለመገንባት እየተሠራ ነው።

በአቪየሽን ዘርፍ ተወዳዳሪ ሆኖ መቀጠል የምንችለው 
የቴክኖሎጂ አቅማችንንና አጠቃቀማችንን ስናሳደግ 
ነው ያሉት ሚኒስትሩ፤ በዚህም የአቪየሽን ቴክኖሎጂን 
የመለየት እና የቴክኖሎጂ ባለቤት በመሆን ተወዳዳሪ 
የአቪየሽን ኢንዱስትሪ ለመገንባት እየተሠራ መሆኑን 
አስታውቀዋል።

በዓለም አቀፍ ደረጃ ተወዳዳሪ የአቪየሽን ኢንዱስትሪ 
ለመገንባት የሚደረገውን ጥረት ከግብ ለማድረስ 
የሚመለከታቸው ባለድርሻ አካላት ርብርብ ሊያደርጉ 
እንደሚገባም አሳስበዋል።

ቀደም ባሉት ጊዜያት ለአቪየሽን ዘርፉ ትኩረት 
አለመሰጠቱ፣ በግልጽ የተቀመጠ የቴክኖሎጂ ፍኖተ 
ካርታ አለመዘጋጀቱ፣ የአቪየሽን ቴክኖሎጂንና የኢኖቬሽን 
ሥራና የምርምር ውጤቶችን በባለቤትነት የሚመራ 
አካል አለመኖሩ እንዲሁም የአቪየሽን ቴክኖሎጂ 
እውቀቶችን ለማሰባሰብ፣ ለማከማችትና ለማሰራጨት 
የሚያስችል ሥርዓት አለመኖሩ ለዘርፉ ተግዳሮት ሆነው 

ዓለም አቀፍ ተወዳዳሪ የአቪየሽን ኢንዱስትሪን 
ለመገንባት እየተሠራ ነው

መቆየታቸውን ገልጸዋል።
በዘርፉ የተስተዋሉትን ችግሮች በመፍታት ስኬታማና 

ተወዳዳሪ የአቪየሽን ቴክኖሎጂ፣ የኢኖቬሽንና የምርምር 
ሥራዎችን ለመሥራት የሚረዳ ምቹ መደላድል እየተፈጠረ 
መሆኑን የገለጹት ዶክተር ዓለሙ፤ የቴክኖሎጂ ፈጠራና 
የምርምር ሥራዎችን የሚመራና የሚደግፍ ተቋም 
ተገንብቶ ወደሥራ መግባቱን አመላክተዋል።

ታኅሣሥ 1 ቀን 2016 ዓ.ም “ፈጠራ ለአቪየሽን 
ልህቀት” በሚል መሪ ቃል የተከፈተው ኤክስፖ ለአቪየሽን 
ቴክኖሎጂ ልማት መስፋፋት እንደሚረዳም ጨምረው 
ገልጸዋል።

በአቪየሽን ኢኖቬሽን ኤክስፖ 95 ወጣቶች 
በተናጠልና በቡድን 101 የፈጠራ ሥራዎችን እንዲሁም 

34 የግልና የመንግሥት ተቋማት በአቪየሽን ዘርፉ 
ያከናወኑትን ሥራዎችና የፈጠራ ውጤቶች ማቅረባቸውን 
ገልጸው፤ የቀረቡት የፈጠራ ውጤቶች በባለሙያ 
ተገምግመው የ55 ወጣቶች የፈጠራ ሥራ ተጨባጭ 
ውጤት እስከሚያስገኝ ድረስ ዘላቂ ድጋፍና ክትትል 
እንደሚደረግላቸው አመላክተዋል።

በኤክስፖው የተሳተፉ የፈጠራ ባለቤቶች እውቅና 
የተሰጣቸው ሲሆን፤ ከአንደኛ እስከ ሦስተኛ ለወጡት 
ተወዳዳሪዎች ለእያንዳንዳቸው 100 ሺህ ብር ሽልማት 
እንደተበረከተላቸው ታውቋል።

ከኢትዮጵያ ሲቪል አቪየሽንና ከሚኒስቴር መሥሪያ 
ቤቱ ጋር በመቀናጀት የሥራና ክህሎት ሚኒስቴር ለ30፣ 
የኢንፎርሜሽን መረብ ደህንነት መረብ አስተዳደር ለ12፣ 
የኢትዮጵያ አየር ኃይል ለአምስት፣ የስፔስ ሳይንስና 
ጂኦስፓሻል ኢንስቲትዩት ለአምስት እና የኢትዮጵያ አየር 
መንገድ ለሦስት የፈጠራ ባለሙያዎች ድጋፍና ክትትል 
እንደሚያደርጉ አስታውቀዋል።

የኢትዮጵያ ሲቪል አቪየሽን ባለሥልጣን ዋና 
ዳይሬክተር አቶ ጌታቸው መንግሥቴ በበኩላቸው፤ 
በአቪየሽን ኢንዱስትሪው ተወዳዳሪ ለመሆን የኢኖቬሽንና 
ቴክኖሎጂ፣ የሰው ኃይልና የተቋማት አደረጃጀት 
በመፍጠር ወደሥራ ተገብቷል። በዚህም በዓለም አቀፍ 
ደረጃ ተወዳዳሪ በአፍሪካ ደረጃ ደግሞ ግንባር ቀደም 
የሆነ የአየር ትራንስፖርት ተመሥርቶ ተወዳዳሪነታችንን 
እያረጋገጥን ነው ሲሉ ተናግረዋል።

የአቪየሽን ኢኖቬሽኑን ማስፋፋት፣ የኢኖቬሽን 
ማዕከል ማቋቋም፣ የፈጠራ ሥራ የሚሠሩ ወጣቶችን 
መደገፍና ማበረታታት የሚችል ሥርዓት መዘርጋት፣ 
ወጣቶች በአቪየሽን ዘርፉ ዝንባሌ እንዲኖራቸው 
የማድረግ ተግባራት የቀጣይ የትኩረት አቅጣጫዎች 
መሆናቸውንም አመላክተዋል።

- የተሻለ የፈጠራ ሥራ ላቀረቡ አካላት እውቅናና ሽልማት ተበርክቷል

 ዓለሙ ስሜ (ዶ/ር)

ተስፋ ፈሩ    

  አዲስ አበባ፡- ኢትዮ ቴሌኮም "voLTE" የተሰኘ 
የላቀ የድምፅና የምስል ጥራት ያለውን አገልግሎት 
ጨምሮ አራት አዳዲስ አገልግሎቶችን ትናንት በይፋ 
አስጀምሯል።  

የኢትዮ ቴሌኮም ዋና ሥራ አስፈፃሚ  ፍሬሕይወት 
ታምሩ እንደገለጹት "voLTE" (Voice over LTE) 
የተባለው አገልግሎት ለደንበኞች ከተለመደው የድምፅ 
ጥሪ አገልግሎት እጅግ የላቀ የድምፅና ምስል ጥራት 
የሚያቀርብ ነው።

አገልግሎቱ ፈጣን የስልክ ጥሪ ለማድረግ፤ የአካባቢ 
የድምፅ ብክለት ለማስቀረት፤ ዳታ ሳይበራ የድምፅ 
ወይም የቪድዮ ጥሪዎችን በመቀየር የተሻለ አገልግሎት 
ለማግኘት የሚያስችል መሆኑንም ተናግረዋል።

"voLTE" የቪዲዮ ጥሪ አገልግሎት ከነባሩ 
የድምፅ የአገልግሎት ታሪፍ ጋር ተመሳሳይ ሲሆን 
አገልግሎቱን መጠቀም ለመጀመር ተጨማሪ ክፍያ 
እንደማያስፈልግም ተገልጿል።

በአዲሱ አገልግሎት ደንበኞች በየትኛውም የውጭ 
ሀገራት በሚጓዙበት ጊዜ አስተማማኝ የሮሚንግ 
እና የኢንተርኮኔክት አገልግሎት ማግኘት ይችላሉ። 
የአገልግሎቱ ተጠቃሚ ለመሆን ስማርት ስልክ እና የ4ጂ 
ወይም 5G ሲም ካርድ ያስፈልጋል ተብሏል።  

ኢትዮ ቴሌኮም ትናንት በይፋ ያስጀመረው 
ሌላው አገልግሎት "ሪች ኮሚዩኒኬሽን" (RCS/RBS) 
ሲሆን ይህ አገልግሎት የግለሰብና የቢዝነስ ደንበኞች 
የመደበኛ የመልዕክት አገልግሎትን ተጠቅመው ከፊደል 
መልዕክት ባሻገር የፎቶ ወይም የቪዲዮ መረጃዎችን፣ 
ኢሞጂዎችን፣ የድምፅ ክሊፖችንና መልዕክቶችን፣ 
የአድራሻ (location Information) እና በርካታ 
አሁናዊ (real-time) መረጃዎችን የሞባይል ዳታን 

ኢትዮ ቴሌኮም አራት አዳዲስ አገልግሎቶችን በይፋ አስጀመረ

ወይም ዋይፋይን በመጠቀም ለማጋራት የሚችሉበት 
ነው።

አገልግሎቱ በአንድ ጊዜ ባልተገደበ የቃላት መጠን 
መልዕክት ለመላክ፣ የቡድን ውይይት /group chat/ 
ለማድረግ፣ የቪዲዮ ጥሪዎችን ለማድረግ፣ ሰነድን 
ለማጋራት እና ደህንነቱ የተጠበቀ መልዕክት ለመላክ 
ያስችላል ተብሏል።

ሦስተኛው አዲስ አገልግሎት የዘርፈ ብዙ ሚዲያ 
መልዕክት (MMS) ሲሆን የቪዲዮና የድምፅ ፋይሎችን 
ለመላክ እና ለመቀበል፣ በርካታ መልዕክቶችን ለተለያዩ 
ተቀባዮች በአንድ ጊዜ ለመላክ እንዲሁም ከ1600 
ፊደላት በላይ የሆኑ መልዕክቶችን ለማስተላለፍ/ለመላክ 
እና የተላከው መልዕክት መቼ እንደደረሰና እንደተነበበ 

ለማወቅ የሚያስችል መሆኑ ተገልጿል።
ኢትዮ ቴሌኮም ያስጀመረው አራተኛው አዲስ 

አገልግሎት የድምፅ መልዕክት (VMS) ሲሆን፣ 
አገልግሎቱ ደንበኞች ከኔትወርክ ሽፋን ውጭ ሲሆኑ፤ 
ስልካቸው በሌላ ጥሪ ሲያዝና ሲዘጋ ወይም በተለያየ 
ምክንያት የስልክ ጥሪ መቀበል በማይችሉበት ጊዜ 
ደዋዮች በድምፅ መልዕክት የተቀረጸ መልዕክት 
እንዲያስቀምጡላቸው በማድረግ፣ በተመቻቸው ጊዜ 
የተቀመጠላቸውን የድምፅ መልዕክት እንዲያዳምጡ 
የሚያስችል መሆኑ ተነግሯል። 

ኢትዮ ቴሌኮም በአሁኑ ወቅት 73ነጥብ 4 ሚሊዮን 
ደንበኞች እንዳሉት የገለጸ ሲሆን 34ነጥብ 3 ሚሊዮን 
ያህሉ የኢንተርኔት ተጠቃሚዎች ናቸው።  

ፎ
ቶ

፡ 
ገባ

ቦ 
ገብ

ሬ

ሞገስ ጸጋዬ

አዲስ አበባ፡- በዓለም ዙሪያ ተሰርቀውና ተዘርፈው 
የተበተኑ የጥቁር ሕዝቦች የታሪክ ቅርሳቅርሶችን አሰባስቦ 
በኢትዮጵያ ውስጥ የማስቀመጥ ሥራ እንደሚሠራ 
የዓለም ጥቁር ሕዝቦች የታሪክ፣ ቅርስና ትምህርት ማዕከል 
አስታወቀ።

የዓለም ጥቁር ሕዝቦች የታሪክ፣ ቅርስና ትምህርት 
ማዕከል ኃላፊ አቶ ጸጋዬ ጨማ እንደገለጹት፤ በዓለም ዙሪያ 
የተበተኑ የጥቁር ሕዝቦች ዓላማን፣ ፍላጎትና ምኞት በቅርብ 
በመሆን አስፈላጊውን ክትትል ለማድረግ ታስቦ ማዕከሉ 
በኢትዮጵያ ተቋቁሟል። በቀጣይ ተቋምን የመገንባት ሥራ 
ይሠራል። ቢሮ ከማደራጀት ጀምሮ ሠራተኛን የማሟላት 
ሥራም ያከናውናል።

እንደ አቶ ፀጋዬ ማብራሪያ፤ የማዕከሉ ዋና ሥራ በዓለም 
ዙሪያ የተበተኑ፤ ተሰርቀው፣ ተዘርፈው የሄዱ የጥቁር 
ሕዝቦች ምልክትና መለያ የሆኑ የታሪክ ቅርሳቅርሶችን 
አሰባስቦ በኢትዮጵያ ውስጥ የማስቀመጥ ሥራ መሥራት 
ነው።  ይህም የጥቁር ሕዝቦችን ታሪክ እንደገና  በትክክልና 
በሚመጥን መልኩ ለመጻፍ መሠረት ይጥላል። 

የጥቁር ሕዝቦች ታሪክ በአግባቡ ከተጻፈ እና እውነተኛ 
ታሪክ ከተገኙ መከባበርና አብሮነትን ማጠናከር ያስችላል። 
የጥቁር ሕዝቦች መንፈስ ከፍ ይላል፤ እድገትም ይመጣል 
ብለዋል።

የጥቁር ሕዝቦች አብዛኛው ታሪክ የተጻፈው በቅኝ አገዛዝ 
ታሪክና በባርነት ላይ ነው ያሉት አቶ ፀጋዬ፤ ይህን ለመቅረፍ 
ተዘጋጅተናል። የጥቁር ሕዝቦችን ታሪክ በኢትዮጵያ 
እናመጣለን። ትምህርት እንቀርጻለን፤ ከዚህ በመነሳት እንደ 
ጥቁር ሕዝብ ወጥ በሆነ መንገድ ወደሚፈለገው ከፍታ 
እንነሳለን። አፍሪካን ለማሳደግ በሚቻለበት ዙሪያ እንሠራለን 
ብለዋል።

እንደ ኃላፊው ገለጻ፤ ማዕከሉ የኢትዮጵያን፣ የአፍሪካንና 
በመላው ዓለም ተበታትነው የሚገኙትን የጥቁር ሕዝቦች 
ጥያቄዎችን ለመመለስ የሚያስችል ነው። በዘላቂነትም ዓለም 
አቀፋዊ የሆነ የጥቁር ሕዝቦች ድርጅት ይሆናል። 

ጥቁር ሕዝቦች የጎደላቸውና የሚያስፈልጋቸው ጠንካራ 
ድርጅት በመሆኑ ያለ ማዕከል ተበታትኖ ስለ ጥቁር ሕዝብ 
ማውራት ምንም ውጤት አያመጣም ያሉት አቶ ፀጋዬ፤ 
ይህን መሥራት የሚቻለው ማዕከሉ በራሱ እየተንቀሳቀሰ 
በአፍሪካ ውስጥ መኖር ሲችል ነው ብለዋል።

አፍሪካውያን በባለቤትነት ማዕከሉን የራሳቸው 
በማድረግ የተበላሸ ታሪካቸውንና የወደፊት ታሪካቸውን 
በመሰነድ የሚያስተካክሉበት ይሆናል። ለዚህም የጥቁር 
ሕዝቦችን ወግና ባሕል መሠረት አድርጎ የትምህርት ሥርዓት 
ይቀረጻል ብለዋል።

የአፍሪካ ምሑራን የማዕከሉን መቋቋም አስፈላጊነት 
ከተስማማን በኋላ የማዕከሉ ዋና መሥሪያ ቤት በኢትዮጵያ 
እንዲሆን ጭምር ተስማምተዋል። ኢትዮጵያ ረጅም ጊዜ 
ታሪክንና ቅርሳቅርሶችን የማቆየት ልምድና አቅም ያላት 
በመሆኑ ምሑራን፣ ጸሐፊዎችና በአፍሪካ ጉዳይና በጥቁር 
ሕዝቦች ጉዳይ ላይ በአንቂነት የተሰማሩ ሰዎች  በኢትዮጵያ 
ውስጥ እንዲሆን ስምምነት ላይ ደርሰዋል ብለዋል። 

ለዚህም የውጭ ጉዳይ ዲፕሎማሲ ትልቅ እገዛ 
እንዳደረገ አቶ ፀጋዬ ተናግረዋል።

ማዕከሉ በዓለም ዙሪያ የተበተኑ 
የጥቁር ሕዝብ ቅርሶችን አሰባስቦ 

ለማስቀመጥ ይሠራል

የኢትዮ ቴሌኮም ዋና ሥራ አስፈፃሚ  ፍሬሕይወት ታምሩ

አቶ ፀጋዬ ጨማ

ዜና

ዳግማዊት ግርማ

ባለ ብዙ አሻራ ነው። በሥራው ብዕርነት ታሪክ 
ተሰንዷል። ዘመንን ሻሪ ዓመታትን ተሻጋሪ ነው። 
በትውልድ ቅብብሎሽ ትናንትን አልፎ ነገን ይከርማል። 
በመኖር ዓለሙ 88 ዓመታት አልፈዋል። መንገዱ 
የከፍታም የዝቅታም ነው።

ሀገርን በጫንቃው ተሸክሟል። የብዙዎች ልፋትና 
ድካም ውጤት ነው። እውቀትና ጊዜያቸውን የለገሱት 
አይታጡም። ዘመንን ለመዋጀት ሲዝል ይውላል። 
በመደጋገፍ በመበርታት ይታትራል። በቅጥሩ ላይ 
ባለሞገስ ጢያራዎች ይታያሉ። ወታደራዊ ናቸው።  
እንኳን ጠላት የወዳጅን ልብ ያርበደብዳሉ። 

ሰሞኑን 88ኛ ዓመት የልደት በዓሉን እያከበረ ነው። 
ከኅዳር 20 ጀምሮም እንግዶቹን ሊቀበል ቤቱን ሲያስውብ 
ሰንብቷል፤ ዛሬ ደግሞ የበዓሉን መዝጊያ መርሐግብር 
ወጣቶቹን ተተኪ አብራሪዎችና የቴክኒክ ሞተሮች 
በማስመረቅና በልዩ ልዩ መርሐግብሮች ያከናውናል፤ 
የሰማዩ ዘብ የኢትዮጵያ አየር ኃይል።

ዓለም ኑሮዋ ባለ ሁለት መልክ ነው። አንዴም አባብላ 
ሌላም ጊዜ አስፈራርታ ኗሪ ናት። ኃያላኖቿም ባለብዙ 
ጉልበት  ናቸው። የዚህ ጀርባ ቢጠና ብዙ ሊባል ቢችልም 

የኃይላቸው ብቃት ግን ቅድሚያ ይሰጠዋል። ዕድላቸውን 
በሙሉ ተጠቅመው ለእንደኛ አይነቶቹ ሀገራት ያሳዩናል። 
የኢትዮጵያ አየር ኃይልም ኢትዮጵያን በሚመጥን መልክ 
ለመደራጀት ተፍ ተፍ ማለቱ አልቀረም። በቤቱ የሚከወን 
ሁሉ ነገር በኢትዮጵያውያኑ ብቻ ይከወናል።

የአየር ኃይል ዋና አዛዥ ናቸው። ሌተናል ጄኔራል 
ይልማ መርዳሳ። ደጋሽ ቀልብ የለውም እንዲሉ ሥራ 
በዝቶባቸዋል። ተቋሙን መምራት ቀርቶ መጎብኘትም 
ትልቅ ሥራ ነው። እሳቸው ደግሞ የተቋሙ መሪ ናቸው። 
ለዚያም ነው ሥራቸው እረፍት አልባ የሆነው።

የለውጡ አመራር ሲመጣ ስለነበረው ሁኔታ ያወሳሉ። 
ተቋሙ በስም ብቻ ነበር የቆመው። ኦና ሆኖ ነበር። 
በወቅቱ አንድም የማሠልጠኛ አውሮፕላን አልነበረም። 
ለወታደራዊ አገልግሎት የሚውል ሄሊኮፕተርማ 
አይታሰብም። ለመከላከል የሚያስችል ቁመና የለውም 
ነበር።

ዛሬ ታሪክ ተቀይሯል። የተቋሙ የጥገና ማዕከል ባለ 
ከፍተኛ አቅም ሆኗል። በማዕከሉ ማንኛውም አይነት 
አውሮፕላን ይጠገናል። አውሮፕላኖች የበረራ ጊዜያቸውን 
ሲጨርሱ ወደ ውጭ ተጭነው መሄዳቸው አክትሟል። 
አሁን እዚሁ ማከናወን የሚችሉ ባለሙያዎችን መፍጠር 
ተችሏል። ማንዋል የነበሩ አውሮፕላኖች ዲጂታል 

ሆነዋል። ይህም በዚሁ ማዕከል የሚከናወን ተግባር ነው።  
ቴክኒሺያኖችና የበረራ ባለሙያዎች ተግዳሮቶቻቸው 

እልፍ ነበሩ። በቂ ግብዓት ባለመኖሩ ትምህርታቸውን 
ለመከታተል ከፍተኛ ችግር ነበረባቸው። ከወጡ በኋላም 
ችግራቸው ይቀጥላል። ራሳቸውን ለማሻሻል የሚያስችል 
አቅም ባለመኖሩ ብዙ ይፈተናሉ። ከሀገር የሚጠፉበት 
አጋጣሚዎችም አይታጡም።

ሌተናል ጄኔራል ይልማ ይናገራሉ። በዓሉ ሲከበር 
አራት ምሰሶዎች አሉት። የሰው ኃይል ልማት፣ ትጥቅ፣ 
መሠረተ ልማት እና ኢትዮጵያን የሚመጥን አየር ኃይል 
የመገንባት የሚሉ ናቸው።

የሰው ኃይል ልማት የተቋሙ የሪፎርም ዋነኛ ተግባር 
ነው። በዓለም ላይ አሉ የተባሉ ቴክኖሎጂዎች አሉት። 
የውጊያና የሥልጠና ትጥቆችን አሟልቶ የያዘ ተቋምም 
ሆኗል። መሣሪያዎቹም ዘመኑ በደረሰበት ቴክኖሎጂ 
የተደራጁ ናቸው። 

የተቋሙ የሕዝብ ግንኙነት ኃላፊ ይናገራሉ። ሻለቃ 
ካፒቴን ሰይድ ይባላሉ። በ2001 ነው የተመረቁት። 
እሳቸው በሚማሩበት ወቅት ችግሩ ብዙ ነው። በቂ 
አውሮፕላን ባለመኖሩ ለብዙ ጊዜ ልምምድ ሳያደርጉ 
መቆየታቸውን ይናገራሉ። በዚህ የተነሳ ተስፋ ቆርጠው 
እንደነበርም አውስተዋል።

ተመልምሎ የመጣ ተማሪ ሥልጠና አይሰጠውም 
ነበር። ይህኛው ሳይሠለጥን ቀጣይ ዙር ሠልጣኝ ይመጣ 
እንደነበርም በቁጭት ተናግረዋል። ኢሕአዴግ በአየር 
ኃይል ጉዳይ ላይ ከዜሮ መጀመርን ምርጫው ስለማድረጉ 
ጠቅሰዋል። ጀምሮ የነበረው ጥረት ተጠናክሮ ቢቀጥል 
ተቋሙ በብዙ እጥፍ ማደግ ይችል እንደነበር ገልጸዋል።

አሁን ዘፈኑ ሌላ ነው። ዛሬ ላይ ማዕከሉ ያለምንም 
ችግር ኗሪ ነው። ራሱን በልዩ ልዩ ቁሳቁስ አደራጅቷል። 
የካሪኩለም ማሻሻያም አድርጓል። ትልቅ ተቋም መሆን 
ችሏል። ከራሱ አልፎ ለበርካታ የአፍሪካ ሀገራት ተርፏል። 
የሥልጠና ጥያቄዎችም የሚቀርብለት ተቋም ነው።

ባለሙያዎችን ሲያሠለጥንም ነገን ታሳቢ ያደርጋል። 
ከቴክኒክ ሙያው ባሻገር የአመራር ትምህርት ይወስዳሉ። 
መሪ መሆን በሚችሉበት ቁመና ያደርሳቸዋል። ከዚህ 
ክህሎት በኋላ  ወደ መደበኛ ሥራ ይገባሉ።  

ዲሲፕሊን የአየር ኃይል አንዱ መገለጫ ነው። 
ሠራተኛም ሆነ ተማሪ ለዚህ ሕግ ይገዛል። በግቢው 
ውስጥ ሲንቀሳቀስም ሆነ ሲሠራ ወታደራዊ ዲሲፕሊንን 
ይጠብቃል። 

በዓሉን በማክበር የት እንዳለ ያሳውቃል። በተቋሙ 
ለማለፍ ቃል ላላቸው ወጣቶች ተስፋን ያጭራል።

ማርቆስ በላይ

አዲስ አበባ፡- የዓድዋ ሙዚየም ፕሮጀክት ለዘንድሮው 
የዓድዋ የድል በዓል ዝግጁ ሆኖ አገልግሎት እንዲሰጥ 
የሚያስችል ሥራ እየተሠራ መሆኑን የአዲስ አበባ ከተማ 
አስተዳደር ትልልቅ ፕሮጀክቶች ዋና ሥራ አስፈጻሚ 
ኢንጂነር ደቦ ቱንካ ገለጹ። የተለያዩ የመገናኛ ብዙኃን 
ከፍተኛ አመራሮችና ጋዜጠኞች የዓድዋ ፕሮጀክትን ትላንት 
ጎብኝተዋል።

የአዲስ አበባ ትልልቅ ፕሮጀክቶች ግንባታ ጽሕፈት 
ቤት ዋና ሥራ አስፈጻሚ ኢንጂነር ደቦ ቱንካ እንደገለጹት፤ 
የዓድዋ ፕሮጀክት ሙሉ በሙሉ ለ2016 የዓድዋ ድል በዓል 
ዝግጁ ሆኖ አገልግሎት እንዲሰጥ እየተሠራ ነው።

እንደ ኢንጂነር ደቦ ገለጻ፤ የፕሮጀክቱ ሕንጻ ግንባታ 
በአብላጫው የተጠናቀቀ ሲሆን በአሁኑ ወቅትም የመጨረሻ 
የማረም ሥራዎች እየተሠሩ ነው።

ዓድዋ ፕሮጀክት አጠቃላይ ሥራ ከ95 በመቶ በላይ 
ተጠናቋል ያሉት ኢንጂነር ደቦ ፕሮጀክቱ ከ45 ቀናት 
ባልበለጠ ጊዜ ውስጥ ተጠናቆ ለአገልግሎት ይበቃል 

ብለዋል።
በፕሮጀክቱ አገልግሎት የሚሰጡ ቦታዎች፣ ፕላዛዎች፣ 

የዓድዋ መታሰቢያ ሐውልት ግንባታን ጨምሮ፣ የአርትና 
የቅርጻ ቅርጽ ሥራዎች እየተከወኑ እንደሚገኝ ገልጸዋል።

ለዘመናት የቆየውን የድል ተምሳሌትና ሀገራዊ 
ተጠቃሚነትን በጉልህ የሚያሳይ የፕላዛ ሥራዎች 
እየተሠሩ እንደሚገኝ ጠቅሰው ሥራዎቹን በመጪው ጥር 
ወር ለማጠናቀቅ አስፈላጊው ሥራ እየተከናወነ መሆኑን 
ተናግረዋል።

በተጨማሪም የኢትዮጵያውያንን ታሪካዊ ሂደትና 
የትርክት አካሄዶችን የሚያሳዩ የአርት ሥራዎች እየተሠሩ 
እንደሚገኝ በመግለጽ ንጉሡንና ንግሥቷን ጨምሮ 
አጠቃላይ የጦር መሪዎችንና በጦርነቱ የተሳተፉ 
ኢትዮጵያውንን ማሳየት የሚችል መሆኑን አስረድተዋል።

ፕሮጀክቱ የቀደምት ኢትዮጵያውን ታሪክን ከመዘከር 
ባሻገር ታሪክን ማጽናት እንደሚገባ ማሳየት የሚችል 
መሆኑን ገልጸው፤ በተለይም ከጥንት ጀምሮ እስከ አሁኑ 
ትውልድ ያለውን ታሪካዊ ይዘት ለመጪው ትውልድ 
ለማስረከብ የሚያስችል መሆኑን ገልጸዋል።

የሰማዩ ኮከብ

የዓድዋ ፕሮጀክት የዘንድሮውን የዓድዋ የድል በዓል ያስተናግዳል
- ግንባታው 95 በመቶ ተጠናቋል

ከ1ኛ ገጽ የዞረ
አስታውሰው፤ ተቋም የሚገነባው በትውልድ 
ቅብብሎሽ ስለሆነ ከመንግሥት መንግሥት 
ከነውጣውረዱ ተሸጋግሮ ዛሬ ላይ ደርሷል ሲሉም 
አስታውሰዋል።   

ተቋሙ ተበትኖ እንደገና በተደራጀበት ወቅትም 
በከፍተኛ ደረጃ የሠራዊትና የፖለቲካ ጋብቻ 
የተፈፀመበት እንደነበር ጠቅሰው፤ ይህም በተቋሙ 
የሰው ኃይል በአስተሳሰብ መከፋፈል ሌላ ፈተና ነበር 
ብለዋል። 

ይሁን እንጂ የለውጡ መንግሥት በሰጠው 
ትኩረት ዛሬ ላይ አየር ኃይሉ በሰው ኃይል፣ በትጥቅና 
በመሠረተ ልማት ራሱን እየገነባ ነው። በ2022 
ከአፍሪካ ቀዳሚ የሆነና ኢትዮጵያ የምትገኝበትን 
ውስብስብ ቀጠና ከግምት ያስገባ ጠንካራ አየር ኃይል 
እየተገነባ ነው ብለዋል።

እንደ ዋና አዛዡ ገለጻ፤ አሁን ላይ አየር ኃይል 
ያስፈልገናል ብቻ ሳይሆን ከአሁን በኋላ ሊያጋጥመን 
የሚችለው ጦርነት  የአየር ኃይል ወይም የሚሳኤል 
ነው። በመንግሥት በኩል ዘመናዊ አየር ኃይል 
መገንባት አለብን የሚል ትልቅ የፖሊሲ ለውጥ 

ተደርጓል።  ይህ ብቻ ሳይሆን ሀገሪቷ ባላት አቅም 
በጀት የመመደብ፣ በቅርብ የአመራር ክትትልና ድጋፍ 
የማድረግ ሥራ ተሠርቷል። 

ተቋም አደገ የሚባለው የሰው እዕምሮ ሲያድግ 
መሆኑን አመልክተው፤  ከፖለቲካ ፣ከሃይማኖት፣ 
ከብሔርተኝነት እንዲፀዳና አንድ ለሀገር የቆመ 
ብሔራዊ ሠራዊት፣ ለሕገ መንግሥት የቆመ ሠራዊት 
እንዲሆን የማድረግ ሥራ በከፍተኛ ሁኔታ ተሠርቷል 
ብለዋል።

ብቁ ሰው ኃይል በማሠልጠን፣ በዘመናዊ 
ትጥቅና መሠረተ ልማት በመገንባት በኩል ተጨባጭ 
ውጤቶች መገኘታቸውን የጠቆሙት ሌተናል ጄኔራል 
ይልማ፤ በቀጣይትም በሁሉም መልኩ የተደራጀ አየር 
ኃይል የመገንባት ሥራ ተጠናክሮ  ይቀጥላል ብለዋል።

የኢትዮጵያን አየር 24/7 ዐይናችንን የአየር 
ክልላችንን እየጠበቅን ነው ያሉት ዋና አዛዡ፤ 
አካባቢያችን ትርምስ የበዛበት፣ በጂኦፖለቲካ 
እርግጠኛ መሆን የማይቻልበት፣ መቼ ምን ይሆናል 
የማይባልበት ነው። አሁን እየገነባ ያለነው አቅምም 
ለዚህ ተመጣጣኝ የሚሆን አየር ኃይል መሆኑን 
አስገንዝበዋል።

የኢትዮጵያን...
ከ1ኛ ገጽ የዞረ

እንደ ፊልድ ማርሻል ብርሃኑ ገለፃ፤ መከላከያ ሠራዊት 
ለትውልድ የሚሻገርና በኔነት ስሜት ሀገሩን በማገልገል ላይ 
የሚገኝ ብሎም በማይናወጥ መሠረት ላይ የተገነባ ሲሆን 
በዓለም አቀፍ መድረክ እውቅና ተላብሶ የሀገሩን ሉዓላዊነት 
እየጠበቀ የሚገኝም ነው።

የጦር ኃይሎች ምክትል ኤታማዦር ሹም ጄነራል 
አበባው ታደሰ በበኩላቸው፤ መከላከያ የተገነባው በፍቅር፣ 
በብቃትና በአንድነት ነው ብለዋል። 

የኢትዮጵያ መከላከያ ሠራዊት በትውልድ ቅብብሎሽ 
116ኛ ዓመቱን አክብሯል ያሉት ጄኔራል አበባው ታደሰ፤ 
አሁን ደግሞ የኢትዮጵያ አየር ኃይል 88ተኛ ዓመት 
የምሥረታ በዓል እየተከበረ መሆኑን ጠቁመዋል። ይህ 
በትውልድ ቅብብል የመጣውን ተቋም አጠናክሮ ለትውልድ 
ለማስተላለፍ እየተሠራ ለመሆኑ ማሳያ ነው ብለዋል። 

በመድረኩ የአየር ኃይሉን አመሠራረት፣ አሁን ያለበት 
ደረጃን እና ወደፊት ሊሠራ የሚገባውን ሥራ በተመለከተ 
ገለፃ ያደረጉት ደግሞ የኢትዮጵያ አየር ኃይል ዋና አዛዥ 
ሌተናል ጄኔራል ይልማ መርዳሳ ናቸው። 

በተለይ ሀገራዊ ለውጡን ተከትሎ በርካታ የሪፎርም 
ሥራዎች መሠራታቸውን የገለጹት ሌተናል ጄኔራል 
ይልማ፤ ይህም ሥርዓት በተቀየረ ቁጥር የሚፈርስ ሳይሆን 

አስተማማኝና ዘላቂ የሆነ አየር ኃይል እንዲኖር ያስችላል 
ብለዋል። 

ተግባራዊ በተደረጉ የሪፎርም ሥራዎችም አስተማማኝና 
የሀገር ኩራት የሆነ ተቋም መገንባት መቻሉንም አንስተው፤ 
የኢትዮጵያ አየር ኃይልን በቴክኖሎጂ፣ በትጥቅ፣ በሰው 
ኃይልና በአሠራር ማዘመን እንደተቻለ ገልጸዋል። 

የኢትዮጵያ አየር ኃይል 88ኛ ዓመት የምሥረታ 
በዓል ሲከበር አየር ኃይሉ የሀገር አቅምና አለኝታ መሆኑን 
በሚያሳይ መልኩ መሆኑንም ሌተናል ጄኔራል ይልማ 
ተናግረዋል።

የአየር ኃይል የምሥረታ በዓል ዝግጅትም ጀግኖች 
በከፈሉት መሥዋዕትነት እና በትውልድ ቅብብሎሽ ወደ 
ከፍታ ማማ የደረሰ ተቋም መሆኑን ለማወቅ የሚያስችል 
ነው ብለዋል። 

በእለቱ የጦር ኃይሎች ጠቅላይ ኢታማዦር ሹም 
ፊልድ ማርሻል ብርሃኑ ጁላ በአየር ኃይል ግቢ ጉብኝት 
ያደረጉ ሲሆን አዲሱን የአየር ኃይል ስቴዲየም እና በ1955 
የተገነባውንና ሙሉ እድሳት የተደረገለትን የአየር ኃይል 
መኮንኖች ክበብ  መርቀው ከፍተዋል። 

የኢትዮጵያ አየር ኃይል 88ኛ ዓመት የምሥረታ በዓል 
“በመስዋዕትነት ሀገርን የዋጀ የኢትዮጵያ አየር ኃይል” 
በሚል መሪ ሀሳብ ከኅዳር 20 ቀን 2016 ዓ.ም ጀምሮ 
በተለያዩ መርሐ ግብሮች ሲከበር መቆየቱ ይታወሳል።

የአዲስ አበባ ከተማ አስተዳደር ከንቲባ ጽሕፈት ቤትና 
የካቢኔ ጉዳዮች ኃላፊ አቶ ጥላሁን ወርቁ በበኩላቸው፤ 
ከተማ አስተዳደሩ በረጅምና በአጭር ጊዜ ሰው ተኮር 
ፕሮጀክቶችን በመገንባት ለተገልጋዮች ክፍት በማድረግ 
ላይ ነው ብለዋል።

የዓድዋ ሙዚየም ፕሮጀክት የኢትዮጵያውያን አንድነት 

መገለጫ ምሰሶ ነው ያሉት አቶ ጥላሁን፤ የፕሮጀክቱ ግንባታ 
ሲጠናቀቅ እንደሀገር ከፍተኛ አገልግሎት ይሰጣል ብለዋል።

ፕሮጀክቱ ከአራት ቢሊዮን ብር በላይ በሆነ ወጪ 
እየተገነባ ሲሆን በፕሮጀክቱ ሙዚየም፣ መዝናኛ ሥራዎች፣ 
ካፍቴሪያ፣ ሲኒማና ሁለገብ አዳራሾችን ጨምሮ የመኪና 
ማቆሚያና የንግድ ቤቶች ይገኙበታል።

ሥርዓት በተቀየረ...

ፎ

ብ

ርሃ
ኑ 

ታ
ደ

ለ



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

ዳንኤል ዘነበ 

የኢትዮጵያ ማኅበረሰብ ከጥንት ጀምሮ የውበት አድናቂ 
ነው። ከገጠር እስከ ከተሜ፣ ከሃብታም እስከ ዝቅተኛው 
የኅብረተሰብ ክፍል፤ ከአርሶ አደር እስከ አርብቶ አደርና 

ከምሑሩ እስከ ሠራተኛው ሕዝብ እያንዳንዱ የኅብረተሰብ ክፍል 
እንደየባሕሉ፣ እምነቱና ዝንባሌው ውበትን በመገልገያ ቁሳቁስ፣ 
በሥነ ቃል፣ በአልባሳት፣ በዕደጥበብ፣ በአካላዊ ጌጣጌጥና 
በመሳሰሉ መንገዶች በአንዱ ወይም በሌላ መንገድ ሲጠቀም 
እናያለን። የውበት አድናቂ ብቻም ሣይሆን የውበት አፍላቂም 
እንደሆነ የታሪክ ድርሳናትና የአርኪኦሎጂ ግኝቶች ያስረዳሉ ።

በኢትዮጵያ ያሉ አብዛኞች የዕደ-ጥበብ ሙያተኞች ከድህነት 
ወለል በታች የሚኖሩ ናቸው። በተለይም ሴቶች ደግሞ አንበሳውን 
ድርሻ ይይዛሉ። ዕደ ጥበባት ለእነዚህ ደሃ የኅብረተሰብ ክፍሎች 
አማራጭ የሥራ ዕድሎችን በመፍጠር /diversifying livelihood 
options /ለዘላቂ ልማት/ sustainable development/ 
የማይናቅ ሚና ይጫወታሉ። በዕደ ጥበባት አማካይነት 
የሚፈጠር አማራጭ የሥራ ዕድል የገጠር ድህነትን በመቀነስና 
በደንና በተፈጥሮ ሀብት ላይ የሚደርሰውን ውድመት በመቀነስም 
አስተዋፅዖ እንደሚያደርግ ጥናቶች ይጠቁማሉ። ድህነት 
ቅነሳና የሥራ ፈጠራ የኢትዮጵያ መንግሥት ቀዳሚ ዓላማዎች 
ናቸው። ባሕልና ዘላቂ ልማት/sustainable development/
የማይነጣጠሉ በመሆኑ ባሕላዊ ቅርስ አካል የሆኑ እደ ጥበባት 
የልማት መሣሪያ ናቸው። ከዚህ አኳያ የቱሪዝም ኢንዱስትሪውን 
በማጠናከር ከቱሪስቶች የውጭ ምንዛሪ በማስገኘት፣ የኢትዮጵያ 
ብሔር ብሔረሰቦች ማንነትና ታሪክ እና እሴቶችን ጠብቀው 
በማቆየት ለሥራ አጥ ዜጎች የሥራ እድል በመፍጠር ድህነትን 
ለመቀነስ የሚደረገውን ጥረት ያግዛሉ ። ስለሆነም የሀገራችን 
ዕደጥበብ በልጽጎ ለማኅበረሰባችን ኢኮኖሚያዊ፣ ማኅበራዊና 
አካባቢያዊ እድገት የራሱን ሚና በጉልህ እንዲጫወትና ለዘርፉ 
ትኩረት መስጠት እንደሚያስፈልግ ሳይታለም የተፈታ ነው ። 

በዚህ ረገድ ከቅርብ ጊዜ ወዲህ በአዲስ አበባ ከተማ 

ለዘርፉ ልዩ ትኩረት በመሰጠቱ፣ በከተማዋ በዕድ-ጥበብ ሥራዎች 
የሚያኮራ እንደ ሀገር ብቻም ሳይሆን ለዓለም አርዓያ ሊሆን የሚችል 
ሥራ እየተሠራ ይገኛል ። ይህም ሆኖ አሁንም በትኩረት መሥራት 
የሚፈልጉ ቀሪ ሥራዎች ይኖራሉ። በዋናነትም በሀገር ውስጥና 
በውጭ ሀገር የገበያ ትስስር መፍጠር ፣ የጥሬ እቃ አቅርቦት፣ 
የማምረቻና መሸጫ ቦታ አቅርቦት፣ የግብዓት ድጋፎች ማድረግ 
ይገባል። ከተማዋ በዘርፉ ያላትን አቅም መጠቀም እንድትችል 
በዕደ ጥበብ ዘርፍ የተሰማሩ ግለሰቦችና ኢንተርፕራይዞችን አቅም 
በማጎልበት የገበያ ትስስርን መፍጠር ያስፈልጋል ።

ከሰሞኑ በሕዝብ ተወካዮች ምክር ቤት የጤና፣ ማኅበራዊ 
ልማት፣ ባሕልና ስፖርት ጉዳዮች ቋሚ ኮሚቴ ሰብሳቢ በወይዘሮ 
ወርቅሰሙ ማሞ የተመራው የሕዝብ ተወካዮች ምክር ቤት አባላት፣ 

በአዲስ አበባ ከተማ የሚገኙ የዕደ-ጥበብና ኪነ-ጥበብ ሥራዎችን 
ጎብኝተዋል። የምክር ቤት አባላቱ በተመለከቷቸው የዕደ ጥበብ 
ሥራ ድርጅቶች በዘርፉ አመርቂ ሥራዎች እየተሠሩ እንደሆነ 
ጠቅሰዋል። ቢሮው በተለይ በሥራ ዕድል ፈጠራ በሴቶች፣ አካል 
ጉዳተኞች፣ ወጣቶችንና አረጋውያን ላይ ትኩረት አድርጎ እየሠራ 
ይገኛል ብለዋል። ይህም የሃገራችን ባሕል ቅርስና ትውፊቶች 
እሴቱን ጠብቆ ለትውልድ ማስተላለፍ ላይ እየተሠራ ያለው ሥራ 
አመርቂ እንደሆነና፣ ሥራዎቹ ለሌሎች ቢሮዎችና ክልሎች ተሞክሮ 
ሊሆኑ እንደሚችሉም አመልክተዋል ። 

የምክር ቤት አባላቱ፣ ቢሮው በዕደ-ጥበብ ሥራዎች በጣም 
የሚያኮራ ከሀገራችንም አልፎ ለዓለም አርዓያ ሊሆን የሚችል 
ሥራ እየተሠራ መሆኑን አያይዘው ገልጸዋል። በቀጣይም በዘርፉ 

ለተሠማሩ የከተማችን ነዋሪዎች በተለይ በሀገር ውስጥና በውጭ 
ሀገር በገበያ ትስስር መፍጠር ላይ፣ በጥሬ እቃ አቅርቦት፣ 
የማምረቻና መሸጫ ቦታ አቅርቦት፣ የግብዓት ድጋፎች  ማድረግ 
ይገባል። በዚህም በባሕልና ኪነ-ጥበብ ዘርፍ የተሠማሩ 
ባለሙያዎችን በማበረታታት ተጠቃሚ ሁነው ለተተኪ ትውልድ 
እንዲያስተላልፉ እንደ ቢሮ ልዩ ትኩረት ሰጥቶ እንዲሠራ 
አሳስበዋል ።

በኢትዮጵያ የዕደ ጥበብ ሥራ ከተጀመረ ከሺሕ ዓመት 
በላይ እንዳስቆጠረና የካበቱ ልምዶች ያሉ ቢሆንም፤ የዕደ ጥበብ 
ዘርፍ ከጐጆ ኢንዱስትሪ የዘለለ አይደለም። የሌሎች ሀገራት 
ተሞክሮ እንደሚያሳየው ዕደ ጥበብና እጅ ሥራ ከፍተኛ የውጭ 
ምንዛሪ የሚያስገኙ ቢሆንም፤ በኢትዮጵያ ዘርፉ የዕደ ጥበብ 
ውጤቶችን ለውጭ ገበያ ማቅረቡ ግን ብዙም አልተሠራበትም። 
ነጋዴዎች ከጀርመን፣ ከጣሊያን፣ ከእንግሊዝና ፈረንሳይ ጋር 
ትስስር በመፍጠር እየሠሩ የሚገኙት በጣት የሚቆጠሩ ናቸው። 
ይህ በመሆኑም የንግድ ልውውጡ አነስተኛ ነው ። 

በአጠቃላይ በኢትዮጵያ በዘርፉ ንግድ የተሰማሩትም በወር 
የሚያስገቡት ውጭ ምንዛሪ ከሌላው ዘርፍ ሲነጻጸር አነስተኛ 
እንደሆነ ይገለጻል። የሌሎች ሀገራት ተሞክሮ እንደሚያሳየው ዕደ 
ጥበብና እጅ ሥራ ከፍተኛ የውጭ ምንዛሪ የሚያስገኙ ቢሆንም፤ 
በኢትዮጵያ ዘርፉ የዕደ ጥበብ ውጤቶችን ለውጭ ገበያ ማቅረቡ 
ግን ብዙም አልተሠራበትም። ነጋዴዎች ከጀርመን፣ ከጣሊያን፣ 
ከእንግሊዝና ፈረንሳይ ጋር ትስስር በመፍጠር እየሠሩ የሚገኙት 
በጣት የሚቆጠሩ ናቸው። ይህ በመሆኑም የንግድ ልውውጡ 
አነስተኛ ነው። ይሁንና በሀገር አቀፍ ደረጃ ዘርፉ ላይ ከተሠራበት 
ከ1 ነጥብ 5 ሚሊዮን እስከ ሁለት ሚሊዮን ያህል የሥራ ዕድል 
እንደሚፈጥር ይገምታል። ስለዚህ  ከዕደ ጥበብ ዘርፍ ገቢ 
ለማግኘት የሚያስችል አቅም በመፍጠር ከዘርፉን ተገቢውን 
ጥቅም ማግኘት እንዲቻል የጋራ ርብርብ ማድረግ ያስፈልጋል። 
በኢትዮጵያ ሆነ በከተማዋ ያሉትን የዕደ ጥበብ ዓይነቶችን 
በደንብ ማስተዋወቅና የገበያ ትስስር መፍጠር መሥራት ይገባል። 

ሕይወት ለዋጭ መፅሃፎች

ያልተነካው፤ የዕደ ጥበብ ሀገራዊ ሃብታችን

ያልጠገነው  ስብራት …

ገጽ 16

”የአየር ኃይልን ዪኒፎርም 
ለብሶ የአየር ኃይል 
ወታደር መሆን ክብር 
እንደሆነ  የሚያስብ ዜጋ 
ለመፍጠር እየሠራን ነው” 

- ሌተናል ጀኔራል ይልማ መርዳሳ
የኢትዮጵያ አየር ኃይል  ዋና አዛዥ



ወቅታዊ 

ወቅታዊ እና ቃለ ምልልሶች

ወደ ገጽ 7 ዞሯል

ያ

ስ

በጋዜጣው ሪፖርተር
  
/የኢትዮጵያ አየር ኃይል  88ኛ የምስረታ በዓልን 

ምክንያት በማድረግ  ከተቋሙ ዋና አዛዥ ሌተናል ጀኔራል 
ይልማ መርዳሳ ጋር የተደረገ ቃለ ምልልስ ሙሉ ቃል /

ጥያቄ፤-  የኢትዮጵያ አየር ሃይል ከተመሠረተ 
88 ዓመታትን አስቆጥሯል። ያለፉት 88 ዓመታት 
ጉዞው ምን ይመስላል ?

ሌተናል ጀኔራል ይልማ፡- አውሮፕላን ኢትዮጵያ 
ውስጥ የገባው ከ88 ዓመት በፊት ነው። አንዳንዶቹ 
ሀገሮች አውሮፕላን ምን እንደሚመስል በማያውቁበት 
ጊዜ እኛ ግን አውሮፕላኑን ታጥቀናል። ለመጀመሪያ ጊዜ 
በኢትዮጵያ አውሮፕላን ያረፈው ነሐሴ 12 ቀን 1921 ዓ.ም 
ነው። ከዚያ በኋላ የተለያዩ ክስተቶች ነበሩ። 

አውሮፕላኑ እንደመጣ ፖስታ እና ባለሥልጣን 
የማመላለስ ሥራ ከመሥራት በተጨማሪ በውጊያም 
ተሳትፎ ነበር። በራስ ጉግሳ ወሌ እና በንጉሱ መካከል 
በነበረው ጭቅጭቅ፤ ወረቀት የመበተን እና ቦንብ የመጣል 
ሥራዎች አከናውኗል።  

ከዛ በኋላ በጣሊያን ወረራ ምክንያት የገባው የአየር 
ኃይል ትጥቅ በመሉ በመሬት ላይ እንዳለ ወደመ። ከወረራ 
በኋላም አየር ኃይሉን  እንደገና የማንሠራራት ሥራ 
በስውዲን እና በአሜሪካ መንግሥታት ድጋፍ  ተሠርቷል። 

በንጉሱ ዘመን የነበረው አየር ኃይል፤ በተለይ ወደ 
ምዕራባውያን ትጥቅ ያደላ እና ከምዕራባውያኖች ጋር 
የሚያገናኙ ትጥቆችን የታጠቀ ነበር ። በዚያ ወቅትም 
በጣም ትልቅ ገድሎች ተፈፅመዋል። የመጀመሪው 
በኦጋዴን የሶማሌ ወረራንም ያከሸፈው ይኸው ተቋም 
ነው። 

የደርግ መንግሥት ወደ ሥልጣን ሲመጣ የርእዮተ 
ዓለም ለውጥ መጣ። ምዕራባውያን የሶማሊያን ጎራ 
መደገፍ መጀመራቸው እና እኛ የጠየቅናቸው ትጥቆች 
ለመስጠት ፈቃደኛ ባለመሆናቸው፤ የደርግ መንግሥት 
ወደ ምሥራቅ ፤ወደ ሶቬየት ሕብረት ዞሮ በርካታ ትጥቆች  
እንደ ሚግ ሃያ አንድ፣ ሚግ ሃያ ሶስት፣ ራዳሮች መታጠቅ 
ቻለ ። ይህን  በ1969ዓ.ም እና በ1970 የነበረው  የሶማሊያ 
ወረራን መቀልበስ ያስቻለ ነው ። 

በወቅቱ  ድሬዳዋ ላይ የአየር ማረፊያ ክልል (ኤር 
ቤዝ) ብለን የመሠረትነው  ቦታ ድረስ የሶማሊያ ታንኮች 
አፍንጫ ደርሰው ነበር።  እርሱን ከአየር ወደ ምድር 
በመተኮስ ውጊያን መቀልበስ የቻለው ይኸው ተቋም 
ነው። እንደሚታወቀው በደርግ ዘመን  ከኤርትራ እና 
ከወያኔ ጋር የእርስ በእርስ ጦርነት ላይ ነበርን።በጦርነቱ 
ደርግ ሲወድቅ  ተቋም ሙሉ ለሙሉ  ፈረሰ። 

ግንቦት 1983 ዓ.ም በራሪዎች ባገኙት አጋጣሚ 
ተበተኑ።ወደ ኬንያ፣ ወደ ዑጋንዳ፣ ወደ ጅቡቲ፣ ወደ 
ሶማሊያ፣ ወደ ሱዳን እና ወደ የመን ተበተኑ። ሰውም 
ትጥቆቻችንም በዛው መጠን ተበተኑ። ከዛ ከአንድ 
ዓመት በኋላ በተቻለ መጠን መልሶ የማሰባሰብ ሥራ 
ተሠራ።ሥልጠናዎችንም ለማካሔድ ሙከራ እየተጀመረ 
እያለ የኢትዮ ኤርትራ ጦርነት መጣ። 

የኢትዮ ኤርትራ ጦርነት ሀገሪቷን ከእንቅልፍ የማባነን 
እና የነበሩ መሪዎችም ‹‹ይሄ ነገር ያስፈልጋል እንዴ›› /የአየር 
ኃይሉ/ ብለው እንዲያስቡ እድል የፈጠረ ነበር። አሁን 
የምናያቸው የተወሰኑ ትጥቆች እንደአዲስ  የገቡበት ያ ጊዜ  
ነበር። ተቋሙም  በኢትዮ ኤርትራ ጦርነት   ከፍተኛ ሚና 
እንዲጫወት ያደረጉት  እነዚሁ ትጥቆች ናቸው። ሌላው 
ቀርቶ ተቋሙ  ከዛ በፊት አልሸባብ በኢትዮጵያ ላይ ጅሃድ 
ባወጀ ጊዜ ከፍተኛ ጀብድ የፈፀመ ተቋም ነው። 

በተለይም ከ2000 ዓ.ም ወዲህ የተቋሙ ግንባታ ወደ 
ቁልቁለት የሄደበት ሁኔታ ተፈጥሮ  ነበር። ከዛ በኋላ ደግሞ 
የለውጡ መንግሥት በሰጠው ትኩረት አየር ኃይል በሰው 
ኃይል፤ በትጥቅ፤ በመሰረተ ልማት ራሱን እየገነባ  ነው። 
በአጭሩ  አውሮፕላን ኢትዮጵያ ውስጥ ከገባ ጀምሮ ብዙ 
ታሪኮች አሉ ። ከመንግሥት መንግሥት ከነውጣውረዱ 

ተሸጋግሮ  እዚህ ደርሷል ማለት ይቻላል።
ጥያቄ ፦ የኢትዮጵያ አየር ኃይል ከለውጡ 

በፊትና በኋላ የነበረው ቁመና እንዴት ይገለጻል ፤ 
ምን ዓይነት ተጨባጭ ሥራዎችን ተገበረ ምንስ 
ውጤት ተገኘ?

ሌተናል ጀኔራል ይልማ፡- ከለውጡ በፊት ስለ 
ተቋሙ  የነበረውን አስተሳሰብ ማየት በጣም ተገቢ ነው ። 
እኔ እስከማውቀው በደርግ ዘመን በተለይም 1982 ዓ፣ም 
የኢትዮጵያ አየር ኃይል በከፍተኛ ደረጃ የተነቃቃበትና 
ጫፍ የደረሰበት ዘመን ነው።ይህም ሲባል አየር ኃይሉ 
በበረራም በትጥቅም በዘመኑ ትልቅ ደረጃ ደርሶ ነበር። 

ውድቀቱም ከዚሁ ነው የሚነሳው። አየር ኃይሉ 
በቀላሉ አሰልጥኖ የማያገኛቸው እንደ ምድር ኃይል 
በተወሰኑ ወራት አሠልጥኖ የማያደርሳቸው  ባለሙያዎች  
ተበተኑበት።  በቀላሉ የማያገኘውንም ትጥቅ አጣ።ተቋም 
ተበተነ ማለት መልሶ ለማደራጀት በጣም ብዙ ሀብትና 
ጊዜ ይጠይቃል። 

ተቋሙን መልሶ ለማደራጀት  የተሞከረው  ሥራ  
በአግባቡ አልነበረም። ይህ ለምን ሆነ ሲባል ደግሞ 
ከፖሊሲና ስትራቴጂ ነው የሚነሳው። በወቅቱ የነበረው 
አገዛዝ አየር ኃይል ያስፈልጋል፤አያስፈልግም በሚል 
ጥርጣሬ ውስጥ ነበር የነበረው። ችግሩም የሚነሳው ከዚህ 
ነው። ወደመጨረሻ አካባቢ አየር ኃይል አያስፈልግም 
ወደሚል ድምዳሜ ላይ ተደረሰ። 

በዚህም ምክንያት የማሠልጠኛ ትምህርት ቤቱ ሙሉ 
በሙሉ ተዘጋ፤ ማቴሪያሎቹ፤ መጽሐፍቱ ተጭነው ወደ 
ኢንጂነሪግ ኮሌጅ ሄዱ። በዚህና በሌሎች ምክንያቶች 
ተቋሙ እየወደቀ  መጣ ።በመካከል ደግሞ ቢጀመር  
ይሻላል ወይስ አይሻልም የሚል ሃሳብ ደግሞ መጣ። 
በጠቅላላው ግን በተቋሙ ዙሪያ   የነበረ ፖሊሲና 
ስትራቴጂ የሚምታታ ነበር

 ሌላው አየር ኃይል ላይ ሙያዊ አመራር ያስፈልጋል። 
ለምሳሌ ባህር ኃይል ሄደሽ ባህር ኃይል እንዴት ይመራል? 
እንዴት ይደራጃል? እንዴት ይዋጋል ? ለሚሉት ጥያቄዎች 
የራሱ አውደ የውጊያ ጽንሰ ሃሳብ አለው። አየር ኃይልም 
ባለሙያ  እንዴት ይሰለጥናል? እንዴት ይደራጃል? ትጥቅ 
እንዴት ይዘጋጃል? በአየር  እንዴት ትዋጋለህ ?የሚለው 
የራሱ አውድና ሳይንስ አለው። ይህ ነገር ነው የተሳተው። 
አውዱን ያወቀና የሚመጥን ሳይንሳዊ አቀራረብ ባለመኖሩ 
ነው አየር ኃይል ለውድቀት የተዳረገው። 

ይህ ምን ማለት ነው? አውሮፕላን ገበያ ላይ ስላማረ 
አይገዛም ፤ የጥገና ሲስተሙ ምን ይመስላል? ቀጣይነት 
ያለው ቴክኖሎጂ ምን ይመስላል? መለዋወጫዎቹ ምን 
መልክ አላቸው? ለዚህ አውሮፕላን የሚያስፈልገው 
መሰረተ ልማት ምንድን ነው ?የሚሉት ነገሮች በጣም 
በጥልቀት መጠናትና መታወቅ አለባቸው፤ ገንዘብ ወይም 
ቦታ አለኝ ተብሎ ብቻ አይመጣም።  እነዚህን የመሳሰሉ 
ነገሮች  በአግባቡ አለመታየታቸው  አየር ኃይልን 
አዳክመውታል ።

እኔ እንደ አየር ኃይል አዛዥ ተሹሜ ቢሮ ስገባ ያየሁት 
ነገር ያለፉትን ጊዜያት እንደ ጨለማ ዘመን  እንዳስብ 
አድርጎኛል።   ይህንን የምለው ያለፉትን አመራሮች 
ለመውቀስ ራሴን ከፍ ለማድረግ አይደለም፤ ተጨባጭ 
መረጃ አለ። ለምንድን ነው እንደዛ የምለው ከመጀመሪያው 
የማሠልጠኛ አውሮፕላን ብነሳልህ  ፤አውሮፕላኖቹ ከገቡ 
40 ዓመት ሞልቷቸዋል፤ እድሜያቸውን ጨርሰው 
ቆመዋል።

 የሚከፋው ነገር ደግሞ ከተለያዩ የትምህርት ተቋማት 
ተመልምለው መጥተው ስልጠናቸውን ለማካሄድ 
የሚጠባበቁ ተማሪዎች ነበሩ።እነዚህ ተማሪዎች   7 
ዓመት ሳይበሩ ለመጠበቅ ተገደዋል።  እነዚህ ዜጎች ወይ 
ሄደው ትምህርታቸውን አልተማሩ  ወይ እዚህ በራሪ  
ሆነው ሀገሪቱን አልጠበቁ ። ይህ እንግዲህ በዜጎች ላይ 
መጫወት ማለት ነው። አውሮፕላኑ ቆሟል የሚሠለጥን 
ሕዝብ ደግሞ ተሰልፏል። 

ሁለተኛ የመሠረታዊ ጀት ማሠልጠኛው  እድሜውን 
ጨርሷል ሙሉ በሙሉ ቆሟል። እዛጋም ለመሠልጠን  
ወጣቱ ተሰብስቧል። ወይ ወደ ውጭ ልከን አላሰለጠንን 
ወይ እዚህ ውስጥ አቅም ኖሮን አላሰለጠንነው፤ ከፍተኛ  
ችግር የነበረበት ነው። ወደተዋጊ ብንመጣ አሁን ዛሬ 
የምናያቸው ተዋጊዎች በሙሉ መሬት ላይ ናቸው፤መብረር 
አይችሉም። ከዓመት ዓመት በረራ ሳይበር የሚያልፍ 
በራሪ አለ። ምንደነው የሚሠራው ወይ ቢሮ ሥራ አልሠራ 
፤ዝም ብሎ ቁጭ ብሏል። ይህ  ሀብት / ሪሶርስ ባለመኖሩ 
ነው።

ወደ ትራንስፖርት ስንመጣ  ትራንስፖርት ሄቪ 
ትራንስፖርት የምንለው በራሪ የለም። አይሮፕላኖቹም 
የሉም፤ ካሉም ቆመዋል። ሂሊኮፍተር በኢትዮጵያ 
ታሪክ ሰብለ የምትባለዋ አንዷ ናት። በሶሻል ሚዲያ 
እንድትታወቅ አድርገናል።  ሰብለ ተብሎ ስም የወጠላት 
ምክንያት ቀለም የምንቀባበት ጊዜ አጥተን ነው። ከቦታ 
ቦታ ስንወረውር ያው የኛ ሀገር ሶሻል ሚዲያ ሰብለ ብሎ 
ስም አወጠላት። እሷ ናት የነበረችው አሷም አሁን ለከባድ 
ጥገና ገብታለች። ይሄን ሁሉ ደምረህ ስታየው ከትጥቅ 
አንፃር አስቸጋሪ ነበር። 

ሁለተኛው ከሰው ኃይል አንፃር ነው። የሰው ኃይል 
እንደተባለው በከፍተኛ ደረጃ የሠራዊትና የፖለቲካ 
ጋብቻ የተፈፀመበት ነው። ሠራዊት ስለፖለቲካ ነው 
የሚያወራው፤ ስለ ኢህአዴግ ነው የሚያወራው። 

”የአየር ኃይልን ዪኒፎርም ለብሶ የአየር ኃይል ወታደር መሆን ክብር 
እንደሆነ  የሚያስብ ዜጋ ለመፍጠር እየሠራን ነው” 

- ሌተናል ጀኔራል ይልማ መርዳሳ  
    የኢትዮጵያ አየር ኃይል  ዋና አዛዥ

ስለሆነ ተቃዋሚ ድርጅት ነው የሚያወራው፤ እንጂ ስለ 
በራሪው  ስለሙያው አይደለም የሚያወራው፤ ቴክኒሺያን 
ስለሙያው አይደለም የሚያወራው። ስለብሔር ነው 
የሚያወራው። እና የሰው ኃይል በአስተሳሰብ መከፋፈል 
ሌላ ፈተና ነው። ይሄን ወደ አንድ ማምጣት ከዚህ 
ማውጣት ሌላ ፈተና ነው።

ሦስተኛ የውጊያ መሠረተ ልማት ነው። ዛሬ 
ያያችኋቸው የአውሮፕላን ማቆሚያ ሀንጋሮች መንገዶች 
ኤሌክትሪክ አካባቢውን ያያችሁት በሙሉ ምናልባትም 
ከሁለት ዓመት በፊት ብትመጡ ይሄን ሳይሆን ሌላ 
ገፅ ነበር የምታዩት። ይሄን ማንም በዚህ ያለፉትም 
በተለያየ ጊዜ መጥተው የሚጎበኙትም ወዳጆቻችንም 
የሚመሰክሩት ነው።

አውሮፕላን ገዝተህ የምትጠግንበት ቦታ 
ከሌለህ፤የምታቆምበት ከሌለህ፣ መለዋወጫዎችን 
የምትጠግንበት ሾፕ ከሌለህ፤ሰውን የምታሰለጥንበት ቦታ 
ከሌለህ ምንድነው ትርጉሙ። የውጊያ መሠረተ ልማት 
የምንለው በጣም ከፍተኛ ችግርና ውድመት የነበረበት 
ነው። ይሄ ሁኔታ ከለውጡ ጋር አብሮ ተለውጧል። 
ለውጡ ደግሞ በዚህ ረገድ የፖሊሲና ስትራቴጂ ለውጥ 
አምጥቷል። 

አየር ኃይል ያስፈልገናል ብቻ ሳይሆን ከአሁን በኋላ 
ሊያጋጥመን የሚችለው ጦርነት  የአየር ኃይል  ወይ 

ወቅታዊ 
ወቅታዊ እና ቃለ ምልልሶች

ከ6ኛው ገጽ የዞረ

የሚሳኤል ነው። ከዚህ ውጪ ሊሆን አይችልም። አሁን 
በተጨባጭ  እያየን ያለነው በሀገሮች መካከል የሚደረግ 
ውጊያ ወይ ሚሳኤል ነው ወይ አውሮፕላን ነው ወይ 
ዩኤቪ ነው ወይ ሳይበር ነው።

ትዝ የሚለኝ ክቡር ጠቅላይ ሚኒስትራችን ዶክተር 
ዐቢይ አሕመድ ፤ መጀመሪያ የሰበሰቡን ጊዜ ከአሁን በኋላ 
እንደ ድሮው ምሽግ ቆፍረን ታንክና መድፍ አንጋግተን 
የምንዋጋበት ዘመን አብቅቷል። አምስተኛ ትውልድ 
የውጊያ ዘመን ላይ ነን ብለው እስከ ስድስተኛ  ትውልድ  
አብራርተውልናል። 

በመንግሥት በኩል  ዘመናዊ አየር ኃይል መገንባት 
አለብን የሚል ትልቅ   የፖሊሲ ሽፍት ተደርጓል።  
የአስተሳሰብ ለውጥ  የመጣው እዚህ ጋ ነው። ይህ ብቻ 
ሳይሆን   ሀገሪቷ ባላት አቅም በጀት የመመደብ፤  በቅርብ 
የአመራር ክትትልና ድጋፍ የማድረግ ሥራ ተሠርቷል። 
ከጠቅላይ ሚኒስትራችን ጀምሮ እስከ ክቡር ጦር ኃይሎች 
ኢታማጆር ሹም ከፍተኛ ክትትል ነው እየተደረገ ያለው።

እሱ ብቻ ሳይሆን እንደ አየር ኃይል “ቲም” መለወጥ 
አለብን፤ ይሄን ተቋም መቀየር አለብን የሚል ቁርጠኝነት 
ይዘን ነው የተነሳነው። ወደ ሥራ ስንገባ  ራእዮቻችን 
ተልእኮዎቻችን እሴቶቻችን በሚገባ ቀርፀን ነው ወደ ሥራ 
የገባነው። እሱ ብቻ ሳይሆን ፣  በእያንዳንዱ አመራር፤ 
በእያንዳንዱ ሠራዊት ጭንቅላት ውስጥ  አራት መሠረታዊ 
እሳቤዎችን ማስቀመጥ።

አንደኛና የመጀመሪያው የሰው ሀብት ነው። ተቋም 
አደገ የሚባለው የሰው እእምሮ ሲያድግ ነው። የሕንፃ 
ማማር ወይም የሆነ ነገር ምናምን አይደለም።  የሰው 
ኃይል ስንል ምንድነው የምንሠራው አንደኛ ነባሩን አሁን 
ወደሚፈለገው አስተሳሰብ መቀየር። ምን ማለት ነው 
ከፖለቲካ ፤ከሃይማኖት ፤ ከብሔርተኝነት እንዲፀዳና 
አንድ ለሀገር የቆመ ብሄራዊ ሠራዊት፤ ለሕገ መንግሥት 
የቆመ ሠራዊት እንዲሆን የማድረግ ሥራ በከፍተኛ ሁኔታ 
መሥራት።

ለአንድ ሕገመንግሥት የቆመ ሠራዊት እንዲሆን 
የማድረግ ሥራ በከፍተኛ ሁኔታ ሠርተናል ።ሠራዊት 
ሀገር እንጂ ብሔር የለውም። አንድ ጊዜ ሠራዊት ሠልጥኖ 
ባንዲራ ስር ተንበርክኮ ለሀገር ቃለ መሀላ ከፈፀመ 
ኢትዮጵያዊነት እንጂ ብሔር አይመለከተውም። እሱ 
እዚያው እንዳለ የነባሩን ባለሙያ  ክህሎት በፍጥነት 
የማሻሻል ሥራ ሠርተናል።  

ለምሳሌ በኢትዮጵያ አየር ኃይል ደረጃ 5,7,9 
የሚባሉ ሥልጠናዎች አሉ፤ ቴክኒሽያኑ ከደረጃ ወደ ደረጃ 
እየተሸጋገረ በሙያ ልምዱ በከፍተኛ ደረጃ እንዲያድግበት 
የሚደረግበት ሂደት ነው።ይሄ አካሄድ ከለውጡ 
በፊት ቆሞ ነበር። ደረጃ 5 አይሰለጥንም ነበር ደረጃ 7 
አይሰለጥንም ነበር ደረጃ 9 አይሰለጥንም ነበር።

 አንድ ሰው ዝም ብሎ ጊዜውን ጠብቆ  የሆነ ማዕረግ 
ያገኛል እንጂ በሥልጠና ሂደት የሚገኝ ነገር የለም።ይህን 
ለማሻሻል በሥነ ሥርዓት ሥርዓተ ትምህርት (curricu-
lum)ተቀርፆ፣ ዶክመንት ተዘጋጅቶ፣ ፈተና ተዘጋጅቶ 
በተግባር የተደገፈ ሥልጠና እንዲኖር አድርገናል። ነባሩ 
ላይ ይህንን ሁለቱን ነው የሠራነው። ሙያዊ ደረጃውን 
የማሻሻልና አስተሳሰቡን የመቀየር ሥራ ነው የሠራነው።

ሁለተኛ በሰው ኃይል ላይ የሠራነው፤ ነገ ያማረ አየር 
ኃይል ለማየት ከዚህ ንፁህ አዕምሮ ካላቸው ወጣቶች 
ነው መጀመር ያለብን በሚል የምልመላ ሥርዓታችንን 
አስተካከልን። የሥልጠና ሥርዓት ትምህርት (curricu-
lum) አስተካከልን፤ የሥልጠና ትጥቆችን አስተካከልን፣ 
የሥልጠና ቦታ አስተካከልን። ስለዚህ በጣም በአካዳሚ 
ብቃታቸው፣ በጤንነታቸው፣ በዲስፕሊናቸው ነጥረው 
የወጡ ቴክኒሽያን በራሪዎችን አሠልጥነን ወደ ተቋሙ 
እንዲቀላቀሉ አደረግን። ከገቡ በኋላ ደግሞ ጥራት ያለው 
ሥልጠና እንዲሰጥ አደረግን ።በዚህ ረገድ በጣም የተሳካ 
ሥራ ሠርተናል ብለን እናስባለን። 

በዛሬው ዕለትም የምናስመርቃቸው በራሪዎች፣ 
ቴክኒሺያኖች የወደፊት የአየር ኃይል መሪ የሚሆኑ 
ኦፊሰሮች ናቸው።ስለዚህ አንዱ መሠረታዊ ጉዳያችን 
(Pilar) የሰው ሀብት ግንባታ ነው። በነገራችን ላይ የሰው 
ኃይል ግንባታ በጣም በጥረት ከማሠልጠናችን የተነሳ ብዙ 
ተቋማት እየጠየቁን ነው። አየር መንገድ እየጠየቀን ነው። 
70 ሰው ከእኛ ተውሰው እየሠሩ ነው።ከዚህ በተጨማሪ 

የውጭ ሀገር ሰዎችም እየጠየቁን ነው። 
 በርካታ ሀገራት  /ስም መግለጽ አስፈለጊ ባይሆንም 

/ እየወሰዱ በከፍተኛ ደረጃ የሙያ ችሎታ ያላቸውን 
እየተጠቀሙ  ነው። ይህንን በጣም አጠናክረን 
እንቀጥላለን። ዜጎቻችን ብቃት ያለው ሥልጠና ወስደው 
በተለያየ የዓለም ሀገራት ላይ ዞረው እንዲሠሩ ልምድ 
እንዲያገኙ ነው የምንፈልገው። ስለዚህ ከሰው ኃይል 
አንፃር የሠራነው በጣም ከፍተኛ ውጤት አስገኝቶልናል 
ብለን ነው የምንወስደው። 

 ሌላው የትጥቅ ጉዳይ ነው፤ ከለውጡ በፊት የነበረው 
ትጥቅ በጣም ደካማ ነበር ። ስለዚህ ምን ይሻላል የሚል 
ጥያቄ አነሳን።እንግዛ ብንል ኪሳችን የታወቀ ነው።አንድ 
በዘመኑ ያለ ተዋጊ አውሮፕላን ለመግዛት ምናልባትም 
ከ100 ሚሊዮን ዩሮ ወይም ዶላር በላይ ይፈጃል። ሌላውን 
ሳይጨምር፤ ተተኳሽ ምን ምን ሳይጨምር አክሰሴር (ac-
cessory)ሳይጨምር  ገንዘቡ ብዙ ነው። 

እሱንም ገንዘብ ኖሮን እንግዛ ብንል ደግሞ ጊዜ የለም 
ማንም እንደ ሸቀጥ አይሸጥም። ከሱቅ ገዝተህ ገንዘብ 
እንካ  የምትለው አይደለም። በጣም አነሰ ከተባለ ተዋጊ 
አውሮፕላን ለመግዛት 5 ዓመት ነው የምትቀጠረው። 
ስለዚህ 5 ዓመት ጠብቆ የትኛው ጠላት ወይም ሀገር ነው 
እኛ እስክንደራጅ የሚጠብቀው፤ በጣም አደገኛ ነው። 
ስለዚህ ያደረግነው  ሁለት ነገር ነው። 

አንደኛ በውስጥ አቅምና በፍጥነት መስራት 
የምንችለው ምንድነው የሚለውን ለየን ።በፍጥነት 
የተቋሙን ዝግጁነት ለማረጋገጥ ከማሠልጠኛ 
አውሮፕላኖች አንፃር፣ ከውጊያ፣ ከትራንስፖርት አንፃር 
ምንድነው ማድረግ የምንችለው የሚለውን  ለየን 
ከመጀመሪያ ማሰልጠኛ አውሮፕላን አንጻር  በኋላ  
መንግሥት ወስኖ በጣም ምርጥ የዘመኑን ደረጃ ያሟሉ 
አውሮፕላኖች ታጠቅን።  

ሁለተኛ የL 39 የመጀመሪያ ደረጃ ጄት ማሰልጠኛ 
መግዛት አንችልም፤ እንግዛ ብንልም ግዜው የለንም። 
ስለዚህ ከአምራች ድርጅት ጋር ስምምነት በመፍጠር 
በአጠቃላይ የማሳደግና ዕድሜቸውን የማራዘም ሥራ 
እንዲሠራ አደረግን። ከአናሎግ (analog ) ወደ ዲጂታል 
ቀየርን በአጭር ጊዜ ውስጥ እነርሱንም ከፋብሪካ 
ተሠርተው እንዲወጡ አደረግን ።አሁን በራሪዎቻችን 
እየሠለጠኑበት ነው። ዛሬ የሚመረቁት በራሪዎች 

 ”የአየር ኃይልን ዪኒፎርም ለብሶ...

የሠለጠኑትም  በእርሱ ነው። 
ሦስተኛ ኤሌኮፕተር ነው።ኤሌኮፕተር እንዳልኳችሁ 

የትራንስፖርት የለንም፤ የVIP ኤሌኮፕተርም አልነበረም። 
በዛን ጊዜ ሁሉም የሚሰሩ አልነበሩም።ስለዚህ እሱንም 
በፍጥነት ከአምራች ድርጅት ጋር በመስማማትና 
በመፈራረም ቶሎ ተሰርተው እንዲወጡ አደረግን ።አሁን 
የሚታዩት እነዚህ ኤሌኮፕተሮች በሙሉ ምናልባት 
ከሁለት ወር በፊት ከፋብሪካ የወጡ ናቸው። ሌሎቹም 
አሁን ቀጥሎ የሚወጡ አሉ። 

በቁጥር ደረጃ ኢትዮጵያ ውስጥ በጣም በብዛት አለ። 
በተለያየ ጊዜ ተገዝተው የቆሙ። የማናጅመንቱ ወይም 
የአስተዳደር ሥርዓቱ ነው የተበላሸው። የጥገና ሥርዓቱ 
ነው የተበላሸው። በትጥቅ በኩልም አስፈላጊ ሆኖ ከተገኘ 
መንግሥትና ሀገሪቱ ባላቸው አቅም መግዛት። የማይሆን 
ከሆነ ደግሞ ቶሎ ብሎ ያለንን ወደ ኃይል መመለስ ነው፤ 
በዚህ መልኩ ወደ ኃይል የመለስናቸው ስፍር ቁጥር 
የላቸውም።

 ምናልባት በዳታ ልታዩት ትችላላችሁ። ኤል 39 
አለ፤ ሂሊኮፕተር አለ፤ የትራንስፖርት አውሮፕላን አለ። 
ዙ 27 አለ፤ እዚሁ ኢትዮጵያ ውስጥ ጠግነን ኦቨር ኦል 
አድርገን ወደኃይል መልሰን አሁን ግዳጅ እየተወጣንበት 
ነው ያለው። በነገራችን ላይ በዚህ አጋጣሚ ምንድን 
ነው ያደረግነው፤ እነርሱ መጥተው እንዲጠግኑልን ብቻ 
አይደለም እኛ  የምናስበው። እኛም አብረን ተሳትፈን  
የቴክኖሎጂ ሽግግር፣  የእውቀት ሽግግር፣  ገንዘብ  የማዳን 
ሥራ ለመሥራት ነው።

እያንዳንዷን ውል ስንፈጽም  የቱ ላይ ነው ወጪ 
ማዳን የምንችለው የሚለው ልቅም አድርገን አውጥተን 
አይተናል፤ እነርሱ  ሊያግዙን በሚችሉበት ቦታ ብቻ ላይ 
እንዲያግዙን  ሌላው እኛ መስራት የምንችለውን እኛ 
እንድንሰራ ነው አካሄዳችን። በዚህ አካሄዳችን ወደ 45 
ቴክኒሽያኖች በፋብሪካ ሰርቲፋይድ ሆነዋል። ኦቨር ኦል 
ማድረግ ይችላሉ ተብሎ ሰርተፊኬት ተሰጥቷቸዋል። ይህ 
ቀላል አይደለም። ከየትኛውም ገንዘብ ይበልጣል። 

ማንኛውም አውሮፕላን ከዚህ በኋላ ኦቨር ኦል 
ማድረግ የሚችል፣ ሊጠገን የሚችል፣ አፕግሬድ ማድረግ 
የሚችል፣ የሰው ኃይል አለን ማለት ነው። ትልቁ ነገር 
ደግሞ ለእኔ እሱ ነው። ስለዚህ ትጥቆቻችንን በዚህ 
መልኩ ነው ያሻሻልነው።አሁን የውጊያ ፕላትፎርማችን 
ጨምሯል። የትራንስፖርት ፕላትፎርማችን ኤር ሞቢሊቲ 

ጨምሯል። የማሠልጠኛ አቅማችን ጨምሯል። 
ሌላው መንግሥት ወስኖ የገዛቸው አዳዲስ ወደ 

ተቋሙ የተቀላቀሉ ለምሳሌ ሰው አልባ ተጨማሪ ተዋጊ 
አውሮፕላኖች ፣. ተጨማሪ የትራንስፖርት አውሮፕላኖች 
ወደተቋሙ የተቀላቀሉ ትጥቆችም አሉ። እነዚህ ሲደመሩ 
በአሁኑ ሰዓት  የአየር ኃይል ግዳጅ የመወጣት የግዳጅ 
ዝግጁነት በከፍተኛ ደረጃ ጨምሯል ማለት ይቻላል። 

ሦስተኛ መሠረተ ልማት ነው። ቅድም እንዳልኳችሁ 
መሠረተ ልማት ማለት ወሳኝ ነው። አውሮፕላን ቢንጋጋ፣ 
ራዳር ቢንጋጋ፣ ሚሳዔል ቢንጋጋ ለዚያ  አውድ የሚመጥን  
መሠረተ ልማት ከሌለ ዋጋ የለውም።  እንዳልኳችሁ 
ለአውሮፕላን ሃንጋር፣ መንደርደሪያ /ራናዌይ/ 
ያስፈልጋሉ።  ማታ የሚበረርበት የራንዌይ መብራት፣ 
የጥገና ቦታ፣  ኔትዎርክ ያስፈልጋሉ። የማይቆራረጥ 
የኤሌክትሪክ ኃይል ያስፈልጋል። 

 ይህን ሁሉ ታሳቢ አድርገን በከፍተኛ ደረጃና 
በፍጥነት እየሠራን ነው። አንዳንድ ቦታዎችንም 
ጎብኝታችሁ በአይናችሁ ተመልክታችሁ ሊሆን ይችላል። 
ይህን በማድረጋችን በሚገርም ሁኔታ ድሮ ከኛ ጋር 
መስራት የማያስቡ ሀገሮች ከእናንተ ጋር መጥተን 
ብንሠለጥን፣ የእናንተ የሥልጠና ቦታችሁ በጣም ያምራል 
እያሉን ናቸው።

 ቃል በቃል ዓለም አቀፍ /ዎርልድ ስታንዳርድ / 
የሥልጠና ማእከል ነው ያላችሁ ብለው የመሰከሩ ሀገሮች 
አሉ። ስለዚህ ከእናንተ ጋር ብንሰልጠን፣ ብታሰለጥኑልን፣ 
የጥገና ቦታችሁ በጣም ጥሩ ስለሆነ ብትጠግኑልን፣ አብረን 
የልምድ ልውውጥ ብናደርግ ብለው በርካታ ሀገሮች 
እየጠየቁን ናቸው። አንዱ  የአየር ትርኢት የምናካሂደውም   
የእነሱ ውጤት  ነው። እነዚህን መሠረተ ልማቶች ባንገነባ 
ኖሮ ማንም በጫካ ውስጥ አውሮፕላኑን የሚያስቀምጥ 
የለም። የመሰረተ ልማቱ ግንባታ ከሌሎች ሀገሮች ልምድ 
እንድናገኝ ጠቅሞናል። 

አራተኛ አየር ሀይል እንደ አየር ሀይል ፤ለሀገሪቱ 
ማንኛውም ተቋም ምሳሌ ነው መሆን ያለበት። በውበቱም፣ 
በጥራቱም፣ በጽዳቱም ለኢትዮጵያ የሚመጥን አየር 
ሀይል መሆን ያለበት። በውበቱም በጥራቱም  ፤ሰራዊቱ 
የሚሰራበት፣ የሚኖርበት፣ የሚጠግንበት አካባቢ 
የሚማርክ መሆን ይኖርበታል። ምሳሌ መሆን አለበት 
ብለን ነው የተነሳነው። 

በምንም ታምር በተበለሻሸ እና አቧራ በሆነ ሰፍራ 
መኖር የለብንም ብለን በከፍተኛ ደረጃ ከሠራዊታችን 
ጋር ተግባብተን ተነስተናል። ይህንንም እንደምታዩት 
የሚያሳፍር ደረጃ ላይ አይደለንም። ጨርሰናል አንልም፤ 
በርካታ ነገሮች ይቀሩናል፤ ፊት ለፊቱን ነው የከፋፈትነው፤ 
የሚቀሩን ብዙ ነገሮች አሉ፤ ይህንን ለመጎብኘት ከበርካታ 
ወገኖች ጥያቄዎች እየቀረቡልን ናቸው። 

ጥያቄ ፡- ጦርነትን በሩቁ የሚያስቀር እንዲሁም 
የኢትዮጵያ የአየር ክልል አስተማማኝ ዘብ ከመሆን 
አንጻር የኢትዮጵያ አየር ኃይል በምን ቁመና ላይ 
ይገኛል? 

ሌተናል ጀነራል ይልማ፡-  ጠንካራ ኃይል፤ 
ጠንካራ  አየር ኃይል፣ ጠንካራ መከላከያ፣ ጠንካራ 
ምድር ኃይል የምትገነባው በሰላም ለመቆየት ነው። እኛ 
የምንገነባው በሰላም ለመቆየት ነው። ይህን እንዴት ነው 
የምታረጋግጠው ለሚለው፦

አንደኛ አቅምህን አይቶ ነው ሰው መጥቶ 
የሚደራደርህ። ስለዚህ የሰለጠነ የሰው ኃይል ካለ፣ 
ቴክኖሎጂን መሸከም የሚችል፣ ታርጌቶችን/ኢላማዎችን/ 
በደንብ ያለምንም መሳት መምታት የሚችል በራሪ ካለ፣ 
ያን አውሮፕላን በከፍተኛ ደረጃ የሚጠግን፣ የሚቀይር፣ 
የሚያሻሽል የሰው ኃይል ካለ፣ በአጠቃላይ ጠንካራ 
ዲስፕሊን ያለው የሰው ኃይል ከገነባህ፣ ከሰው ኃይል 
ጋር ደግሞ ለዘመኑ የሚመጥን ትጥቅ ካለ፣ ለዚህ ትጥቅ 
ደግሞ የሚመጥን መሠረተ ልማት ካለ ማንም ብድግ ብሎ 
አያስብህም።

አሁን ባለንበት ሁኔታ ተዋጊ አውሮፕላኖቻችን ጥሩ 
ናቸው፤ ትራንስፖርት አውሮፕላኖቻችን ጥሩ ናቸው፤ 
ሰው አልባ አውሮፕላኖችን ታጥቀናል፣ጥሩ ነው፤ የሳይበር 
ሰኪዩሪቲ አቅማችን ጥሩ ነው። እነዚህን እየገነባን ነው 
ያለነው። ይህም እዚሁ ጋ የሚቆም ነው ማለት አይደለም። 
ለምን ነገሮች ይቀያየራሉ። 

ወደ ገጽ 8 ዞሯል



ወቅታዊ 

ወቅታዊ እና ቃለ ምልልሶች

ወደ ገጽ 9 ዞሯል

ከ7ኛው ገጽ የዞረ

ሌላው ደግሞ የረጅም ዓመት እዳ እየከፈልን ነው፤እዳ 
ነው እያወራረድን ያለነው። አሁንም ዛሬ መሆን የሚገባን 
ቦታ ላይ አይደለም ያለነው። አሁን ባለው ደረጃ አቅማችን 
እጅግ በጣም ጥሩ ነው ማለት ይቻላል። 

አሁን በሠራዊታችን፣ በመንግሥት በእኛ በተሰራው 
ሥራ ጥሩ መሻሻሎች አሉ። ለማንኛውም ለሚታሰብ ነገር 
መልስ መስጠት ይቻላል። የአየር ክልል ጥበቃችን 24/7 
ነው። 24/7 ዓይናችንን፣ የአየር ክልላችንን እየጠበቅን 
ነው። ስለዚህ ይህ ሲታሰብ በጣም ጥሩ ደረጃ ላይ ደርሷል 
ማለት ይቻላል። 

ጥያቄ ፡- የአየር ትርዒት ልምምዶች እየተደረጉ 
እንደሆነ ተመልክተናል። የአየር ትርዒት ልምምዶቹ 
የተባባሩት አረብ ኤምሬቶች አውሮፕላኖችንም 
ያካተተ እንደነበር ነው ያየነው። አሁን የኢትዮጵያ 
አየር ኃይል ከተባባሩት አረብ ኤምሬቶች ጋር በጋራ 
እያደረገ ያለው የአየር ትርዒት ልምምድ ምን 
እንድምታ አለው? 

ሌተናል ጀነራል ይልማ መርዳሳ ፡- ይህ መነሻው 
የሁለቱ ሀገሮችና የሁለቱ ሀገር መሪዎች ያላቸው 
የዲፕሎማሲ ግንኙነት ውጤት ነው። አሁን በዲፕሎማሲ 
ደረጃ  ከተባበሩት አረብ ኤምሬቶች ጋር ያለው ግንኙነት 
በከፍተኛ ደረጃ አድጎ ወደ ወንድማማች ሀገር ደረጃ 
እየደረሰ ነው ያለው። በበርካታ ጉዳዮች ላይ ስምምነት 
አድርገናል። 

ከዲፕማሲ፣ ከፖለቲካ፣ ከኢኮኖሚ ስምምነት ባሻገር 
ወታደራዊ ስምምነትም ፈፅመናል። ከዚያ ተሻግሮ አየር 
ኃይል ለአየር ኃይል በጣም በርካታ ግንኙነቶች አሉን። 
በተለያዩ ስልጠናና ልምምዶች ላይም እኛን ይጋብዙናል። 
እኛም ሄደን እንሳተፋለን። 

በዚሁ ቀጣይነት ያለው ሁኔታ ይህንን 88ኛ የአየር 
ኃይል ቀን በዓል  ለማክበር ስናስብ ለምንድን ነው በጣም 
የሚቀርቡንን ወዳጅ ሀገሮች የማንጋብዘው ብለን ጥያቄ 
አቀረብንላቸው። እነሱም አላቅማሙም። አላቅማሙም 
ስንል የነበረውን አቅም ያውቁ ነበር መጀመሪያ፤  
በተለይ ደግሞ  ያለው መሠረተ ልማት፤ አውሮፕላኖችን 
ማስተናገድ መቻል አንድ አቅም ነው። እነሱም እሱን 
ስላዩ፣ ስላወቁ ሁለተኛ የኢትዮጵያ የአየር ሁኔታ በጣም 
አመቺ በመሆኑ ጥያቄያችንን ተቀበሉ። 

መቀበል ብቻ ሳይሆን አሁን በኤር ሾው /በአየር 
ትርኢቱ/ ላይ የሚሳተፉ አቅሞችን በሙሉ ከሀገራቸው 
ይዘው መጡ። አሁን አብረን ልምምድ እያደረግን ነው። 
ትርኢቱንም በጋራ እናደርጋለን። 

ይሄ አንድምታው በመሰረቱ የሁለቱ ሀገሮች 
የግንኙነት ደረጃ በከፍተኛ ደረጃ ያደገ መሆኑን ያሳያል። 
ብዙ ጊዜ ሀገሮች ያላቸውን ወታደራዊ አቅም አንዱ ላንዱ 
አያሳይም። ያው እርስ በእርስ ስለሚጠራጠር። በእነርሱ 
ደረጃ ግን እኛ ወንድማማች የሆነ ግንኙነት ስላለን 
ያለንን ካፓብሊቲ / ችሎታ/ አብሮ የመጠቀምና አብሮ 
ልምምድ፣ የልምድ ልውውጥ፣ ኤር ሾው /የአየር ትርኢት/ 
ማድረግ ላይ እንሠራለን፤ በነገራችን ላይ ሥልጠናዎችም 
እየተቀያየርን ነው። የኛም ሄዶ የሚሠለጥንበት፣ 
የእነርሱም እዚህ የሚሠለጥኑበት ሁኔታ አለ።

 ስለዚህ ይሄ የዲፕሎማሲው ውጤት ሆኖ አሁን ወደ 
ወታደራዊ፣ ተቋማት ወደ መከላከያ ወደ አየር ኃይልም 
ወርዶ በዚህ ደረጃ እየሠራን ነው። በዚህ በኩል እነርሱም 
በጣም ደስተኞች ናቸው፤ እኛም በጣም ደስተኞች ነን። 

ጥያቄ ፡- በርካታ የአፍሪካ ሀገራትም በዚሁ 
በዓል ላይ ለመሳተፍ እንደሚመጡ ሰምተናል፤ 
ለዚህ የአየር ኃይሉ አጋርነት ወይም ደግሞ ትብብር 
ከአፍሪካዊ ወንድም ሀገሮች ጋራ በምን አይነት 
ደረጃ ላይ ይገኛል ማለት እንችላለን?

ሌተናል ጀነራል ይልማ ፡- አንዱ የመጀመሪያው 
ነገር ኢትዮጵያ በቅኝ ግዛት ያልተገዛች ሀገር ናት። እኛ 
በቅኝ ገዢዎች አልተገዛንም። አለመገዛት ብቻ ሳይሆን 
፣ለእነርሱም ነፃነት ለአፍሪካ ነፃነትም ታግለናል፤በታሪክ 
እንደምናውቀው። 

ስለዚህ አሁንም ቢሆን የአፍሪካ አየር ኃይል ማንም 
መጥቶ የሚፈነጭበት ለምን ይሆናል? ለምን በጋራ ሰብሰብ 
ብለን እንዴት ብንሄድ ነው ጠንካራ የአፍሪካ አየር ኃይል 
የምንገነባው? በየሀገሮች ዘንድ በጋራ የምንለማመደው? 
በጋራ የአየር ክልላችንን የምንጠብቀው? በጋራ ጥገናዎችን 

የምናደርገው? በጋራ ሥልጠና የምናካሂደው? እንዴት 
ቢሆን ይሻላል? የሚል ሃሳብ አንስተን ወደ 26 የአፍሪካ 
ሀገሮችን ጋብዘናል። ከእነዚህ ጋርም በሥልጠና በጥገና 
በልምድ ልውውጥ ጥሩ የሆነ ግንኙነት እናደርጋለን። 

ይህንን እንዴት እንቀጥል? የእያንዳንዱ ሀገር አየር 
ኃይል በመደመር የአፍሪካ አየር ኃይልን /የአፍሪካ 
ኤርፎርስ /ራሱን ችሎ እንዲቋቋም እንዴት እናድርግ? 
በነገራችን ላይ አየር ኃይሉ አሁንም ከቅኝ ግዛት ራሱን 
ችሎ  አልወጣም። በተለይ በአቬሽን ቴክኖሎጂ  ከቅኝ 
ግዛት አልወጣንም። ለምን አሁንም ስንቸገር ግዥ ነው 
የምንሄደው። ሲፈልጉን ይሸጡልናል፤ ሳይፈልጉን ደግሞ 
ይከለክሉናል። እንዴት አድርገን ነው ነጻ መውጣት 
ያለብን? በአጠቃላይ የቴክኖሎጂ ነጻነት እንዴት 
እናገኛለን? የሚል ውይይት ከእነርሱ ጋር ማድረግ በጣም 
አስፈላጊ በመሆኑ ጋብዘናቸዋል። 

በተመሳሳይ በኤር ሾው/ አየር ትርኢቱ/ ላይም 
ይሳተፋሉ። ውይይቶች፣ ፎረሞችና የልምድ ልውውጦች 
ይኖሩናል። በጋራ የምንሰራባቸው አጀንዳዎች እንወጣለን  
ብለን እናስባለን። ስለዚህ ትልቅ አጋጣሚ ነው ብለን ነው 
የምናሰበው።

ጥያቄ ፡- ኢትዮጵያ  ካለችበት የጂኦፖለቲካ 
አቀማመጥ አንጻር የትኩረት ነጥብ ነች። ከቀጣናው 
አስፈላጊነትና ስትራቴጂክነት አንጻር የኢትዮጵያ 
አየር ኃይል ምን አይነት ተወዳዳሪነትና ብቃት 
አለው? የኢትዮጵያን ጥቅምስ ከማስከበር አንጻር 
ምን ያህል ዝግጁ ነው ?

ሌተናል ጀኔራል ይልማ መርዳሳ፡- በአካባቢያችን፣ 
በሁሉም አካባቢ ትርምስ የበዛበት፣ በጂኦፖለቲካ 
እርግጠኛ መሆን የማይቻልበት፣ መቼ ምን ይሆናል 
የማይባልበት ነው። አሁን እየገነባን ያለነው አቅምም ለዚህ 
ተመጣጣኝ ይሆናል ብለን ነው። በምሥራቅም ቢመጣ፣ 
በምዕራብ ቢመጣ እንዴት አድርገን መልስ መስጠት 
እንችላለን የሚል ነው እንጂ ዝም ብሎ አውሮፕላን 
መሰብሰብ፣ ምናምን አይደለም።

 ለምሳሌ አሁን በምዕራብ የሆነ ችግር ቢፈጠር እንዴት 
አድርገን ነው ምዕራብ ላይ የምንዋጋው የሚል የውጊያ 
ጽንሰ ሀሳብ ይኖረናል። ከመሬቱ፣ ከመሠረተ ልማቱ፣ 
ከአየሩ፣ ከርቀቱ እንዴት አድርገን ነው የምንዋጋው የሚል 
ጽንሰ ሀሳብ። 

በምሥራቅስ? በምሥራቅ ደግሞ በመሠረቱ መሬቱ 
የተለየ ነው። መሠረተ ልማቱ ይለያል። ብዙ ሀገሮች 
የተኮለኮለበት ቦታ ነው። የባሕር ላይ ውንብድና አለ። 
እኛ ደግሞ ብሔራዊ ፍላጎት አለን። ትጥቆቻችን ሁሉም 
በሚገቡበት ባሕር ላይ የራሳችን ፍላጎት አለን። በሰሜን 
ደግሞ በሰሜን ደግሞ ሌላ ነገር አለ። መሬቱ ይለያል። 
ኃይል ስትገነባ እነዚህን ሁሉ ታሳቢ ታደርጋለህ። 

ስትራቴጂክ ቲንኪንግ /የወደፊት እይታ/ እቅድ ነው። 
የቱ ጋ መሠረተ ልማት ይኖራል? ምንጊዜ የምንጠቀምበት? 
ለየትኛው ጊዜ ምን አይነት ትጥቅ ይኖረናል? ምንዓይነት 
የሰው ኃይልስ ይኖረናል? ብለን ማሰብ ይኖርብናል።  
በነገራችን ላይ አንዱ የእኛ ተልዕኮ በሆነ ጊዜም ቢሆን 
የአየር ክልላችን መከላከል ነው። ሁሉንም ነገር የምናስበው 
ይሄን ታሳቢ ባደረገ መልኩ ነው፤ በመሠረተ ልማቱም 
በሰውም በትጥቅም በቴክኖሎጂም ይህንን እያሰብን ነው 
የምንገነባው።

ጥያቄ፡- የኢትዮጵያ አየር ኃይል የኢትዮጵያ 
አየር ክልልን በአስተማማኝ ሁኔታ ከመጠበቅ ባለፈ 
በቀጣናዊ እንዲሁም በሌሎች ዓለም አቀፍ ሰላም 
ማስከበር ተልዕኮዎች ያለው ሚና ምንድነው?

    ሌተናል ጀኔራል ይልማ፡- በነገራችን ላይ አሁን 
አይደለም አየር ኃይል ሰላም ማስከበር የጀመረው። 
የመጀመሪያው በ1960 ኮንጎ በአጭር ጊዜ ውስጥ ተዋጊ 
አውሮፕላኖችን ይዘን ሔደን ተሳትፈናል። ታሪኩ ተጽፎ 
በትክክል ተሰንዷል ። እሱ ብቻ አይደለም በ60ዎቹ 
የታንዛኒያን የአየር ክልል ጠብቀናል። በነገራችን ላይ 
የዚያን ጊዜ የታንዛኒያ የአየር ክልል ሲጠብቁ የነበሩት 
ብርጋዴር ጀኔራል ተጫነ መስፍን በሕይወት አሉ። 

በዳርፉር፣ በአብዬ፣ በደቡብ ሱዳን፣ በርካታ ችግሮች 
አሉ፤ አንዱ በተልዕኳችን ግልጽ ያደረግነው ምንድነው? 
ቀጣናዊና ዓለም አቀፋዊ የሰላም ማስከበር ሥራዎች ላይ፤ 
በብቃት መሳተፍ የሚል አለ። በተባበሩት መንግሥታት 
ድርጅት አማካኝነት  አሁን በቅርብ ጊዜም ወደ ሶማሊያ 
እየገባን ነው። በምድር ኃይልም ልምድ ያለን ስለሆንን 

”የአየር ኃይልን ዪኒፎርም ለብሶ...
ይሄንንም በብቃት ለመሳተፍ ከፍተኛ ዝግጅት  እያደረግን 
ነው።

ጥያቄ፡- ሰማዩ የኛ ነው በትክክል አየር ኃይልን 
ይገልጸዋል እያሉኝ ነው?

ሌተናል ጀኔራል ይልማ ፡- ለምሳሌ ምድር ኃይል 
ብትሄጂ ምድር ኃይል ስናሠለጥን አንድ ጥይት ለአንድ 
ጠላት የሚል ነው። ለምንድነው ይሄንን የምታስተምሪው? 
ሠራዊቱ ወይም ወታደሩ ሠላሳውን ጥይት አንድ ጊዜ 
ጨርሶ ጨረስኩ እንዳይል ነው። በጥንቃቄ እንዲጠቀም 
ነው፤ የተሰጠውን ጥይት በጥንቃቄ እንዲጠቀም ነው። 
በተለያየ የመከላከያ ሰርቪሶች ውስጥ እንደዚህ አይነት 
ዕሳቤዎች አሉ።

ወደ አየር ኃይል ስንመጣ ግን በጣም ወሳኝ የሆኑ 
በራሪዎች ወደ በረራ ሲሄዱ ስለ ሰማዩ ነው ማሰብ 
ያለባቸው፤ ሰማዩ የኔ ነው። ‹‹አይ ካን ኦን ዘ ስካይ›› 
በምድር ላይ ወይም የምድር ኃይል የኔ ነው ምድሩ፣ 
ቦርደሩን እቆጣጠራለሁ፣ ማንም ጥሶ አይገባም፣ እኔ 
እስካለሁ፣ ይላል ። ለእኛም ተመሳሳይ ነው ማለት ነው።

እኛ እያለን ሰማዩ አይጣስም ነው፤ ሰማዩም የኢትዮጵያ 
ሀብት ነው ፤ አየር ኃይል እያለ ሰማዩ አይጣስም የኛ ነው 
ሰማዩ።  በእርግጥ ስንጀምር እንደ ቀልድ ነበር የጀመርነው 
ግን አድጎ አድጎ ሄዶ ወደ ፊልምም ተቀይሮ ጥሩ ደረጃ 
ላይ ደርሷል። 

እሱ ብቻ አይደለም፤ እያንዳንዱ ዲፓርትመንት 
ደግሞ የራሱ ‹‹ሞቶ›› አለው። ለምሳሌ አካዳሚ በረራ 
ትምህርት ቤት ከሄዳችሁ ‹‹ዜሮ ቱ ሄሮ››፤ ምን ማለት ነው 
ይሄ? በቃ ቅድም እንዳልኩት ነው። አንድ ጥይት ለአንድ 
ጠላት እንደምንለው ለበረራ ትምህርት ቤት የተሰጠው 
ከበረራ ዜሮ የበረራ ሰዓት ያለው ስለአቪየሽን ምንም 
ዕውቀት የሌለውን ተቀብለህ ግዳጁን የሚወጣ ጀግና 
አርገህ ሀገሩን የሚጠብቅ አርግ ማለት ነው። 

 አየር ኃይል የሚዋጋበት የራሱ ዓውድ አለው። 
እንዳያችሁት ሰማይ ላይ ነው የሚዋጋው። ወይ ከሰማዩ 
ወደ ምድር ነው የሚተኩሰው ወይ ከሰማይ ወደ ሰማይ 
ነው የሚተኩሰው። ለዚያ ነው ሰማዩ የኔ ነው። ‹‹አይ ካን 
ኦን፣ አይ ካን ኮንትሮል፣ አይ ካን ዶሚኔት ዘ ስካይ›› ማለት 
መቻል አለበት። አንዱ ሠራዊቱን የምንገነባበት፣ ሞራል 
የምንሰጥበት፣ የምናበረታታበት ስለሆነ ነው እንዲህ 
አይነት ሞቶዎች የምናመጣው። 

ጥያቄ፡- አየር ኃይሉን ለ88 ዓመታት ያገለገሉ 
ጀግኖች አሉ፤ የእነዚህ የቀድሞ አየር ኃይል 
አባላትና አመራሮች ታሪክ ለትውልድ እንዲተላለፍ 
ተቋሙ ምን እየሠራ ነው?

ሌተናል ጀኔራል ይልማ መርዳሳ፡- ሪፎርም ብለን 
መጀመሪያ የጀመርነው የሀገርም ይሁን የተቋም የአንድ 
ትውልድ ግንባታ አይደለም። የአንድ ትውልድ አድርጎ 
ማቅረብ፣ መሳል ትክክል አይደለም ብለን እናስባለን። 
ለምሳሌ እያንዳንዱ አዛዥ የራሱ ጠንካራ ጎን አለው፣ 
የራሱ ታለንት አለው፣ የራሱ አስተሳሰብ አለው። ግን 
ከመጀመሪያ ጀምሮ እየተገነባ ባይመጣ ኖሮ እኛ ዛሬ ላይ 
ይሄንን አናየውም ነበር ማለት ነው። 

ለዚያ ነው አየር ኃይል የአንድ ትውልድ የአንድ ዘመን 
ግንባታ አይደለም ብለን የተነሳነው። ስለዚህ ይህንን 
ለማስተካከል  የእያንዳንዱ አዛዥ የእያንዳንዱ ግለሰብ 
እንዲሰነድ አድርገናል። ለዚህ የመጀመሪያ ሥራችን 
ያደረግነው አየር ኃይልን በአዛዥነት የመሩት እነ ማን 
ናቸው? ከሚለው በመነሳትና የእነሱን ታሪክና ሥራዎች 
ማዘጋጀት ነው። 

ታሪክን የማስተሳሰር ሥራ ነው የሠራነውና እየሠራን 
ያለነው። ከዛ ቀጥሎ እየተዘጋጀንበት ያለነው የሙዚየም 
ጉዳይ ነው። ገብታችሁ እንዳያችሁት፣ እስካሁን ተቋሙን 
ለመሩት ሰዎች፣ ለጀግኖቻችን ሙዚየም የማዘጋጀት 
ሥራን ለመሥራት በዝግጅት ላይ ነን። በኮቪድ፣ እና  
በጦርነት ምክንያት ትንሽ ዘገየን እንጂ ወደ ሥራው ከገባን 
ትንሽ ቆይተናል። 

አሁን ዲዛይን አድርገን እየጨረስን ነው። በ1928 ምን 
ነበር፤ በ1935 ምን ነበር፣ በ1945 ምን ነበር፣ ምን ተሠርቶ 
ነበር፣ የታሪኩ ባለቤት ማን ነው፣ ማን ምን ሠራ፣ እነ ማን 
አዛዥ ነበሩ፣ አዛዡ ማን ነበር የሚለውን በምስልም፣ 
በፎቶ ጋለሪዎችም፣ በኦዲዮም ሰው ገብቶ እንዲያይ 
የማድረግ ሥራን እየሠራን ነው። በቅርብ ጊዜ እንጨርሳለን 
ብለን እናስባለን።

ጥያቄ፡- የአየር ኃይልን በፖል ለማክበር ኅዳር 

20 የተመረጠበት ምክንያት ምንድን ነው፤  የበዓሉ 
ዓላማስ ምንድን ነው?

ሌተናል ጀኔራል ይልማ መርዳሳ፡- ኅዳር 20 
የተመረጠበት ምክንያት፣ ከዓለም ተሞክሮ ስንነሳ 
ብዙ ሀገሮች የእያንዳንዶቻቸውን ተቋም የልደት ቀን 
ያከብራሉ። መቼ ተመሠረተ፣ በእነማን ተመሠረተ፣ 
እንዴት ተመሠረተ የሚለውን መሠረት በማድረግ 
ያከብራሉ። አሜሪካ ብንሄድ ይሄ አለ። እያንዳንዱ ዩኒት 
የተመሠረተበትን ያከብራል። 

እያንዳንዱ ዩኒት በሠራው ጀብድ፣ በሠራው ጀግንነት 
እንዲኮራ ነው የሚያደርገው። ጀግኖች የሚታወሱበት፣ 
የተቋሙ ታሪክ የሚታወስበት፣ ታሪኩ ለትውልድ 
የሚተላለፍበት፣ ትውልዱ አየር ኃይልን፣ ተቋሙን 
የሚያውቅበት ነው የሚሆነው። በዓለም አቀፍ ደረጃም 
ልምዶች እና ተሞክሮዎች አሉ። 

ይህንን ሲወስኑ ውሳኔው እንደየሀገሩ ይለያያል። 
ለምሳሌ አንዳንዶቹ ከፍተኛ ውጊያ አድርገው ያሸነፉበትን 
እንደ ተቋሙ ምሥረታ ቀን አድርገው ይወስዳሉ፤ 
ያከብሩታልም። አንዳንዶቹ የመጀመሪያው አዛዥ 
የተሾመበትን እለት ወስደው ያከብራሉ። ሁኔታው 
እንደየሀገሩ ይለያያል። 

የእኛ ኅዳር 20 የተባለበት ምክንያት፣ በነገራችን ላይ 
ከዛ በፊት አክብረናል፤ ለምሳሌ እኔ የተመረቅሁት መጋቢት 
26 ቀን 1990 ዓ/ም ነው። መጋቢት 26 በኢትዮጵያ 
አየር ኃይል ታሪክ ምንድን ነው? ብለሽ ብትጠይቂኝ 
አላውቅም። አንዳንዶቹ እንደውም ሲቀልዱ የእንትና 
የልደት ቀን ነው ብለው ይጨዋወታሉ። 

ከዛ ቆየት አለና ደግሞ ሚያዝያ 11 ተባለና ሚያዝያ 
11 አከበርን። ምንድን ነው ሚያዝያ 11 ብለን ስንጠይቅ 
ምንም የሚያግባባ መልስ የለም። በአየር ኃይል በዓል 
ቀን አከባበር ላይ እንኳን የኢትዮጵያ ሕዝብ ቀርቶ በእኛ፣ 
በአየር ኃይል ባለነው አባላት መካከልም አንግባባም ማለት 
ነው።

በመሆኑም በመከላከያም፣ በአየር ኃይልም በሪፎርሙ 
እንደ አንድ ተግባር አድርገን የወሰድነው የተዛቡ ታሪኮችን 
የማስተካከል ሥራን ነው። በስሜታዊነት የተወሰኑ፣ 
ያልተፃፉ ውሳኔዎችን የማስተካከል ሥራን መሥራት አለብን 
ከሚል ነው። እንደምታውቁት በመከላከያም ከፍተኛ 
ጥናት ተደርጎ 1900 ዓ.ም ጦር ሚኒስቴር የተቋቋመበት 
ነው ተብሎ ተወሰነ፤ በዛ ጀምረናል፤ ባለፈውም 116ኛውን 
ዓመት አክብረናል።

አየር ኃይልም በተመሳሳይ ልምድ በማሰባሰብ፣ 
በሕይወት ያሉትን በመጠየቅ፣ መረጃ በማሰባሰብ ምን 
ይሻላል ብለን ጥናት አካሄድን። በዚህ ጥናት ላይ ብዙ 
አማራጮች ነበሩ። አንደኛው አውሮፕላን መጀመሪያ 
ወደ ኢትዮጵያ የገባበት ቢሆንስ? ሁለተኛው አማራጭ 
አውሮፕላኑ በጦርነት የተሳተፈበት ቢሆንስ? የሚል ነበር። 
ሦስተኛው ደግሞ አውሮፕላኑ ሾው (ትርኢት) ያሳየበት 
ቢሆንስ? የሚሉ አማራጮች በሥርዓትና በቅደም ተከተል 
ተቀመጡ። በእነዚህ ላይ ከፍተኛ ውይይትና ክርክር 
ተደረገ። 

ኅዳር 20 የተባለበት ምክንያት፣ ከዛ በፊት አየር 
ኃይል የሚል ቃል ፈልገን አጣን ። ምንድነው የሚባለው 
የሰማይ ባቡር እና ሌሎች ሌሎች ስሞች ይሰጡት ነበር። 
አየር ኃይል የሚል አልነበረም። ጣሊያን ሁለተኛ ወረራ 
ሲያውጅ እነዚህ አውሮፕላኖችን ሲያበሩ የነበሩ የውጪ 
ዜጎች ስለነበሩ አይ እኛ አንበርም ወደ ሀገራችን ነው 
የምንሄደው አሉ። ከዛ ተነስተው ንጉሡ ሚሽካ ባቢቼ 
የሚባል ኢትዮጵያዊን ከዛሬ ኅዳር 20 ጀምሮ የአየር ኃይል 
አዛዥና አስተባባሪ ሆነህ ተመድበሃል የሚል ደብዳቤ 
ተገኘ። ስለዚህም ይህንን መነሻ በማድረግ የአየር ኃይል 
ቀን ተወሰነ። 

አንደኛ አየር ኃይል የሚል ቃሉ መጣ። ሁለተኛ 
ኢትዮጵያዊ አዛዥ የመጀመሪያ የተሾመበት ነው። ይሄ 
ጥሩ ነው፤ ትክክለኛ ነው ብለን ተግባብተን ይሄን ደግሞ 
ለክቡር ጦር ኃይሎች ጠቅላይ ኤታማዦር ሹም አቅርበን 
ብሪፍ አድርገን እሳቸውም አፅድቀው ከአሁን በኋላ 
የኢትዮጵያ አየር ኃይል ምሥረታ ኅዳር 20 ቀን 1928 ዓ.ም 
እንደሆነና ከዚያ ዓመቱን እየቆጠረ እንዲከበር ተወሰነ። 
ዋናው በአጭሩ ይሄን ነው የሚመስለው።

ጥያቄ፡- በትውልድ ቅብብሎሽ እዚህ የደረሰው 
አየር ኃይል ለአዲሱ ትውልድ ለማስተላለፍ፤ 

ወቅታዊ 
ወቅታዊ እና ቃለ ምልልሶች

ከ8ኛው ገጽ የዞረ

የአየር ኃይላችንን ታሪክ ለሕዝቡ ቅርብ እንዲሆን 
ከማድረግ አንጻር መሥራት ያለብን እና ያልሠራነው 
የምትሉት ነገር አለ ?

ሌተናል ጀኔራል ይልማ ፡- የማንኛውም ተቋም 
ግንባታ የዜጎች ቅብብሎሽ ነው። ከዚህ አንጻር በርካታ 
ሥራዎችን  እየሠራን ነው። የዚህ በዓል ዋና ዓላማ፤ እንደ 
ግብ አድርገን የተነሳነው፣ ተቋሙን ሳቢና ተመራጭ 
በማድረግ በተለይ በአካዳሚ ብቃት ያላቸውን ወጣቶች 
እንዲቀላቀሉ ማድረግ ነው። ይሄ ደግሞ ዝም ብሎ 
በቅስቀሳ ብቻ ሳይሆን በተግባር ተቋሙን  አይቶ ተገንዝቦ 
እንዲቀላቀሉ ማድረግ ያስፈልጋል፤ እኛ ሰልችቶን 
ይበቃናል፤ ጊዜ የለንም፤ ሥራ አለን እያልን ነው እንጂ   
ከተለያዩ ትምህርት ቤቶች፣ ከክልሎች፣ ከፌደራል 
ተቋሞች፣ የጉብኝት ጥያቄዎች እያቀረቡልን ነው ። 

ሌላው ያለፈውን የተቋሙ ታሪክ ነው፣ ታሪክ ላይ ሰው 
በጣም ይሳባል፤ እኔም ብሆን ጥሩ ታሪክ ላይ ያለ ተቋም 
እንዲሆን  አስባለሁ። የተቋሙ የተጠሉ ታሪኮች አሉ፣ 
ለምሳሌ በሱማሌ ውጊያ አየር በአየር ተዋግቶ የሱማሌን 
አውሮፕላን አየር ላይ ያነደዱ ጀግኖች አሉ፤ እንደነባጫ 
ሁንዴ፣ በዛብህ ጴጥሮስ ለገሠ ተፈራ ያሉ ጀግኖች። ታሪኩ 
ልብ የሚነካ ነው፤ ለወደፊት እናወጣለን። 

እነሱ ብቻ አይደለም በርካታ የአየር ኃይል መሪዎች 
የሠሩት ገድል፤ የአየር ኃይል አብራሪዎች የፈጸሙት 
ጀብዱ፤ ቴክኒሽያኑ ጥገና ክፍሉ የፈጠራቸው ሥራዎች፤ 
እነዚህን ሰብሰብ አድርገን በዶክመንታሪ ፣ በጉብኝት 
መልክ ለሕዝቡ እያቀረብን ነው  ። በዚህም ተቋሙን 
መቀላቀል የገንዘብ ጉዳይ ሳይሆን የክብር ጉዳይ መሆኑን፤ 
የሀገር ጉዳይ መሆኑን ማስገንዘብ ይቻላል ። ይሄን ቱታ 
ለብሶ ወይም የአየር ኃይልን ዪኒፎርም ለብሶ የአየር ኃይል 
ወታደር መሆን ክብር ነው ብሎ ዜጋ እንዲመኝ ለማድረግ  
እየሠራን  ነው። 

ጥያቄ፡- ሰው ሠራሽና የተፈጥሮ አደጋዎች 
ሲፈጠሩ ደግሞ ያው እነዛን አደጋዎች ለመቆጣጠር 
እንደ ሀገር የሚደረግ ጥረት አለ በነዚህ ጥረቶች 
ውስጥ የኢትዮጵያ አየር ኃይል አበርክቶ ምን 
ይመስላል?

ሌተናል ጀኔራል ይልማ፡-  የኢትዮጵያ አየር ኃይል 
አምስተኛ ተልዕኮ ለሰው ሠራሽ እና ለተፈጥሮ አደጋ ፈጣን 
ምላሽ መስጠት ነው። ሰው ስናሠለጥንም ከዚህ አንጻር 
ነው ማለት ነው። በነገራችን ላይ ሠራዊት የምታሠለጥነው 
ተልዕኮ መሠረት በማድረግ ነው። ምንድነው የሚሠራው? 
ብለህ ነው ተልዕኮ ላይ ተመሥርተህ ነው እና አንዱ 
ተልዕኳችን እሱ ነው ። በምሳሌ ለማስደገፍ አሁን እንኳን 
እየሠራን ያለነው ሱማሌ ክልል ያጋጠመው የጎርፍ አደጋ 
ከዛሬ ሁለት ዓመት በፊት ያጋጠመ የጎርፍ አደጋ አንድም 
ዜጋ ሳይሞት ነው ያስወጣነው።

የእሳት አደጋ ሲያጋጥም፤ የጎርፍ አደጋ ሲጋጥም፤ 
የተለያየ ዜጎች ችግር ሲያጋጥማቸው ሄደን እናወጣለን። 
አሁንም እየሠራን  ነው፤ ይሄ ከተልዕኳችን አንዱ ነው። 
ከተልዕእኳችን አንዱ ነው። በዚህም በርካታ ሥራዎች 
ተሠርተዋል ። ለምሳሌ ወደ ጋምቤላ ክልል አከባቢ 
የሚያጋጥሙ ችግሮች አሉ እሱን ሄደን እንሠራለን። 
ስለሆነም  በጥሩ ሁኔታ እየሠራን  ነው።

ጥያቄ፡- በ2022 ከአፍሪካ ቀዳሚ አየር ኃይል 
የመሆን እቅድም አለ፤ ለዛ ምን እየተሠራ ነው?

ሌተናል ጀኔራል ይልማ፡- ኢትዮጵያ ታላቅ ሀገር 
ናት። በታሪክም፣ በቆዳ ስፋትም፣ በሕዝብ ብዛትም፣ 
በባሕልም፣ በጀግንነትም በምኑም ትልቅ ሀገር ናት።  ይህ 
ትልቅ ሀገር አየር ኃይል ብቻ አይደለም ትልቅ መከላከያ 
ያስፈልገናል። ትላንት ያልተገዛን ሰዎች ዛሬ ማንም 
የመንደር ጎረምሳ ሊጨፍርብን አይገባም። ስለዚህ አየር 
ኃይል ብቻ አይደለም ለኢትዮጵያ  ማንኛውም ተቋም 
ሲገነባ ትልቅ ተቋም ያስፈልጋታል። ይሄ ሲደመር ታላቅ 
ኢትዮጵያ ትሆናለች የሚል እምነት ነው ያለኝ። 

ከዛ ውጭ አየር ኃይል ለምን ያስፈልጋል ላልከው 
አሁን ዘመኑ ተቀይሯል። ከላይ እንደገለጽኩት ክቡር 
ጠቅላይ ሚኒስትራችንም እንዳሉት፤ በአሁኑ ዘመን ምሽግ 
ቆፍረህ፣ ክላሽ ይዘህ፣ ብቻ አያዋጣም። ይሄ አያስፈልግም 
ለማለት አይደለም። እንደውም የሚደመስሰ፣ የሚጨርሰ፣ 
የሚያፀዳ ነው። ነገር ግን ሁኔታ ቀያሪ ኃይል ያስፈልጋል። 
አየር ኃይል ደግሞ በመሠረቱ ሁኔታ ቀያሪ ኃይል ነው። 

ምድር ላይ ያለውን ሁኔታ የሚቀይር ነው። ሁኔታዎችን 
ሁሉ የሚቀይር ስለሆነ ለታላቅ ሀገር ታላቅ አየር ኃይል 
ያስፈልጋታል። ‹‹ለታላቅ ሀገር ታላቅ አየር ኃይል 
እንገነባለን›› ሌላኛው መሪ ቃላችን /ሞቷችን/ ነው። 
ስለዚህ ወሳኝ ነው ለማለት ነው። 

አሁን አፍሪካ ውስጥ ከማን ነው የምንወዳደረው? 
ገና ራዕይ ስትቀርጽ እነማናቸው ከኛ በፊት ያሉት? 
በምንድነው? የሚል ነው። ይሄን ሁሉ እናውቃለን። 
‹‹በጣም ግዙፍ አየር ኃይል አለን፣ እንዲህ አድርገናል›› 
የሚሉትንም እናውቃቸዋለን። ስለዚህ በምንድነው ነው 
የሚበልጡን? ለምንድነው እኛስ ይበልጡናል ብለን 
የምንገምታቸው? ወይም አጠገባቸው የማንደርሰው? 
ወይም የማናልፈው? የሚል እልህ ውስጣችን ያለው። 

አሁን በትክክል አጠናን። በአካባቢያችን በአፍሪካ 
ውስጥ ያለው ምን አይነት አየር ኃይል ነው ያላቸው፤ ምን 
አይነት ፕላትፎርም እንዳላቸው፣ ምን አይነት የውጊያ 
ሲስተም እንደዘረጉ፣ ምን አይነት የሥልጠና ስልት 
እንደሚከተሉ፣ ምን አይነት የውጊያ ታሪክ እንዳላቸው 
በደንብ እናውቃለን። እንገነዘባለን። ይሄን ከተገነዘብን 
በኋላ ቅድሚያውን መውሰድ አለብን አልን። 

እኛም ከዚህ ጎራ ውስጥ አለብን አልን። በነገራችን 
ላይ እንደ ተቋምም እንደ መከላከያም በምንም ተዓምር 
በሚቀጥለው ከስምንት እስከ አስር ባሉ ዓመት ውስጥ 
ቀዳሚ ሦስቱ ውስጥ መግባት አለባችሁ የሚል እቅድ 
ተቀምጧል። በተቋሙ ነው የተቀመጠው።  እኛ ደግሞ 
ቀዳሚ ወይም የመጀመሪያው መሆን አለብን የሚል እቅድ 
አስቀምጠናል። ስለሆነም ከአፍሪካ ቀዳሚ አየር ኃይል 
መሆን የግድ ነው።

ዱሮም ነበርን። ከላይ እንዳልኩት በውጣ ውረድ 
ነው የወረድነው። እኛ ስንታጠቅ አሁን የመጡት የአፍሪካ 
ሀገሮች ይቅርና ኤዥያኖች አውሮፕላን ምን እንደሚመስል 
አያውቁም ነበር። በ1921 እኛ ስንታጠቅ፣ እኛ 
ቴክኖሎጂውን ስናስመጣ፣ እኛ ስንበር፣ እኛ ስናሠለጥን 
እና አየር ላይ ስንበር ውጊያ ስንዋጋ አልነበራቸውም። 

በነበረው ውጣ ውረድ አየር ኃይል ወርዶ ከሌሎች 
በታች የሆነው። ስለዚህ ይሄ ቁጭት ሊኖረን ይገባል። 
ሊጸጽተን ይገባል፤ ሊቆጨን ይገባል። ወደ ደረጃችን አሁን 
ዘመኑ ወደ ደረሰበትን ቀዳሚ የአየር ኃይል መገንባት 
አለብን። ቁጭቱ ነው ወደዛ የሚወስደን ደግሞ ማድረግም 
እንችላለን። እውነት ለመናገር እርሾዎች አሉ። 

ወደዚህ የሚገፋ የሚያደርሱ፤ ከሰው ኃይልም፣ 
ከመሠረተ ልማትም ሆነ ከሌሎችም ያሉትን ይዘን 
የሚጨመረውን ቶሎ ጨምረን የመጀመሪያውን 
የአፍሪካ አየር ኃይል ለምን አንገነባም የሚል ነው። ምን 
ላይ ነው ያላችሁ ብለህ ብትለን ቀድመን እንደርሳለን፤ 
በእርግጠኝነት ቀድመን እንደርሳለን።  

ጥያቄ ፡- አየር ኃይል ሠልጣኝ ወይም አባል 
ለመሆን ወስነው ይሄን ግቢ ለመጀመሪያ ጊዜ 
የረገጡበት ቀን የሚያስታውሱት ከሆነና የዛን ቀን 
ምን እንደተሰማዎት ቢነግሩን?

ሌተናል ጀኔራል ይልማ ፡- እውነት ለመናገር 
አላሰብኩበትም። ማለት እኔ የሆለታ ገነት የኢንዱስትሪያል 
ኤሌክትሪክ ሦስተኛ ዓመት ተማሪ ነበርኩኝ። አየር 
ኃይል ለመቀላቀል ብዙም አላሰብኩም። አጋጣሚ 
ሆኖ ጥሩ የአካዳሚ ብቃት ስለነበረኝ ምልመላ ሲመጣ 
እንደማንኛውም ሰው ቀረብኩኝ። በውስጤ ይሆናል ብዬ 
አላሰብኩም። 

ልሞክር በሚል በመጀመሪያ የአካል ብቃት ምርመራ 
ነበር፤ ማለትም ቁመት፣ አይን፣ ጆሮ ወዘተ. ከጨረስኩኝ 
ከሳምንት በኋላ ወደዚህ ግቢ መጣሁ። ወደዚህ ግቢ 
ከመጣሁ በኋላ አላመንኩም። በርካታ የሜዲካል 
ምርመራዎች ተደረጉና መጨረሻ ላይ ‹‹ፊት ፎር ፍላይት 
ስኩል›› (FS) የሚል መዝገቤ ላይ ተጻፈ። ይሄ ሲጻፍ ደስ 
አለኝ፤ ደነገጥኩም። እኔ አብራሪ እሆናለሁ የሚል ሀሳብ 
አልነበረኝም።

የሆነ ታሪክ ትዝ አለኝ። እኔ የተወለድኩትና ያደኩት 
ገጠር ነው። ትምህርት የጀመርኩትም በጣም ገጠር ነው። 
አራተኛ ክፍል ሆኜ ትምህርት በሬዲዮ ትልቅ ግራር ስር 
ሆነን ተከታትለን ከጨረስን በኋላ እየተጫወትን ሳለን 
አሁንም በሕይወት አሉ ዳይሬክተራችን ለሚዬ ላምቢሶ 
ይባላሉ። 

እያንዳንዳችንን እየዞሩ ይጠይቁናል። አንተ ምን 
መሆን ትፈልጋለህ አሉኝ፤ ዶክተር አልኳቸው። አንተ 

”የአየር ኃይልን ዪኒፎርም ለብሶ...

ዶክተር አትሆንም ፓይለት ነው የምትሆነው አሉኝ። ወደ 
በረራ ትምህርት ቤት ስገባ እሱ ትዝ አለኝና አስታወስኩ። 
ይሄንን አጋጣሚ እስከዛሬም አስታውሳለሁ። ፊዚክስና 
ሒሳብ በጣም ትወዳለህና አንተ ፓይለት ትሆናለህ አሉኝ። 
ፊዚክስና ሒሳብ በጣም እወዳለሁ። 

ጥያቄ ፡- ለመጀመሪያ ጊዜ አውሮፕላን ይዘው 
ብቻዎትን ከምድር ከፍ ያሉባት ቀን ምን ነበር 
የምትመስለው?  

ሌተናል ጀኔራል ይልማ ፡-ድሬዳዋ ነው፤ ነሐሴ 29 
ቀን 1988 ዓ.ም. ነው ብቻዬን/ ሶሎ የበረርኩት። መዝግቤ 
ይዠዋለሁ። ከአስተማሪ ጋር ስትበሪ ጎን ለጎን ነው 
የምትቀመጭው። ተማሪ በቀኝ በኩል፣ አስተማሪ በግራ 
በኩል ይቀመጥና ያስተምራል፤ ያስተምራል፤ ያስተምራል፤ 
መጨረሻ ላይ ሲደርስ ይሄ ሠልጣኝ ብቻውን መብረር 
ይችላል ብሎ ሶሎ እንዲያደርግ ይፈርማል። እኔ 
እሠራለሁ ግን ብዙም ራሴን አላመንኩም፤ ገና መሥራት 
አለብኝ የሚል ነበረኝ። አስተማሪዎች በየጊዜው የየቀኑን 
ይገመግማሉ፤ማነው ሶሎ የሚወጣ የሚለውን ይወስናሉ። 

አንድ ቀን አስተማሪዬ ነገ ጠዋት ሶሎ ትበራለህ 
አለኝ።  የእውነት ደርሻለሁ ችያለሁ ስል ሳልተኛ ነው 
ያደርኩት። ለአንድ አብራሪ ሶሎ ማለት በሕይወቱ 
አብራሪ መሆን አለመሆን የሚወሰንበት ነው። ሌሎች 
ደረጃዎች አሉ። ከዛ በኋላ የሚቀጥሉ ናቸው። ምንም 
ሳልተኛ አደርኩኝ። ጠዋት መጣሁ እንደምንም ሻወር 
ወስጄ እራሴን አረጋጋሁ። ስሜታዊ መሆንም አለ። 
ምክንያቱም የሕይወት መጀመሪያ ነውና ። የመጀመሪያ 
ፔሬድ የሚባለው አብረን ካስተማሪዬ ጋር በረርኩ። 

ከዛ ኖርማል መሆኔን እና በጣም የተረጋጋሁ መሆኔን 
ለማየት አሁንም ጦሩ ውስጥ ሥራ ሠራሁ። ከዛ በኋላ 
ሂድ አለኝ ። ከዛ ይዤ ተነሳሁ። ከዛ አስተማሪ የለም ብዬ 
ወንበሩን እነካካለሁ፣ አሁንም ዞሬ አያለሁ፤ አስተማሪው 
ይሄንን እንዲህ፤ ይሄንን እንዲህ አድርገሀል፤ ይሄንን 
አበላሽተሃል ይሄንን አጥፍተሃል የሚል የለም እንዴ? 
እያልኩ ዞሬ አያለሁ፤ ከዛ በኋላ አትቆይም ብዙ ‹‹ፓተርን 
ሶሎ›› ነው የሚባለው ሁለት ጊዜ ዞረሽ ተመልሶ ማረፍ 
ነው። ከዛ አረፍኩ፤ በኋላ ደግሞ፤ ውሃ መድፋት፣ አበባ 
መስጠት አለ ከዛ በጣም ደስ በሚል ሁኔታ ሶሎ ወጣሁ 
ማለት ነው።

ጥያቄ፡- በምን አይነት አውሮፕላን ነበር 
የበረሩት፤ ከዛ በኋላስ ምን አይነት አውሮፕላኖችን 
አብርረዋል?

ሌተናል ጀኔራል ይልማ፡- የኔ ጊዜ sf2 60 የምትባል 
የመጀመሪያ ደረጃ ማሠልጠኛ አውሮፕላን ነች። አሁን 
ለኦቨር ኦል ገብቶ ከባድ ጥገና ውስጥ ነው ያሉት። 

ቁጥሯንም አስታውሳለሁ ቴል ቁጥሯ 159 ነው። በሱ 
ነው የመጀመሪያ ሶሎ የበረርኩት ከዛ ቀጥሎ L39 ነው 
የሄድኩት የመጀመሪያ ዊንግ ያገኘሁበት አውሮፕላን ነው:: 
ቀጥሎ ሚግ 23 ነው የሄድኩት ቦንበር ነው። ለሁለት 
ዓመት ተኩል ቦንበር ወይም ሚግ  23 ተዋጊ አውሮፕላን 
ነው ያበረርኩት

ጥያቄ፡- በታሪክ ቅብብሎሽ እዚህ ደርሰው 
የዚህ ታላቅ አየር ኃይል አዛዥ ሆነዋል ይሄ ታሪካዊ 
አጋጣሚ እንደ ግለሰብ ለእርስዎ የሚፈጥርብዎት 
ነገር ምንድነው?

ሌተናል ጀኔራል ይልማ ፡ በሁለት ነገር አንደኛ 
እንዳልሽው ይሄ ተቋም በጣም ትልቅ ተቋም ነው። እዚህ 
ተቋም ውስጥ ተማሪ ሆኜ ገብቼ ፤ አብራሪ ሆኜ፤ አሠልጣኝ 
ሆኜ እንደገና በአመራር ደረጃ መጥቼ አዛዥ ስሆን የሆነ 
ክብር ይሰማኛል። ከታች ጀምሬ ነው የመጣሁት። ክብር 
ነው የሚሰማኝ። እንደ ኃላፊነት ሲታይ ደግሞ በጣም 
ከባድ ነው። 

የግል ሕይወት የሚባል የማይታሰብበት፤ ምክንያቱም 
ፍጥነቱ እንደዚህ ነው አየር ኃይል ማለት። የግል ሕይወት፣ 
የግል ኑሮ እውነት ለመናገር የማይታሰብበት የሥራ ሁኔታ 
ነው። እኔ ወደዚህ ቦታ ከመጣሁ ጀምሮ በጣም ጥሩ 
ሥራ ሠርቻለሁ፤ ነገር ግን በግል ሲታይ ደግሞ ዕረፍት 
አይኖርም። ሁሉም ነገሮች በጊዜው መሠራት አለባቸው፤ 
በጊዜው መስተካከል አለባቸው። 

ከዚህ ጋር በተያያዘ ግዳጅ እና ተያያዥ ሁኔታዎች በየት 
በኩል እንደሚመጣ፣ መቼ እንደሚመጣ አታውቂም። 
የተፈጥሮ ሁኔታም ማለትም የምንበርባቸው አካባቢዎችና 
ቦታዎች ወዘተ. በእኔ ደግሞ እስከአሁን ባሳለፍኩት 
እንደምታዩት ግጭቶች የበዙበት ነው። በአንድ በኩል 
እዚህ መድረሴ ትልቅ ክብር ነው የሚሰማኝ በሌላ በኩል 
ትንሽ ጫና አለው።

 የግል ሕይወት ቀርቶ ለሀገርና ለተቋም ካላልሽ 
አትወጪውም። መወጣት በጣም ከባድ ነው። ሁለቱን 
አንድ ላይ ማስኬድ አትችይም። ለወደፊቱም ከዚህ 
በላይ አየር ኃይልን ከሌሎች ጓዶቼ ጋር ሆነን ገንብተን፣ 
አስተምረን፣ አሳምረን፣ አስታጥቀንና አሠልጥነን 
ለሚቀጥለው ትውልድ የአማረ አየር ኃይል ለማስረከብ 
ዝግጅ ላይ ነን።

ጥያቄ - እጅግ ከተጣበበ ጊዜዎት ውስጥ 
እንደዚህ ሰፋ ያለ ቃለ መጠይቅ ለማድረግና ቆይታ 
ለማድረግ ስለፈቀዱ እጅግ በጣም እናመሰግናለን?

ሌተናል ጀኔራል ይልማ፡-  እኔም ስለጋበዛችሁኝ 
አመሰግናለሁ። 



 አዲስ ዘመን   ቅዳሜ ታኅሣሥ 6 ቀን 2016 ዓ.ም

ተናጋሪው ዶሴ
ፖለቲካና ወቅታዊ

በፌዴራል ከፍተኛ ፍርድ ቤት ልደታ 

ምድብ 1ኛ ሰው ግድያና ከባድ ውንብድና 

ወንጀል ችሎት የቀረቡት ተከሳሾች የተከሰሱበት 

ክስ በችሎት ተነቦላቸው የወንጀል ድርጊቱን 

አልፈፀምንም ፤ጥፋተኛም አይደለንም ያሉ 

በመሆኑ ዐቃቤ ህግ 9 የሰው ምስክሮችና 

የሰነድ ማስረጃዎች አቅርቦ በበቂ ሁኔታ ያስረዳ 

በመሆኑ ፍርድ ቤቱ የቀረበባቸውን ክስ እና 

ማስረጃ እንዲያስተባብሉ ብይን ተሰጥቷል።

በሰጠው ብይን መሰረት 1ኛ ተከሳሽ 

ስድስት፣ 2ኛ ተከሳሽ ሶስት የመከላከያ 

ምስክር አቅርበው ቢያሰሙም የዐቃቤ ሕግ 

ምስክሮችንና ማስረጃዎችን ማስተባበል 

ባለመቻላቸው ተከሳሾች ይከላከሉ በተባለበት 

ድንጋጌ ስር የጥፋተኝነት ፍርድ በመስጠት 
በቅጣት አወሳሰን መመሪያው መሰረት 
ተወስኗል።

 1ኛ ተከሳሽ 3 የቅጣት ማቅለያ ተይዞለት 
በእርከን 31 ስር በ12 ዓመት ጽኑ እስራት፣ 
2ኛ ተከሳሽ ላይ 1 የቅጣት ማቅለያ ተይዞለት 
በእርከን 33 ስር በማሳረፍ በ14 ዓመት ጽኑ 
እስራት፣ እንዲቀጡ ሲል ወስኖባቸዋል።

ውሳኔ

አስመረት ብስራት

ሌሊት ነው። ሕይወት በፕላኔታችን 
ላይ ከጀመረው  ክስተቶች 
መካከል አንዱ።  ሌሊት የብዙ 

ክስተቶች ባለቤት ነው።ከጨለማው ጎን ለጎን 
በሰማይም ሆነ በምድር እልፍ አእላፍ ክስተቶች 
ይከናወናሉ፤ይፈጸማሉ።

ሌሊት ይዞት የሚመጣውን ጨለማ ደግሞ 
አብዛኞቻችን እንፈራዋለን። በጨለማ ፍርሃት እንዲሁ 
የተከሰተ ሳይሆን  ማታ ላይ በከተሞቻችን የሚሰሙ 
አደጋን ያዘሉ  እውነታዎች ያሳደሩት ተፅእኖ ውጤት 
ነው። ጨለማ ድንግዝግ ስለሆነ ይዞት የሚመጣው 
ነገር አይታወቅም። ከእይታ በሻገር የሰውን ህይወት 
የሚነጥቅ፤አካል የሚያጎድልና የሚያስደነግጥ ክስተት  
ሳይታሰብ ሊከሰት ይችላል።

ሌሊት ፀሐይ ከጠለቀችበት እስከምትወጣበት 
ያለው ጊዜ ነው። ይህ ማለት ነጠላ ኮከብ ስለ ሆነ 
የፈለክዋ ግማሽ በራስዋ ጥላ ስትሆን ነው። ምድር 
በ24 ሰዓት ውስጥ እየዞረች ነጠላ ፀሐይ እያላት 
በስተኋላው ጥላ ወይም ሌሊት ይሆናል ማለት ነው።

የሌሊትንና አስፈሪ ግርማውን ያነሳሳሁት ጥር 
30 ቀን 2014 ዓ.ም ከሌሊቱ በግምት 8፡00 ሰዓት 
ሲሆን በቦሌ ክፍለ ከተማ ወረዳ 03 ግንፍልፍል 
ባርና ሬስቶራንት አካባቢ የተፈጠረን ጥቃት ለማንሳት 
ስለወደድኩ ነው።

ለዚህ ታሪክ መነሻ ይሆንን ዘንድ የተዘጋ መዝገብን 
እንድናገላብጥ ለፈቀዱልን ለአዲስ አበባ ፖሊስ 
ባልደረቦች የከበረ ምስጋናን በማቅረብ ታሪኩን 
እናካፍላችሁ። መልካም ንባብ።   

የሌሊት ተረኛ ሕግ አስከባሪዎች

ሕግን ማስከበር ስራቸው የሆኑ የሕግ አካላት 
ናቸው። በፈረቃቸው ሕግን ሊያስከብሩ የሌሊቱን 
ፀጥታ ሊጠብቁ በተመደቡበት የሥራ ቦታ 
መገኘታቸው ነበር። በወርሃ ጥር ሰማዩ ፈክቶ መርፌ 
ቢወድቅ ማንሳት የምታስችል ጨረቃ ሰማዩ ላይ 
ተንሰራፍታለች።  ውቡ ሌሊትን ከየጭፈራ ቤቱ 
የሚወጡት የሙዚቃ ድምፆች ባላወኩት ኖሮ ፍፁም 
ሰላማዊና የረጋ መንፈስ ውስጥ የሚከት አይነት 
ነበር።  ፖሊሶቹ በግምት ከሌሊቱ 8፡00 ሰዓት ሲሆን 
በእግራቸው እየተዘዋወሩ በነበሩበት ወቅት በቦሌ 
ክፍለ ከተማ ወረዳ 03 ግንፍልፍል ባርና ሬስቶራንት 
አካባቢ ደረሱ።

ቦታው ላይ እንደ ደረሱ ከልክ በላይ በመጠጣቱ 
የተነሳ ከአስተናጋጆች ጋር ተጋጭቶ ክርክር እየገጠመ 
የነበረ አንድ ወጣት ተመለከቱ። በጨረቃ ብርሃን 
የደመቀው፤ ቀዝቀዝ ያለ የንፋስ ሽውታ ፊትን 
በሚዳስስበት ቀን የፀጥታ ኃይሎቹ ፍፁም የተረጋጋ 
ስሜት ውስጥ ነበሩ።

ድምፅ ወደ ሰሙበትም አቅጣጫ ያቀኑትም 
ረጋ ብለው ነበር። በአካባቢው ሲደርሱም  ድንገት 
የተመለከታቸው እየበጠበጠ የነበረው  ፀጋ ዘአብ 
የተባለው ወጣት እግሬ አውጪኝ ብሎ መሮጥ ጀመረ። 
ፖሊሶቹ ወጣቱን ቆሞ በሰላም እንዲያነጋግራቸው 
ቢጠይቁትም ፍቃደኛ ሳይሆን ቀርቶ ሩጫውን 
በፍጥነት ቀጠለ። ያን ጊዜ አለመታዘዙ ያበሳጫቸው 
የሕግ አካላት አሯሩጠው ያዙት። ከዛም አንደኛው 
በእግሩ ጠልፎ መሬት ላይ ከጣለው በኋላ ይመቱት 
ጀመር።

በጠረባ መሬት ላይ የተዘረጋውን ወጣት በንዴት 
በእርግጫ ሆዱን እና ደረቱን አንደኛው ሲመታው ፣ 

ሌላው ደግሞ በወደቀበት በእርግጫ  በሽጉጡ አካል 
ሆዱንና ግንባሩን በመምታት የሆዱ አካል እንዲጎዳ 
አደረገው። ሰላምን ለመጠበቅ የወጡት ኃይሎችም 
ሰላም አደፈረሰ ያሉት ላይ ከባድ ጉዳት አደረሱበት።

ወጣት ፀጋ ዘአብ

ወጣት ነው። ቅልብለብ ያለ፤እዚህም እዛም 
መርገጥ የሚያደስተው። ምንም የረጋ ነገር የለወም። 
ለአንድ ሰአት አንድ ቦታ መቀመጥ ሞት የሚሆንበት 
አይነት ወጣት ነው። ቁንጥንጥ የሚባል አይነት ልጅ። 
በተለይ ደግሞ ፖሊስ ሲያይ ነፍሱ በአፉ ወጠታ 
ልትወድቅ ትደርሳለች። መተንፈስ ያቅተዋል።

ፊትለፊቱ ሲመጡበት መንገድ አሳብሮ መሄድ 
ምርጫው ነው። ምንም አይነት ጥፋት ባያጠፋም 
በመርበትበት ስለሚመለከታቸው እነሱም በጥርጣሬ 
አይን ይመለከቱታል። ከያዙኝም አይለቁኝም ብሎ 
ስለሚያስብ ሁልጊዜ እንደአይጥና እንደድመት 
መሯሯጥ ስራቸው ነው።

በእለቱም ግንፍልፍል ባርና ሬስቶራንት ገብቶ 
ራቱን በልቶ መጠጣት ከጀመረ ሰአታት አልፈዋል። 
ጥጉን ይዞ ስለነበር ባልተለመደ ሁኔታ የመረጋጋት 
ስሜት ይታይበት ነበር። በመጀመሪያ ከምግብ ጋር 
የተወሰኑ መጠጦችን ሂሳብ ከፈለ፤ ከዛ ሞቅ እያለው 
ሲሄድ ያለወትሮው አንድ ቦታ ተቀምጦ መጠጥ 
መደጋገም ጀመረ። ያለ እቅድ ብዙ ጠጥቶ ኖሮ የያዘው 
ገንዘብና የጠጣው መጠጥ አልመጣጠን ብሎት 
ተጨነቀ።

እንደ አማራጭ የወሰደው ሮጦ ማምለጥን ነበር። 
ሮጦ ለማምለጥ ሲወጣ የተያዘው ወጣት ያለውን 
ሰጥቶ እንዲለቁት ቢማፀንም አልረዳ ብለውታል። 
እንኳን ጭቅጭቅ ገጥሞት ለወትሮውም ክርክር 
የማይወደው ቁንጥንጥ ወጣት በፀብ መንፈስ እየጮኸ 
ሲናገር ነበር የፀጥታ አስከባሪዎች በቦታው የደረሱት።

ወትሮም ፖሊስ ሲያይ ነፍስያው የምትረበሽበት 
ወጣት እዛ ቦታ በመገኘታቸው ደንግጦ እግሬ 
አውጪኝ ብሎ አመለጠ። ሩጫውን አቁሞ በእርጋታ 
እንዲያነጋግራቸው  ቢጠይቁትም አሻፈረኝ ብሎ 
ሩጫውን ቀጠለ። ያኔ ነው እንግዲህ ስካር ባወላከፈው 
እግሩ እየተዳፋ የሚሮጠውን ወጣት በቀላሉ የደረሰው 
ሕግ አስከባሪ በእግሩ ጠልፎ የጣለው።

ውስጡ የነበረው የቀደመ ፍርሃት ያንዘፈዘፈው 
ወጣት ከወደቀበት ተነስቶ ለመሮጥ ሲታገል ሌሎቹ 
ሕግ አስከባሪዎች ደርሰው በርብርብ ይቀጠቅጡት 
ጀመር።

              የድብደባው መዘዝ 

እንቅልፍ ያንገላጀጃት የባሩ አስተናጋጅ

ያለወትሮዋ ድካም ተሰምቷታል። ሰሞኑን 
በተደጋጋሚ ጠጪዎች ሂሳብ እየያዙባት እየሄዱ 
ደመወዟ መቆራረጡ ስላስከፋት በንቃት ሂሳቧን 
መቆጣጠር የሚገባት መሆኑን አምናለች። በእለቱ ግን 
ከተለመደው ጊዜ ውጪ እንቅልፍ እያስቸገራት ነው።

እሷ ስታስተናግዳቸው የነበሩ ሰዎች በሙሉ 
እየከፈሉ በጊዜ መሄዳቸው ሀሰቧን ቀለል 
አድርጎላታል። አንድ የባሩ ደንበኛም ቀድሞ ከፍሎ 
መጠጣት ቢጀምርም፤ እየደጋገመ ሲሄድ ግን ሂሳቡ 
እየበዛ ልጁም ነገር አለሙን እየረሳው መሄዱ 
አሳስቧታል።

በዚህ በኩል ደግሞ እንቅልፏ ከቁጥጥሯ ውጪ 
ሆኖ አይኗን እያስከደናት ነው። ባንኮኒውን ደገፍ ብላ 
እያንቀላፋች የነበረችው ወጣት  ̋ወጣልሽ…̋  የሚል 
ደምፅ ነበር ሸለብ ካደረጋት እንቅልፍ ያባነናት።

እንደፈራችው ወጣቱ ሂሳቧን ይዞ ሹልክ ብሎ 

ሊወጣ ሲል አይን ለአይን ተገጣጠሙ። እሱም 

እንዳትይዘው በማሰብ ፍጥነቱን ጨምሮ መውጫ 

በሩ ጋር ደረሰ። ምንም ቢፈጥን ግን እጅብ ብለው 

ከመጡት የባሩ አስተናጋጆች ሊያመለጥ አልቻለም።

ሂሳቡን እንዲከፍል ሲጠየቀም ያለውን እያሳየ 

ሌላ ቀን እንደሚያመጣና እንዲለቁት መለመን 

ጀመረ። በተደጋጋሚ ሂሳብ የተወሰደባት አስተናጋጅ 
ግን በቁጣ እንደማይሆን ስትናገር ነው እንግዲህ 
ጫጫታውና ውዝግቡ የተፈጠረው።

በኋላም የፀጥታ ኃይሎች ደርሰው በወጣቱ 
ላይ ያደረጉትን ነገር ስትመለከት  ̋ምነው ገንዘቡ 
በቀረብኝ” በማለት በፀፀት ስትንገበገብ መቆየቷን 
ጓደኞቿ ተናግረዋል። በዛች በጨረቃ በደመቀች 
ሌሊት ነው እንዲህ ይሆናል ተብሎ ያልተገመተው 
ጥፋት የደረሰው።

ያልታሰበው ጥፋት

ንዴትና የወጣቱ አጉል መፍጨርጨር እልህ 

ውስጥ የከተታቸው የፀጥታ አካላት ሟች ፀጋ ዘአብ 

የተባለውን ወጣት 2ኛ ተከሳሽ አሯሩጦ በእግሩ ጠልፎ 

መሬት ላይ በመጣል በእርግጫ ሆዱን እና ደረቱን 

ሲመታው፣ 1ኛ ተከሳሽ ሟች በወደቀበት በእርግጫ  

በሽጉጡ አካል ሆዱንና ግንባሩን በመምታት የሆዱ 

አካል እንዲጎዳ በማድረግ ተበዳይም ህክምና 
ሲከታተል ቆይቶ መጋቢት 26/2014 ዓ.ም ህይወቱ 
አለፈ። 

በእለቱ የሰሩት ጥፋት እንደሚያስጠይቃቸው 
ሲገነዘቡ ወደህክምና ተቋም ቢወስዱትም በህይወት 
ሊቆይ ባለመቻሉ በ1996 ዓ.ም የወጣውን 
የኢ.ፌ.ዲ.ሪ. የወንጀል ሕግ አንቀጽ 32/1/ሀ/ እና 
540 ስር የተደነገገውን በመተላለፍ በዋና ወንጀል 
አድራጊነት በፈጸሙት ሰው መግደል ወንጀል ክስ 
ቀርቦባቸዋል።

ሕግን ለማስከበር፤ የሕዝቡን ደህንነት 
ለማስጠበቅ የእለት ስራቸው ላይ የተሰማሩት የፀጥታ 
ኃይሎች ስሜታቸውን መቆጣጠር ባለመቻላቸው 
ብቻ ያልታሰበ ጥፋት ሊያደርሱ በቅተዋል።

በዚህም ምክንያት በኢ.ፌ.ዲ.ሪ ፍትህ ሚኒስቴር 
የጠቅላይ ዐቃቤ ሕግ ዘርፍ የልዩ ልዩ ወንጀል 
ጉዳዮች ዳይሬክቶሬት ዐቃቤ ሕግ ሟችን አሯሩጠው 
በመያዝ በእርግጫ በመምታት ህይወቱ እንዲያልፍ 
አድርጋችኋል ባላቸው ሁለት ተከሳሾች ላይ ክስ 
መስርቶባቸዋል።

የዐቃቤ ሕግ የክስ መዝገብ 

የዐቃቤ ሕግ የክስ መዝገብ እንደሚያስረዳው 1ኛ 
ዋና ሳጅን እዩኤል ፍቃዱ፣ 2ኛ ደበበ ወዱ የተባሉ 
ተከሳሾች  ጥር 30 ቀን 2014 ዓ.ም ከሌሊቱ በግምት 
8፡00 ሰዓት ሲሆን በቦሌ ክፍለ ከተማ ወረዳ 03 
ግንፍልፍል ባርና ሬስቶራንት አካባቢ   ሟች ፀጋ 
ዘአብ የተባለውን 2ኛ ተከሳሽ አሯሩጦ በእግሩ ጠልፎ 
መሬት ላይ በመጣል በእርግጫ ሆዱን እና ደረቱን 
ሲመታው፣ 1ኛ ተከሳሽ ሟች በወደቀበት በእርግጫ  
በሽጉጡ አካል ሆዱንና ግንባሩን በመምታት የሆዱ 
አካል እንዲጎዳ በማድረግ ተበዳይም ህክምና 
ሲከታተል ቆይቶ መጋቢት 26/2014 ዓ.ም ህይወቱ 
ያለፈ በመሆኑ በ1996 ዓ.ም የወጣውን የኢ.ፌ.ዲ.ሪ. 
የወንጀል ሕግ አንቀጽ 32/1/ሀ/ እና 540 ስር 
የተደነገገውን በመተላለፍ በዋና ወንጀል አድራጊነት 
በፈጸሙት ሰው መግደል ወንጀል ክስ ቀርቦባቸዋል።

ዓለም አቀፍ 

አስናቀ ፀጋዬ

ስለትችትና ነቀፌታ ብዙ ተብሏል፤ ብዙ 
ተጽፏል። በትችትና ነቀፌታ ዙሪያ ሁሉንም 
ሊያግባባ የሚችለው መሠረታዊ ሀሳብ ግን 
መተቸትና መንቀፍ የሰው ልጆች ተፈጥሯዊ 
ባሕሪ መሆኑ ነው። ማንም ሰው ከመሬት ተነስቶ 
ስለፈለገው ነገር ትችትና ነቀፌታ ማቅረብ ይችላል። 
ማንም ሰው ነገሮች እስካልጣሙትና እርሱ 
በሚፈልገው መልኩ እንዲሄዱለት እስከፈለገ ድረስ 
ትችት ሊያቀርብና ነቀፌታ ሊሰነዝር ይችላል። ይህ 
ደግሞ ተፈጥሯዊ መብቱም ጭምር ነው።

በሌላ በኩል ደግሞ ምንም እንኳን መተቸትና 
መንቀፍ የሰው ልጅ ተፈጥሯዊ ባሕሪ ቢሆንም 
ከምክንያታዊ ትችትና ነቀፌታ ባለፈ መልኩ 
የሚሳደብና የሚዘረጥጥ አለ። እንዲሁ ከመሬት 
ተነስቶ ውሀ ቀጠነብኝ ሰማይ ተደፋብኝ 
የሚል ሞልቷል። በሆነው ባልሆነው ተነስቶ 
የሚያማርረው ብዙ ነው። ችግሮች ሁሉ ከሌላው 
አካል እንጂ ከእርሱም ጭምር የመነጩ እንደሆነ 
የማይረዳም ጥቂት አይደለም። 

በተለይ በዚህ ፖለቲካው እለት በእለት 
በሚለዋወጥበት፣ የሰላም ሁኔታው አስተማማኝ 
ደረጃ ባልደረሰበትና የኑሮ ውድነቱ ሰማይ በነካበት 
ግዜ ተቺውና ነቃፊው በዝቷል። ይህ በሌላው 
ዓለምም የሚታይ በመሆኑ የሚገርም አይደለም ። 

ሰው በጋራ ተሰባሰቦ ቡና እየጠጣ፣ ምግብ 
እየበላ፣ ቢራ እየተጎነጨ፣ የእግር ጉዞ እያደረገ 
ሰፈሩን፣ ጎረቤቱን፣ አካባቢውን፣ መንደሩን፣ 
መንግሥትን፣ ሀገሩን፣ መሪውን..... ወዘተ ይተቻል፣ 
ይነቅፋል።

የአንዳንዱ ሰው ትችትና ነቀፌታ ምክንያታዊ 
ቢሆንም የአብዛኛው ግን ደፈናዊና በነሲብ 

በጋዜጣው ሪፖርተር

እስራኤልን ኮንነው አስተያየት በመስጠት 
ላይ የነበሩ የቱርክ ፓርላማ አባል በልብ ሕመም 
ሕይወታቸው አለፈ።

ለፍልስጤም ነፃነት እንደሚዋጋ የሚገልጸው ሀማስ 
ከ70 ቀናት በፊት በእስራኤል ላይ ያልተጠበቀ ጥቃት 
ማድረሱን ተከትሎ በአካባቢው ጦርነት ተቀስቅሷል።

ይህን ተከትሎም እስራኤል የአጸፋ እርምጃ 
የጀመረችው ዘመቻ አሁንም የቀጠለ ሲሆን እስካሁን 19 
ሺህ ገደማ ፍልስጤማውያን ተገድለዋል።

የእስራኤል ጥቃት ራስን ከመከላከልም በላይ ነው 
በሚል ከበርካታ ሀገራት እና ተቋማት ተቃውሞ የገጠማት 
ሲሆን ከነዚህ መካከልም ቱርክ አንዷ ሀገር ነች።

ቱርክ የእስራኤል ጠቅላይ ሚኒስትር ቤንያሚን ኔታንያሁ 
በጋዛ ንጹሐንን ዒላማ ያደረገ ጥቃት እንዲከፈት አድርገዋል 
በሚል በጦር ወንጀል እንዲጠየቁ በመወትወት ላይ ትገኛለች።

ከሰሞኑም የሀገሪቱ ምክር ቤት አባል የሆኑት ሀሰን 
ቢስሜት የተባሉ ግለሰብ በምክር ቤቱ ንግግር ማድረጊያ 
መድረክ ላይ ሆነው እስራኤልን እያወገዙ እያለ ተዝለፍልፈው 
መውደቃቸው በቀጥታ ስርጭት ላይ ተላልፏል።

እኝህ የምክር ቤት አባልም "እስራኤል በጋዛ ሕጻናት ላይ 
እያደረሰችው ባለው ጥቃት ከአላህ ዋጋዋን ታገኛለች" እያሉ 
በኃይለ ቃል ሲናገሩ ተሰምቷል።

በንግግር መሐል ተዝለፍልፈው የወደቁት እኝህ 
የምክር ቤት አባል ወደ ሆስፒታል ለሕክምና ቢወሰዱም 
ሕይወታቸው እንዳለፈ የሀገሪቱ መገናኛ ብዙኃን ዘግበዋል።

ለእስራኤል የቀጥታ የጦር መሣሪያ ድጋፍ በማድረግ ላይ 
ያለችው አሜሪካ አሁን ላይ እስራኤል በጋዛ የተኩስ አቁም 
እንዲደረግ ጠይቃለች።

ፕሬዝዳንት ባይደን ከሰሞኑ ባደረጉት ንግግር እስራኤል 
ያላት ዓለም አቀፍ ድጋፍ እየቀነሰ ነው፣ የተኩስ አቁም 
እንዲደረግ ለጠቅላይ ሚኒስትር ኔታንያሁም ነግሬዋለሁ 
ብለዋል ሲል የዘገበው አል ዓይን ነው።

ትችትና ነቀፌታ መማሪያ ወይስ መማረሪያ?

የሚደረግ ነው። እንዲያም ሆኖ ግን ማኅበረሰቡ 
የሚያቀርባቸው ትችቶችና ነቀፌታዎች አይረቤ 
ናቸው ብሎ መናቅ አይቻልም። ምክንያቱም 
ኅብረተሰቡ በምክንያትም ሆነ ምክንያታዊ ባልሆነ 
መልኩ የሚያቀርባቸው ትችቶችና ነቀፌታዎች 
በበጎ መልኩ እስከተወሰዱ ድረስ ለመማሪያና 
መለወጫ ጥቅም የሚሰጡበት እድል በመኖሩ 
ነው። ግን ደግሞ በነሲብና ያለበቂ ምክንያት 

የሚቀርቡ ትችቶችና ነቀፌታዎች ትክክለኛ 
መልካቸውን ይዘው ቢቀርቡ ይበልጥ ሊያስገኙ 
የሚችሉትን ጥቅም ማጤን ያስፈልጋል። ስለዚህ 
እዚጋ ደፈናዊ ትችትና ነቀፌታን ከተራ ስድብ፣ 
ማማረርና አጉል ወቀሳ ለይቶ ማየት ያስፈልጋል። 
ምክንያቱም ሁሌም ቢሆን ትችትና ነቀፌታ 
በምክንያት ላይ የተመሠረተ በመሆኑ ነው። 

በአንድ ወቅት የቀድሞ የኢትዮጵያ ፕሬዚዳንት 
መንግሥቱ ኃይለማርያም "ሁሉ ተቺ፣ ሁሉ ተናጋሪ፣ 
ሁሉ አዋቂ ነኝ ባይ፣ እኔ ለሀገሬ ምን አደረኩላት 
ከማለት ይልቅ ሀገሬ ለኔ ምን አደረገችልኝ የሚል፣ 
ወርቅ ቢነጠፍለት ፋንድያ ነው የሚል" ብለዋል። 
ልክ ናቸው። በግዜው ከነችግራቸውም ሆነው 
ለሕዝባቸው የሚችሉትን ሁሉ አድርገዋል። ግን 
ደግሞ የሠሩትን ያህል በጥቂቱ እንኳን ምስጋና 
ባለማግኘታቸው ይህን ለማለት ተገደዋል። 
ንግግራቸው እውነት ያለው የመሆኑን ያህል 
የቀረበባቸውን ትችትና ነቀፌታ በበጎ ተቀብለው 
ለመሥራት አለመፈለጋቸውን በጥቂቱም ቢሆን 
ያሳያል።

በርግጥ የሀገር መሪ ሆኖ ጥሩም ፤መጥፎ ተሠራ 
ከትችት የሚድን ማንም የለም። ዴሞክራሲን 
በሀገራቸው በደምብ ያስፋፉና መሠረታዊ የሕዝብ 
ፍላጎቶችን በሚገባ የመለሱ መሪዎች እንኳን 
ከትችትና ከነቀፌታ አልዳኑም ። እዚህ ጋር ዋናው 
መስመር ያለበት ነጥብ ግን ትችቱና ነቀፌታው 
እንደው ከቶውኑ ይቅር ማለት አይደለም። 
ምክንያቱም ትችት አስተማሪና ወደትክክለኛ 
አቅጣጫ እስካመጣ ድረስ ከጉዳቱ ይልቅ ጥቅሙ 
ስለሚበልጥ ነው። 

ትችትን በበጎ ተቀብለው እንደመማሪያ የወሰዱ 
ግለሰቦችም ሆኑ የሀገር መሪዎች ተጠቀሙበት 
እንጂ አልተጎዱም። ነቀፌታን ከቁብ ሳይቆጥሩ 
አንገታቸውን ደፍተው የሠሩ ሀገራት ዛሬ ዓለምን 

ያስደመመ ደረጃ ላይ ደርሰዋል ። ትችትና 
ነቀፌታ ያልሆነ አቅጣጫና መልክ የሚኖረው 
ተቺውና ነቃፊው አካል ትችቱንና ነቀፌታውን 
በጎ ባልሆነ መልኩ ሲሰነዝር ነው። በተመሳሳይ 
ትችቱንና ነቀፌታውን የሚቀበለው አካል ለትችቱና 
ለነቀፌታው በመልካም መልኩ ምላሽ ሳይሰጥ 
ሲቀር ነው በጎ ውጤት ሳይገኝ የሚቀረው።

አሁን ባለው ሁኔታ ግን በእኛም ሀገር 
ሆነ በሌላው ዓለም የሚታየው የዚህ ተቃራኒ 
ነው። በበጎ መልኩና በአመክንዮ ከመተቸትና 
ከመንቀፍ ይልቅ ትችቱና ነቀፌታው በደፈናው 
ነው የሚካሄደው። ትችትና ነቀፌታ የሚቀበለው 
አካልም ትችቱንና ነቀፌታውን በመጥፎ ነው 
የሚመለከተው። ትችትና ነቀፌታ ሁሌም ቢሆን 
መሠረትና ምክንያት አለው ። ያለአመክንዮ ትችት 
የሚባል ነገር የለም። አንድ ሰው ለመተቸትና 
ለመንቀፍ ሲነሳ በቂ ምክንያትና ማስረጃ ሊኖረው 
ይገባል። እንዲህ ካልሆነ ትችቶችና ነቀፌታዎች 
ሁሉ ትርጉም አልባ ይሆናሉ። 

ሰዎች ግለሰቦችን፣ ኅብረተሰቡን፣ 
ማኅበረሰቡን፣ ሀገራቸውንና መሪዎቻቸውን 
በተለያዩ ጉዳዮች ዙሪያ ይተቻሉ፤ ይነቅፋሉ። 
ግን ደግሞ ትችታቸውና ነቀፌታቸው መሠረት 
ያለው፣ ምክንያታዊ፣ ገንቢና አነሰም በዛ ነገ ለውጥ 
ሊያመጣ የሚችል መሆን ይኖርበታል። መሪዎችን 
ጨምሮ ሌሎች ትችት የሚሰነዘርባቸው አካላት 
ትችቱንና ነቀፌታውን በመጥፎ ከማየት ይልቅ 
በበጎ ወስደው ለመማሪያ፣ ማስተካከያና ራሳቸውን 
መለወጫ ሊጠቀሙበት ይገባል። ይህ ሲሆን 
አንዱ ከሌላው ብዙ ይማራል። ድክመቶችን በቶሎ 
በማረም ራስን ማሻሻልና መለወጥ ይቻላል። ያኔ 
በግለሰብ፣ በኅብረተሰብ፣ በማኅበረሰብና በሀገር 
ደረጃ በሁለንተናዊ መልኩ ለውጥ ማምጣት 
ይቻላል ።

አስተያየት በመስጠት ላይ የነበሩ የቱርክ 
ፓርላማ አባል በልብ ህመም ሕይወታቸው አለፈ

በጋዜጣው ሪፖርተር

በሱዳን፣ በጦርነት ቀጣና ወስጥ ያሉ ሰዎች 
በሚቀጥለው የበጋ ወቅት ከፍተኛ የረሃብ አደጋ 
ሊያጋጥማቸው እንደሚችል ተመድ አስጠንቅቋል።

በጦርነት በደቀቀችው ካርቱም ውስጥ ያሉ ነዋሪዎች 
በጥቂት የእለት ከእለት ምግቦች ቀናቸውን እየገፉ ናቸው።

ተመድ እንደገለጸው 2/3 የሚሆነው የሀገሪቱ ሕዝብ 
ወይም 30 ሚሊዮን ሕዝብ የምግብ እርዳታ እንደሚፈልግ 
ገልጿል። እንደ ተመድ ከሆነ ይህ ቁጥር በፈጥኖ ደራሽ 
ኃይሎች እና በሱዳን ጦር መካከል ግጭት ከመቀስቀሱ 
ከሚያዝያ አጋማሽ በፊት ከነበረው በእጥፍ ጨምሯል።

በሀገሪቱ የምርት ወቅት 18 ሚሊዮን ሰዎች የምግብ 
እርዳታ እንደሚፈልጉ ተመድ ገልጿል።

ጦርነት ሱዳንን ወደ "መቅሰፍታዊ" ረሃብ 
እየመራት መሆኑ ተገለጸ

በተወሰነ የሀገሪቱ ክፍል 20 በመቶ የሚሆነው 

ቤተሰብ መቅሰፍታዊ ለሆነ የረሀብ አደጋ መጋለጡን 

ተከትሎ የረሀብ አደጋ በመንግሥት ታውጇል።

የደብሊውኤፍፒ ካንትሪ ዳይሬክር ኢዲ ሮዌ "ብዙ 

ቀጥር ያላቸው ሰዎች የእለት ምግባቸውን ለማግኘት 

እየታገሉ ነው፤ ነገሮች ካልተቀየሩ ይህን ማድረግ 

የማይችሉበት ከባድ አደጋ አለ" ብለዋል።

ጦርነቱ የሱዳን ዋና ከተማ ካርቱምን አውድሟል፤ 

በዳርፉር የጎሳ ግጭት ተቀስቅሶ ግድያ እንዲፈጸም 

ምክንያት ሆኗል።
ሁለቱ የጦርነቱ ተፋላሚዎች እርዳታ ለተጎጂዎች 

እንዳይደርስ በማስተጓጎል እርስበርሳቸው ይካሰሳሉ ሲል 
የዘገበው አል ዓይን ነው።

እስራኤል በጋዛ ባደረሰችው ጥቃት የተገደሉ ፍልስጤማውያን 19 ሺህ ደርሷል

ተመድ እንደገለጸው 2/3 የሚሆነው የሀገሪቱ ሕዝብ ወይም 30 ሚሊዮን ሕዝብ የምግብ እርዳታ እንደሚፈልግ ገልጿል

ትችትና ነቀፌታ ያልሆነ አቅጣጫና 
መልክ የሚኖረው ተቺውና ነቃፊው 
አካል ትችቱንና ነቀፌታውን በጎ 

ባልሆነ መልኩ ሲሰነዝር ነው

       መጋቢ አዕምሮ
ማህበራዊ

አስናቀ ፀጋዬ

ሰዎች ከራሳቸው ስህተት የሚማሩ ከሆነ ልምድ 
ይባላል። ሰዎች ከሰዎች ስህተታቸውን የሚማሩ 
ከሆነ ደግሞ ጥበብ ነው። ሰዎች ከሌሎች ሰዎች 

ስህተት መማር የሚችሉት ደግሞ  በእድሜ፣ በልምድና 
በእውቀት ከሚበልጧቸው ሌሎች ሰዎችና ከመፃህፍት 
ነው። በርግጥ ሁላችንም በሕይወታችን ውስጥ አቋራጭ 
ነገር እንወዳለን። 
  አስር ዓመት የሚፈጅብንን ነገር በሁለትና በሶስት ዓመት 
ብናሳካው ደስ  ይለናል። በዚህ ዓለም ላይ በጣም ፈጣንና 
አቋራጭ መንገድ የሚገኘው ግን በመፃሕፍት ውስጥ ነው። 
መተግበር ከተቻለ የእውቀት ሀገሩ መፃሕፍት ውስጥ ነው 
ያለው። እስቲ ተፅእኖ ሊያሳድሩ የሚችሉና በሕይወታችን 
ላይ ተጨባጭ ለውጥ ሊያመጡ ስለሚችሉ ሰባት መፃሕፍት 
እናውራ።  

  1ኛ.«ሊሚትለስ›› በጂም ኪዊክ 
  ይህ መጽሐፍ ‹‹የአእምሯችን አቅም ገደብ የለሽ ነው። 
ነገር ግን ይህን ኃይል እንዳንጠቀምበት ያደረጉንና ወደኋላ 
የጎተቱን የተለያዩ አመለካከቶች፣ እምነቶች፣ ፀባዮችና 
ልማዶች ናቸው›› ይለናል። እነዚህን መቀየር ስንችል 
ሕይወታችን በበዙ መልኩ ይቀየራል። ስለዚህ መጀመሪያ 
አመካከታችንን መቀየር አለብን። አመለካከቱን ያልቀየረ 
ሰው በሕይወቱ ውስጥ ብዙ ነገር ይጎድሉታል። 
   አመለካከትህን ቀይረህ ዓላማ ቢስ ከሆንክ ቆመህ 
ትቀራለህ። የሰዎች ለውጥ ያስቀናሃል። ብዙ ርቀት የተጓዙ 
ሰዎችን ታይና ‹‹እኔ ምንድን ነው የጎደለኝ?›› ትላለህ። 
ነገር ግን የሚያነቃና የሚያባንን ዓላማ፣ ምክንያትና ህልም 
ከሌለህ ቆመህ ትቀራለህ። ወይም መነቃቃት ያስፈልግሃል። 
አመከካከት ለውጥ ካለህና አእምሮህ ቢዘጋጅ፣ ዓላማውና 
መነሳሳቱና መነቃቃቱ ቢኖርህ እንዴት እንደምታሳካው፣ 
በሕይወት ጎዳናህ ላይ ሮጠህ የምትፈልገው ጋር 
እንደምትደርስ ካላወክ ግን በቃ ከንቱና ተንሳፋፊ ነው 
የምትሆነው። ያ ማለት ዘዴውን ማወቅ አለብህ። በአጭሩ 
መፅሐፉ ምን እደሚቀይርህ፣ ለምን እንደምትቀየርና 
እንዴት እንደምትቀየር የምታውቅበት መፅሐፍ ነው። 

2ኛ.«ዘ ሚሊየነር ፋስትሌን»በዲማርኮ
  ይህ መፅሐፍ ርእሱ የሆነ የሚያጓጓና ማርኬቲንግ የበዛበት 
ይመስላል። የእውነትም መፅሐፉ የሚሊየርነትን ፈጣን 
መንገድ የሚያሳይ ነው። በተለይ ተግባራዊ ከተደረገ 
ሕይወትን እስከመጨረሻው ይቀይራል። ለመሆኑ 
በምትሠሩት ሥራ ደስተኛ ናችሁ?፣ በምታገኙት ገቢስ 
ደስተኛ ናችሁ? ከሁለት አንዱ ጥያቄዎች መልሳችሁ አዎ! 
ከሆነ በጣም ተገቢ ነገር ነው። 
   ለምሳሌ በምተሠሩት ሥራ ደስተኛ ሆናችሁ ገቢያችሁ ትንሽ 
ቢሆን ብዙ ችግር የለውም። ምክንያቱም ነገ ምትሠሩትን 
ሥራ ይበልጥ እያወቃችሁት ስትሄዱ፣ እድሎችን መጠቀም 
ስትጀምሩና ራሳችሁን ስታሳድጉ ገቢ መምጣቱ አይቀርም። 
ወይም ደግሞ የምትሠሩትን ሥራ ላትወዱት ትችላላችሁ 
ነገር ግን ገቢያችሁ ደስተኛ ካደረጋችሁ ነገ የገንዘብ ነፃነት 
ላይ ደርሳችሁ የምትፈልጉትንና ምትወዱትን ሥራ ልትሰሩ 
ትችላላችሁ። 
   ከሁለት አንዱ መልሳችሁ አዎ! ከሆነ ጥሩ መንገድ ላይ 
ናችሁ። ነገር ግን መልሳችሁ ከሁለት አንዱ አዎ! ካልሆነ 
ማለትም በገቢያችሁም በሥራችሁም ደስተኛ ካልሆናችሁ 
በጣም ከባድ መንገድ ላይ ናችሁ።  አንዱን መቀየር 
አለባችሁ። ይህም መፅሐፍ ይህንን ነው የሚያማክረው። 
  እንደውም ደራሲው ሶስት የሀብት መንገዶች እንዳሉ 
ይጠቅሳል። እነዚህም አንደኛው የእግረኛ መንገድ 
ሲሆን በዚህ መንገድ የሚጓዙ ሰዎች ከወር ወር ገንዘብ 
አይበቃቸውም። እንደውም ኑሯቸው ከእጅ ወደ አፍ 
ነው። ይሠራሉ፣ ይጥራሉ፣ ይደክማሉ ተቀማጭ ገንዘብ 
ግን የላቸውም። የሆነ ሰአት ከባድ ችግር ቢገጥማቸው፣ 
ቢታመሙና አደጋ ቢደርስባቸው ኑሯቸውን መግፋት 
የሚያስችል አቅም አልገነቡም። 
  ሁለተኛዎቹ የዝግታ መንገድ ላይ የሚጓዙ ናቸው። በዚህ 
መንገድ ላይ ብዙ ሰዎች ናቸው እየተጋፉ የሚጓዙት። እነዚህ 
ሰዎች እድሜ ልካቸውን ይጥራሉ፤ ይለፋሉ። ለፍተው 
ጥረው ግን የሆነ የሀብት ደረጃ ላይ ሊደርሱ ይችላሉ። 
እድሜያቸው ስልሳ አምስትና ሰባ ሲደርስ ሀብታም 
ይሆናሉ። ነገር ግን ወጣትነታቸውንና ትልቁን ወርቃማ 
ጊዜያቸውን በሥራ ሸጠውታል። ደክመዋል። ሲደክሙ 

ደግሞ በየትኛው መንገድ ላይ እንዳለን ራሳችንን እንድናይ 
ያስችለናል።  

3ኛ. «ዘ ፎር አግሪመንት»  በዶን ሚጉዌል
  ከራሳችን ጋር የምናደርገው አዲስ ስምምነት ያስፈልገናል 
ይላል ይህ መፅሐፍ። እነዚህ ስምምነቶች በሕይወታችን 
ውስጥ ያለንን ደስታ ይቀይሩታል። አይታችሁ ከሆነ ሰዎች 
እኛን የሚያስተናግዱን ወይም ለእኛ ያላቸው ቦታ እኛ 
ለራሳችን ከምንሰጠው ቦታ ተነስተው ነው። ራሱን የሚንቅ 
ሰው ሌሎች ይንቁታል። ራሱን የሚያከብር ሰው ደግሞ 
ሌሎች ያከብሩታል። 
   አንዳንድ ጊዜ ደግሞ ከሰዎች ጋር ባለን ግንኙነት፣ 
በሥራችን፣ ከሰዎች ጋር ባለን ቅርርብ ውስጥ ደስተኛ 
ያልሆንባቸው ግንኙነቶች ይኖራሉ። እንደማንችል፣ አርፈን 
መቀመጥ እንዳለብን፣ መለወጥ እንደማንችል፣ በብዙ ነገር 
አእምሯችንን የሚጎዱ ሰዎች ይኖራሉ። ነገር ግን እንዴት 
ነው ከነዚህ ሰዎች ጋር መኖር የምንችለው? ልንቀይራቸውስ 
የምንችለው እንዴት ነው? የመፅሐፉም ትኩረት መጀመሪያ 
ራስህን እንድትቀይር ነው። በመቀጠል አንተ ስትቀየር ሰዎች 
ላንተ ያላቸው አመለካከት መቀየር ስለሚጀምር እነርሱም 
ይለወጣሉ ነው የመፅሐፉ ጭብጥ። 

4ኛ.«ኢሴንሺያሊዝም» በግሬግ ሚኪየን
  አንዳንዶቻችን መቀየርና ማስተካከል የምንፈልገው 
የሕይወት ክፍል ይኖራል። ሥራችን ላይ፣ ከቤተሰባችን 
ጋር ያለን ግንኙነት፣ ገንዘብ ወይም ገቢያችን ላይ፣ አካላዊ 
ቁመናችን፣ አእምሯችን ላይ፣ መንፈሳዊ ሕይወታችን ላይ…..
ወዘተ መሥራት እንፈልግ ይሆናል።  አንዱ ላይ በደምብ 
ሠርተን ረጅም ርቀት ተጉዘናል። አንዱ ላይ ደግሞ ምን 
አልባት ቆመን ቀርተናል። አንዱ ላይ በደምብ ነቃ ብለን 
እየሠራን ሊሆን ይችላል። ሌላው ላይ ደግሞ ፈዘን ሊሆን 
ይችላል። 
  ለምሳሌ ገቢያችን ጥሩ ሆኖ ከሰዎች ጋር ያለን ግንኙነት 
ደስተኛ አያደርገንም። ወይ ደግሞ በትዳርና በመንፈሳዊ 
ሕይወታችን ደስተኛ ላንሆን እንችላለን። ከዚህ አንፃር 
ይህ መፅሐፍ ለብዙ ችግሮቻችን መፍትሄ ይሰጣል። 
ለሕይወታችን ጠቃሚ ነገሮችን ይጠቁማል፤ ያስተምራል። 
እንደውም ብዙ ነገር ላይ የሚሮጥ ሰው ከንቱ ነው 
የሚሆነው፤ የሚጠቅመውን የሚያውቅ ሰው ግን በጣም 
ሃይለኛ ሰው ነው ይላል መፅሐፉ። 

5ኛ.«ዘ አቶሚክ ሃቢት» በጀምስ ክሊር
  ህልምህን ወይም በአእምሮህ ያሰብከውን ነገር እውን 
የምታደርገው በተግባር ነው። አሁን ያለህበት ደረጃ 
ላይ ያደረሱህ ደጋግመህ ያደረካቸው ድርጊቶች ወይም 
ልማዶችህ ናቸው። ወደፊትም በምትፈልገው መንገድ 
እንድትቀየር የሚያደርጉህ ልማዶችህ ናቸው። ግን ጥሩ 
ልማዶችን እንዴት ትገነባለህ ነው ጥያቄው። ብዙዎቻችን 
መጀመር የምንፈልጋቸው ጥሩ ልማዶች ይኖራሉ። 
መፅሐፍ ማንበብ፣ ገንዘብ መቆጠብ፣ በጠዋት መነሳት፣ 
ስፖርት መሥራት፣ መንፈሳዊ መፅሐፍትን ማንበብ ወይም 

   ሕይወት ለዋጭ መፅሐፎች
ልንቀይረው የምንፈልገው የሕይወታችን ክፍል አለ። 
   ከዚህ በፊት በሞቅታ ወይም ራሳችን ተነቃቅተን ስፖርት 
ጀምረን እናውቃለን። በጠዋት መነሳት ጀምረን እናውቃለን። 
መፅሐፍ ማንበብ ጀምረን እናውቃለን። ለምንድን ነው ይህን 
የማድረግ ልምዳችንን ምናቆመው? ይህንን ነው መፅሐፉ 
የሚመልሰው። እንደውም የመፅሐፉ ዋናው ትኩረት 
ትናንሽ የሚባሉ ልማዶችን በመጀመር ሕይወትን መቀየር 
እንደሚቻል ነው። ይህ ማለት በቀን አንድ ከመቶ ራስህን 
የምታሳድግ ከሆነ በዓመቱ መጨረሻ ላይ በ37 እጥፍ 
ትለወጣለህ ይላል መፅሐፉ። 
  ይህ ማለት በገቢ፣ ከሰዎች ጋር ባለህ ግንኙነት፣ በስፖርት፣ 
በአካላዊ ነገር፣ በመንፈሳዊ ሕይወትና በሌሎችም ሊሆን 
ይችላል። በተለይ እነዚህን ቀላል ልማዶች እንዴት 
ከሕይወታችን ጋር ማገናኘት እንደምንችል ሳይንሱን 
ይጠቁማል። ወደመሬት የምናወርድባቸውን ትናንሽ 
መንገዶች ያሳየናል። 
6ኛ.«ዘ ኮድ ኦፍ ኤክስትራኦርዲነሪ ማይንድ» 

በቪሼን ላካሃኒ
  ብዙዎቻችን ከሰዎች ወደኋላ ያስቀረን ምንድን ነው 
ብለን እንጠይቃለን። አንዳንዴ ‹‹አብረን ነው የተማርነው፣ 
አብሮኝ ነው ያደገው፣ አብረን ነው የሠራነው፣ ከኔ የተለየ 
ብዙ ችሎታ የለውም፣ እንደውም እኔ በእውቀት፣ በልምድና 
በተለያየ ነገር እበልጠዋለው። ግን በኑሮ ሁኔታ የተሻለ ነገር 
እንዴት እሱ ሊያገኝ ቻለ፤ እንዴት በለጠኝ?›› የምንላቸው 
ሰዎች አሉ። 
  ሌላውን ተዉት በብዙ ነገር በልጠናቸው ግን 
በሕይወታቸው ላይ በጣም ደስተኛ የሆኑ፤ እንደውም 
ከራሳቸው አልፈው እኛን ሊረዱ የቻሉ ሰዎች እናይና 
‹‹እኔ በምንድን ነው ከእነሱ ያነስኩት›› እንላለን። ብዙ ጊዜ 
እኛን ያሳነሰን አቅም፣ ብቃት፣ ችሎታ ላይሆን ይችላል። 
ምን አልባት የጎደለን አመለካከት ሊሆን ይችላል። ወደኋላ 
የጎተተን እምነት ሊኖር ይችላል። ከልጅነታችን ጀምሮ 
ሲነገሩን የነበሩ ጎታች አስተሳሰቦች ይሆናሉ ሕይወታችን 
ላይ መሰናክል የሆኑ። 
   በሕወታችን አሁን መበጠስ የምንችላቸው ግን ስላመንን 
ብቻ መቀየር ያልቻልናቸው የሕይወት ዘርፎች ይኖራሉ። 
እኔ እኮ ሰው አይወደኝም፣ እኔ እኮ ገቢዬ ሊሻሻል አይችልም፣ 
እኔ እኮ … ብለን ራሳችንን የምንገልፅባቸው አመለካከቶች 
አሉ። እናም ይህ መፅሐፍ ከዜሮ ራስን መቀየር እንደሚቻልና 
በተለይ እንዴት ራሳችንን መሆን እንደምንችል ያስተምራል። 
ሁሉም ሰው ግር ብሎ ከሚሄድበት መንገድ ይልቅ በራሳችን 
መንገድ ስንሄድ የምንከፍለውን ዋጋ እንዴት አድርገን 
በአጭሩ እንደምናቀለው ያሳያል።   

7ኛ. «ካል ፖይንት» በብሪያን ሬሲ
  ብዙዎቻችን ምንድን ነው እንደፈለግን እንዳንለወጥ 
ያደረገን ነገር እያልን ራሳችንን እንጠይቃለን። እንጥራለን፣ 
እንሠራለን፣ እንፈልጋለን፣ ከእኛ የሚጠበቀውን ሁሉ 
እንደርጋለን ነገር ግን ለምንድን ነው ገቢያችን ያልተቀየረው 
እንላለን። የምንፈልገውን ለውጥ ያላመጣነው ለምንድን 
ነው እንላለን። ችግሩ ከችሎታችን፣ ሙያችን፣ ከራስ 
መተማመናችን ላይሆን  ይችላል። ትኩረት ማድረግ ዋናው 
ችግር ሊሆን ይችላል። 
  ከመፅሐፉ ታሪክ ውስጥ አንደኛው እኛ 80 ከመቶ 
የምንለፋው ልፋት የሚያመጣው 20 ከመቶ ገቢ ነው 
ይላል። ነገር ግን 20 ከመቶ ወይም በትንሹ የምንለፋው 
ልፋት ግን 80 ከመቶ ገቢውን ወይም ትልቁን ገቢ 
ያመጣል። ስለዚህ ብልጥ ሰው ትልቁ ገቢ የሚመጣለት ላይ 
ብዙ ሰአት ያጠፋል፤ ብዙ ይለፋል። ሌሎቹን ትናንሽ ገቢ 
የሚያመጡለትን ግን ወይ ይተዋቸዋል አልያም ወደ ሌሎች 
ሰዎች ያስተላልፋቸዋል ነው የሚለው መፅሐፉ።  
  በጣም ብዙ ጥረት እያደረጋችሁ፣ እየለፋችሁ ነገር 
ግን በሕወታችሁ ለውጥ ከራቀ ምንአልባት ችግራችሁ 
ጠንክሮ የመሥራት ላይሆን ይችላል። የዲስፕሊን ችግር 
ላይኖርባችሁ ይችላል። ነገር ግን የትኛው ሥራ ላይ 
ትኩረት ብታደርጉ ለውጥ እንደምታመጡ አለማወቃችሁ 
ይሆናል። ምክንያቱም ሁለትና ሶስት ሥራ የሚሠሩ ሰዎች 
ታውቃላችሁ። ግን ገቢያቸው እንደተለመደው ነው። 
የተለየ አይደለም። አንድ ሥራ ሰርቶ ግን ያውም ቀለል 
አድርጎ  ብዙ ሰአት ሳያጠፋ ሕይወቱን የሚቀይር ሰው አለ። 
ታዲያ ለምንድን ነው ይህ ሰው የተለየ ውጤት ያመጣው? 
ቅድሚያ የሚሰጠውን ጉዳይ ስለሚያውቅ ነው። ትኩረት 
ማለት እሱ ነው። 

ደግሞ በስተርጅና መዝናናት አይችሉም። የሠሩትን መብላት  
አይችሉም። 
  ሶስተኛዎቹ በፈጣን መንገድ የሚጓዙ ናቸው። በዚህ 
መንገድ በጣም ጥቂት ሰዎች ናቸው የሚጓዙት። ግፊያ 
የሌለበትና ፀጥ ረጭ ያለ መንገድ ነው። አዋጩም መንገድ 
ነው። ይህን መንገድ የሚከተሉ ሰዎች የገንዘብ ነፃነት 
ለማግኘት የሚሠሩት ከሰባት አስከ አስር ዓመት ነው። 
ይህም በሃያ አምስት ዓመት ሥራ የጀመረ ወጣት በሰላሳ 
አምስት ዓመቱ የገንዘብና የጊዜ ነፃነት አለው ማለት ነው። 
ይህን ፈጣን የሕይወት መንገድ ለመከተል ግን ምን ማድረግ 
እንደሚገባ መፅሐፉ ዘርዝሮ ያስቀምጣል። የዛኑ ያህል 

ከዚህ አንፃር ይህ መፅሐፍ 
ለብዙ ችግሮቻችን መፍትሄ 
ይሰጣል። ለሕይወታችን 

ጠቃሚ ነገሮችን ይጠቁማል፤ 
ያስተምራል። እንደውም ብዙ 
ነገር ላይ የሚሮጥ ሰው ከንቱ 
ነው የሚሆነው፤ የሚጠቅመውን 
የሚያውቅ ሰው ግን በጣም ሃይለኛ 
ሰው ነው ይላል መፅሐፉ 



ስኬት 

ኢኮኖሚ

ፍሬሕይወት አወቀ

አብዛኛው የኢትዮጵያ አርሶ አደር ምርቱን ወደገበያ 
አውጥቶ ፍትሀዊ በሆነ ዋጋ ለመሸጥና ከዚያም ተጠቃሚ 
ለመሆን ሲቸገር ይስተዋላል፡፡ በብዙ ልፋትና ድካም 
ያመረተው የደላላ ሲሳይ እየሆነ ይገኛል፡፡ የምርቱ የበለጠ 
ተጠቃሚዎች ህገወጥ ደላሎችና ደላሎች ብቻ መሆናቸው 
ይነገራል፡፡ በመካከል የተፈጠረው ረጅም የደላላ 
ሰንሰለት አርሶ አደሩንና ተጠቃሚውን ከተጠቃሚነት 
እንዳወጣቸውም ሁሌም የሚገለጽ ሀቅ ነው። 

ለዚህም ነው አምራቹ የድካሙን ፍሬ ማግኘት 
እንዲችልና ተጠቃሚ እንዲሆን ጤናማ የገበያ እድል 
መፍጠር ዋናው መፍትሔ እንደሆነም የሚታመነው። 
ይህንን ምቹ ሁኔታ ከሚፈጥሩ ስትራቴጂዎች መካከል 
የህብረት ሥራ ዩኒየኖችን ማደራጀት ትልቅ ድርሻ እንዳለው 
ይገለፃል፡፡ 

ዩኒየኖቹ አርሶ አደሩ ያለበትን የገበያ ችግር በመቅረፍ 
ምርቱን ወደ ገበያ በማቅረብ፣ ግብአቶችን ለአርሶ አደሩ 
በማቅረብ፣ በአርሶ አደሩ ምርቶች ላይ እሴት ጨምሮ ገበያ 
በማቅረብ ሰፊ ሥራ እንደሚሰሩ ይታመናል፡፡ በዚህም 
ዩኒየኖቹ አርሶ አደሩ የልፋቱን ውጤት እንዲያገኝና ምርትና 
ምርታማነት እንዲጨምር በማድረግ፣ ሸማቹም ላይ 
የዋጋ ንረት እንዳይከሰት ገበያን በማረጋጋት እንዲጨምር 
በማስቻል የጎላ አስተዋጽኦ ያበረክታሉ፡፡

በኢትዮጵያ የተቋቋሙ ይህን መሰል አደረጃጀቶች 
ለአርሶ አደሩና ለሸማቹ ተጠቃሚነቱ እየሰሩ ይገኛሉ፡፡  
እነዚህ በመሰረታዊ የህብረት ሥራ ማህበራት የተመሰረቱ 
ዩኒየኖች በተለይ አርሶ አደሮችን ተጠቃሚ በማድረግ ረገድ 
ሰፋፊ ተግባሮች እያከናወኑ ናቸው፡፡ ዩኒዮኖቹ ለአርሶ 
አደሮች ግብአት በማቅረብም ለምርትና ምርታማነት 
እድገት አስተዋጽኦ በማበርከት ይታወቃሉ፡፡ አንዳንድ 
ዩኒየኖች የአግሮ ኢንዱስትሪ ፋብሪካዎችን በመገንባት 
የአርሶ አደሩ ምርቶች እሴት ተጨምሮባቸው ለገበያ 
እንዲቀርቡ በማድረግ አርሶ አደሮች የበለጠ ተጠቃሚ 
እንዲሆኑ እያደረጉ ናቸው፡፡ 

 በሀገሪቱ ከሚገኙ ዩኒየኖች መካከልም መቂ ባቱ 
አትክልትና ፍራፍሬ አምራቾ ህብረት ሥራ ዩኒየን አንዱ 
ነው፡፡ የዛሬ የስኬት አምዳችን ርእሰ ጉዳይ የሆነው ዩኒየኑ፣ 
የአርሶ አደሩን የገበያ ችግር በመቅረፍ ተጠቃሚ እንዲሆን 
ይሰራል። መቂ ባቱ አትክልትና ፍራፍሬ አምራቾች ህብረት 
ሥራ ዩኒየን ጥራት ያላቸው ምርቶቹን ለኢትዮጵያ አየር 
መንገድ (ለስካይ ላይት ሆቴል፣ ለጉዞ መስተንግዶ) እና 
ለተለያዩ የህብረተሰብ ክፍሎች ተደራሽ በማድረጉም 
ይታወቃል፡፡

አቶ አሸናፊ ሮባ የመቂ ባቱ አትክልትና ፍራፍሬ 
አምራቾች ህብረት ስራ ዩኒየን ምክትል ሥራ አስኪያጅ 
ናቸው፡፡ እሳቸው እንዳሉት፤ ዩኒየኑ በአትክልትና ፍራፍሬ 
ምርቶቹ ይታወቃል፡፡ 12 ማህበራትን እንዲሁም 527 
አባላትን ይዞ የተመሰረተው ሲሆን፣ 21 ዓመታትን 
እንዳስቆጠረም ይናገራሉ፡፡ በአሁኑ ወቅት 153 አባል 
ማህበራት አሉት፤ አጠቃላይ የአባላቱ ብዛትም ስምንት ሺ 
410 ደርሷል፡፡ መነሻውን ግማሽ ሚሊዮን ብር ያደረገው 
ዩኒየኑ በአሁኑ ወቅት 91 ነጥብ ስምንት ሚሊዮን ብር 
ካፒታል መፍጠር ችሏል፡፡ 

አቶ አሸናፊ እንደሚናገሩት፤ አባላቱ ምርቱን በቀጥታ 
ለዩኒየኑ ያቀርባሉ፤ ይህም የገበያ ትስስር በቀላሉ እንዲፈጥሩ 
ያስችላቸዋል፡፡ ዩኒየኑም ምርቶቹን በተለያዩ አካባቢዎች 
ለሚገኙ ሸማቾችና ድርጅቶች እያቀረበ ይገኛል፡፡

ዩኒየኑ በተለይም ከኢትዮጵያ አየር መንገድ ጋር 
በፈጠረው የገበያ ትስስር ካለፉት አስር ዓመታት ጀምሮ 
የሚያመርታቸውን የተለያዩ አትክልትና ፍራፍሬዎች 
እያቀረበ ይገኛል፡፡ ከአየር መንገድ በተጨማሪም ምርቶቹን 
ለሆቴሎች፣ ለዩኒቨርሲቲዎች እና በተለያዩ አካባቢዎች 
በሚገኙ ሱቆቹ አማካኝነትም ለሸማቹ ማህበረሰብ 
ያደርሳል፡፡ 

አቶ አሸናፊ መቂ እና አዲስ አበባ ከተማ ቃሊቲ አካባቢ 
የመቂ ባቱ አትክልትና ፍራፍሬ መሸጫ ሱቆች እንዳሉት 
ይናገራሉ፡፡ ከእነዚህ ሱቆች በተጨማሪም  በየሳምንቱ 
በእሁድ ገበያና በተለያዩ ባዛርና ኤግዚቢሽኖች ላይ 
ይሳተፋል፡፡ 

ለኢትዮጵያ አየር መንገድ የሚቀርበው ምርት በተወሰነ 
መልኩ እሴት ተጨምሮ እንደሆነ ነው የሚያስረዱት 
ምክትል ሥራ አስከያጁ፤  የዩኒየኑ አባላት  በቀዳሚነት 
የሚያመርቱት ቲማቲም፣ ሽንኩርት፣ ጎመን፣ ቃሪያ፣ 
ፓፓያ፣ ዝኩኒ፣ ኩከምበር፣ ወተርሚሎን (ሀባብ) መሆኑን 
አመልክተዋል፡፡ 

እሴት ሲጨመር ሽንኩርቱ ተልጦና ታጥቦ የሚቀርብ 
ሲሆን፤ ቲማቲም፣ ቃሪያ፣ ፓፓያና ሌሎቹ አትክልትና 

ፍራፍሬዎች ደግሞ ታጥበውና ታሽገው ይቀርባሉ፡፡ እሴት 
የተጨመረባቸው ምርቶቹ የአየር መንገዱ ንብረት ለሆነው 
ስካይ ላይት ሆቴል ሲቀርብ  ለሌሎች ድርጅቶች ደግሞ 
አትክልትና ፍራፍሬዎቹ በጥሬው ይደርሳሉ፡፡

ዩኒየኑ ከኢትዮጵያ አየር መንገድ ጋር ከፈጠረው 
የገበያ ትስስር በተጨማሪ ከዩኒቨርሲቲዎች ጋርም እንዲሁ 
የገበያ ትስስር በመፍጠር ለተማሪዎች ካፌ አገልግሎት 
የሚውሉ አትክልትና ፍራፍሬዎችን በቋሚነት ያቀርባል፡
፡ ከዩኒቨርሲቲዎቹ መካከልም አርሲ ዩኒቨርሲቲ፣ አዳማ 
ዩኒቨርሲቲና አምቦ ዩኒቨርሲቲ ይገኙበታል፡፡ 

እንደ አቶ አሸናፊ ገለፃ፤  ዩኒየኑ አዲስ አበባ ውስጥ 
ለሚገኙ ሸማቾችም ምርቶቹን በስፋት ለመድረስ እሁድ 
ገበያን ተመራጭ ማድረጉን ይገልፃሉ፡፡ በተጨማሪም 
ሳርቤት አደባባይ፣ ካርል አደባባይ፣ ገርጂ ክፍለ ከተማ 
እንዲሁም በኦሮሚያ ባህልና ቱሪዝም ግቢ ውስጥ ምርቶቹን 
ሲያቀርብ ቆይቷል፡፡ 

ምክትል ሥራ አስኪያጁ እንደሚገልፁት፤ በዩኒየኑ 
አባላት በሆኑ አርሶ አደሮች የማይመረቱ አምስት አይነት 
ምርቶችን በራሱ ማሳ ወስዶ እያመረተ ይገኛል፡፡ 
ለአብነትም የቻይና ጎመን፣ ብሮኮሊ፣ ፓውሮሊፍና ሌሎች 
አትክልቶችን አምርቶ ያቀርባል፡፡ በዚህም የተሻለ ውጤት 
እያስመዘገበ ይገኛል፡፡   

ዩኒየኑ ከሀገር ውስጥ ገበያ ባለፈ ምርቶቹን ወደ 
ውጭ ገበያ የመላክ ጅማሮ አድርጓል ያሉት አቶ አሸናፊ፤ 
በአትክልት ዘርፍ ወደ ሳውዲአረቢያ መድረስ መቻሉን 
ይናገራሉ፡፡ ዩኒየኑ ምርቱን የሚልከው በቀጥታ ሳይሆን 
ግሪን ዌይ ከተባለ ኩባንያ ጋር የገበያ ትስስር በመፍጠር 
ነው፡፡ እሳቸው እንዳሉት፤ ምርቶቹን ከዩኒየኑ ተቀብሎ 
ደረጃውን በጠበቀ መንገድ በማቀዝቀዣ አቆይቶ 
የሚልከው ግሪን ዌይ ከዩኒየኑ ጋር በጋራ የሚሰራ በመሆኑ  
ቢተርጋርድና ኦክራ የተባሉ የአትክልት ዘሮችን ለውጭ 
ገበያ ያቀርባል፡፡ 

ዩኒየኑ ከግሪን ዌይ ኩባንያ ጋር ትስስር በመፍጠር 
በኮንትራት ፋርሚንግ ስምምነት አድርጎ ያመርታል፡፡ 
በስምምነቱ መሰረት ኩባንያው የአትክልት ዘሩን ያመጣል፤ 
በቅድሚያ ዋጋውን በመነጋገር ዩኒየኑ አትክልቱን አምርቶ 
ያቀርባል፡፡ ኩባንያውም ምርቱን ተረክቦ ለውጭ ገበያ 
እንደሚልክ ያስረዱት አቶ አሸናፊ፤ ከዚህ ቀደምም ትስስር 
በመፍጠር የፎሶሊያ ምርትን ወደ እንግሊዝ ሀገር ሲልክ 
እንደነበር አስታውሰዋል፡፡ 

ዩኒየኑ በራሱ አቅም ምርቶቹን በቀጥታ ወደ ውጭ 
ገበያ ለማቅረብ እየሠራ መሆኑን የጠቀሱት አቶ አሸናፊ፤ 
ለዚህም አዳዲስ የገበያ መዳረሻ ሀገራትን እያፈላለገ 
እንደሆነ ይገልፃሉ። በተለይም ጎረቤት ሀገር በሆነችው 
ጅቡቲ ትልቅ ሱፐርማርኬት ካለው ካምፓኒ ጋር 
እየተነጋገረ እንደሆነ ተናግረዋል፡፡  አስፈላጊውን የቅድመ 
ዝግጅት ሥራ በመሥራት ዩኒየኑ ምርቶቹን በቀጥታ 
እንደሚልክ አመልክተው፣ ከሌሎች ጉረቤት ሀገራት ጋርም 
ግንኙነት በመፍጠር ገበያውን ሰብሮ ለመግባትና የውጭ 
ምንዛሪ ግኝት በማሳደግ አባላቱም የተሻለ ገቢ እንዲያገኙ 
ለማስቻል ጥረት እያደረገ ነው ብለዋል፡፡ 

መቂ ባቱ አትክልትና ፍራፍሬ አምራቾች ህብረት ሥራ 
ዩኒየን የሽንኩርት ዘር በማባዛትም እንደሚታወቅ  የገለጹት 
አቶ አሸናፊ፤ ከመልካሳ የጥናት ማዕከል ጋር በመተባበር 
ቦምቤ እና ናፊስ የተባሉ የሽንኩርት ዘሮችን እያባዛ ይገኛል 
ይላሉ፡፡ በአሁኑ ወቅትም ስምንት ኩንታል የሚደርስ  
ዘር በማባዛት ለአባላቱ እያከፋፈለ እንደሆነ ይገልፃሉ፡፡ 
በዚህም በአሁኑ ወቅት በሀገሪቷ ለተፈጠረው የሽንኩርት 
ምርት እጥረት መፍትሔ መሆን እንዲቻል ከአርሶ አደሮች 
ጋራ ትስስር በመፍጠር በኮንትራት ፋርሚንግ እያመረተ 
ይገኛል፡፡ 

የዩኒየኑ አትክልትና ፍራፍሬ እያለማ የሚገኘው የአርሶ 

መቂ ባቱ - የአርሶ አደሩን ተስፋ ያለመለመው ኅብረት ሥራ ዩኒየን 
አደሩ ንብረት በሆነ አጠቃላይ ስድስት ሺ ሄክታር መሬት 
ላይ መሆኑን ገልጸው፤ በተጨማሪም ዩኒየኑ ከመንግሥት 
ያገኘው አምስት ሄክታር መሬት ስለመኖሩ አቶ አሸናፊ 
ይናገራሉ። በዚህ ቦታ ላይ የግብርና ሥራዎችን ሠርቶ 
ለአርሶ አደሮቹ ያሳያል፡፡ 

አርሶ አደሩ የሚያመርታቸው የአትክልትና ፍራፍሬ 
ምርቶች ከጊዜ ወደ ጊዜ በአይነት፣ በጥራት እያደጉ 
ቢመጡም፣ ከቅርብ ጊዜ ወዲህ ግን ዩኒየኑ የሚያመርተው 
የምርት መጠን በተለያዩ ምክንያቶች እየቀነሰ መሆኑን 
አቶ አሸናፊ ጠቁመዋል፤ ዩኒየኑ ከዚህ ቀደም በዓመት 
አንድ ነጥብ ሶስት ሚሊዮን ኩንታል ያመርት እንደነበር 
አስታውሰው፤ በአሁኑ ወቅትም ሰባት መቶ አስራ ስምንት 
ሺ ኩንታል አትክልትና ፍራፍሬ በዩኒየኑ አባላት ለማምረት 
አቅዶ እየተሠራ መሆኑን አመላክተዋል፡፡

ዩኒየኑ ይህንኑ ምርት ለገበያ በማቅረብ ረገድ የሚሠራ 
ሲሆን፤ በአባላቱ የሚመረተውን 30 በመቶ ያህሉን ምርት 
ለኢትዮጵያ አየር መንገድ፣ ለዩኒቨርሲቲዎችና ለሱቆች 
እንዲሁም ባዛርና ኤግዚቢሽኖች ላይ አከፋፍሎ ያቀርባል፡፡ 

የዩኒየኑ ዋና ሥራ አትክልትና ፍራፍሬ ላይ ያተኮረ 
ቢሆንም በተጓዳኝ የበቆሎ፣ የስንዴና የቦሎቄ ዘር አባዝቶ 
ያቀርባል፡፡ እነዚህን ዘሮችም ለመላው ኦሮሚያ ያቀርባል 
ያሉት አቶ አሸናፊ፤ አርሶ አደሩ ሁልጊዜ አትክልትና ፍራፍሬ 
ብቻ እያመረተ መቆየት እንደሌለበትና መቀያየር እንዳለበት 
ተናግረዋል፡፡ በመሆኑም አርሶ አደሩ አልፎ አልፎ በቆሎ፣ 
ስንዴና ሌሎች ምርቶችን እንዲያመርት ምክር በመስጠት 
እንዲሁም ዘር አባዝቶ በማቅረብ እንደሚሰራ ገልጸዋል፡፡ 

የሥራ ዕድልን መፍጠርን አስመልክቶ አቶ አሸናፊ 
እንደሚገልፁት፤ ዩኒየኑ በኮንትራት ለ18 ዜጎች የስራ ዕድል 
አመቻችቷል። 91 ለሚደርሱ ዜጎች ደግሞ ቋሚ የስራ ዕድል 
መፍጠር ችሏል፡፡ ከዚህ በተጨማሪም በማሳ ላይ የተለያዩ 
የሥራ ክፍሎች እንደመኖራቸው በጊዜያዊነትም እንዲሁ 
ለበርካታ ዜጎች የስራ ዕድል እየፈጠረ እንደሆነ ይናገራሉ፡
፡ በጊዜያዊነት ምርት በሚሰበሰብበት ወቅት በአንድ ጊዜ 
ብቻ 500 የሚደርስ የሰው ኃይል የሚፈለግበት የግብርና 
ሥራ አለ፡፡

ሌላው እሴት ጨምሮ በማቅረብ ሥራ ላይ የተሰማሩ 
ሠራተኞች ስለመኖራቸው ያነሱት አቶ አሸናፊ፤ ለኢትዮጵያ 
አየር መንገድ የሚቀርበው አትክልትና ፍራፍሬ የሚዘጋጅበት 
የሥራ ክፍል ውስጥ ሽንኩርት ተልጦና ታጥቦ ይዘጋጃል፡፡ 
ጎመን መጠኑን በማስተካከልና በማጠብ ሌሎች ምርቶችንም 
እንዲሁ በማጠብና በማሸግ ሥራ ላይ ለተሰማሩ 90 ሴቶች 
የሥራ ዕድል ተፈጥሯል፡፡ እነዚህ እናቶች ያዘጋጁትን 
አትክልትና ፍራፍሬም ወደ አየር መንገድ ለሚጭኑና 
ለሚያወርዱ 10 ወጣቶችም እንዲሁ የሥራ ዕድል ተፈጥሮ 
በድምሩ ከ600 በላይ የሥራ ዕድል መፍጠር እንደቻለ 
ተናግረዋል፡፡

ዩኒየኑ የአባላቶቹን ምርት መሰብሰብ እና ማምረት ብቻ 
በቂ እንዳልሆነ በማመን ወደ አግሮ ፕሮሰሲንግ መቀየር 
መግባት የሚችልበትን ምቹ ሁኔታ ለመፍጠር ትኩረት 
ሰጥቶ እየሠራ እንደሆነም አቶ አሸናፊ ጠቅሰዋል፡፡ በቡልቡላ 
አግሮ ኢንዱስትሪ ውስጥ ባገኘው ቦታ ላይ የቲማቲም 
ድልህ (ካቻፕ) ለማምረት በዝግጅት ላይ መሆኑን ገልጸዋል፤ 
ለዚህም አስፈላጊውን ማሽን ወደ ሀገር ውስጥ በማስገባት 
በሂደት ላይ ይገኛል ብለዋል፡፡ 

እንደ ምክትል ሥራ አስኪያጁ ገለፃ፤ ማሽኑ በቅርቡ 
ተተክሎ ወደ ምርት የሚገባ ሲሆን በሰዓት 50 ኩንታል 
ቲማቲም የመጭመቅ አቅም ይኖረዋል፡፡ ከዚሁ ጋር 
ተያይዞም ፋብሪካው 70 ለሚደርሱ ዜጎች የሥራ ዕድል 
ይፈጥራል፡፡ የቲማቲም ድልሁም ለሀገር ውስጥ ገበያ 
ተደራሽ በመሆን በአዲስ አበባ ከተማ ውስጥ ለሚገኙ 
ሱፐርማርኬቶች፣ ለዩኒቨርሲቲዎችና ለተለያዩ ተቋማት 
ይቀርባል፡፡ 

ለዚህ ሥራ ተግባራዊነትም የቲማቲም ምርት በከፍተኛ 
መጠንና በጥራት መመረት ይኖርበታል ያሉት አቶ 
አሸናፊ፤ ለዚህም የግብርና ትራንስፎርሜሽን ኢንስቲትዩት 
12 ሚሊዮን ብር ግምት ያለው ግሪን ሀውስ እያስገነባ 
እንደሆነና ግንባታውም 80 በመቶ አፈፃፀም ላይ መድረሱን 
ተናግረዋል፡፡ 

ማህበራዊ ኃላፊነትን በመወጣት ረገድም ዩኒየኑ 
ለማህበረሰቡ ድጋፍ ያደርጋል ያሉት አቶ አሸናፊ፤ 
በሚሰራባቸው ስድስት ወረዳዎች ላይ ትኩረት በማድረግ 
ትምህርት ቤት በመገንባት፤ መንገድ በመስራት፤ አቅመ 
ደካማ ለሆኑ የአካባቢው ማህበረሰብ የተለያዩ ድጋፎችን 
በማድረግ ላይ እንደሚገኝ ገልፀዋል፡፡ ለአብነትም በሁለት 
ወረዳዎች አራት መኖሪያ ቤቶችን ገንብቶ ማስረከቡን 
ጠቅሰው፣ በቀጣይም ይህንኑ ተግባር አጠናክሮ 
እንደሚቀጥል አቶ አሸናፊ ገልፀዋል፡፡ 

 
 
 
 

ዩኒየኑ በተለይም ከኢትዮጵያ 
አየር መንገድ ጋር በፈጠረው 
የገበያ ትስስር ካለፉት አስር 

ዓመታት ጀምሮ የሚያመርታቸውን 
የተለያዩ አትክልትና ፍራፍሬዎች 
እያቀረበ ይገኛል፡፡ ከአየር መንገድ 
በተጨማሪም ምርቶቹን ለሆቴሎች፣ 
ለዩኒቨርሲቲዎች እና በተለያዩ 
አካባቢዎች በሚገኙ ሱቆቹ 
አማካኝነትም ለሸማቹ ማህበረሰብ 
ያደርሳል



በኃይሉ አበራ
 	
ከተማዋ ከአዲስ አበባ ወደ ደሴ በሚወስደው ዋና 

ጎዳና ላይ መገኘቷ፣ የአየር ፀባይዋ፣ የመሬት አቀማመጧና 
የመሳሰሉት ምቹ ሁኔታዎቿ ለኢንዱስትሪ፣ ለአገልግሎት 
ዘርፍና ለመሳሰሉት የኢንቨስትመንት ሥራዎች፣ 
ለመኖሪያነት ምቹ እንድትሆን እንዳደረጓት ይገለጻል። 

በከተማዋ ለኢንቨስትመንት፣ ለመኖሪያ ቤትና 
ለመሳሰሉት የሚፈለገው የመሬት መጠን በየጊዜው 
በከፍተኛ ሁኔታ እየጨመረ መጥቷል። የከተማዋን 
ደረጃና እድገት ታሳቢ ባደረገ መልኩ የመሠረተ ልማት 
ግንባታ ማካሄድ እድገቱ የግድ እያለ ነው። ይህ ከተማዋ 
በእጅጉ ተፈላጊ እየሆነች የመጣችበት ሁኔታ የከተማዋን 
አስተዳደር ስለከተማዋ ቀጣይ ሁኔታ ሰፋ አድርጎ 
እንዲመለከት አድርጎታል።  

ይህች የአማራ ክልሏ የደብረ ብርሃን ከተማ በፍጥነት 
እያደገች መምጣቷን ነው ተቀዳሚ ከንቲባ አቶ በድሉ 
ውብሸት የሚገልጹት። በየጊዜው እየጨመረ የመጣውን 
ፍላጎት የሚመልስ መዋቅራዊ ፕላን እያዘጋጀች መሆኑንም 
ተናግረዋል። ይህን ሁኔታም አብነቶችን በመጥቀስ 
ሲያብራሩ፤ ባለፉት አምስት ዓመታትም ከ550 በላይ 
በማኑፋክቸሪንግ የኢንዱስትሪ ዘርፍ እንዲሁም ከ220 
በላይ በአገልግሎት ዘርፍ የተሰማሩ ፕሮጀክቶች ወደ ሥራ 
የገቡባት ከተማ መሆኗን ተናግረዋል። ይህም በከተማዋ 
በአጭር ጊዜ ውስጥ በፍጥነት ለውጥ እየታየ ስለመሆኑ 
ማሳያ ተደርጎ ሊወሰድ እንደሚችልም አመልክተዋል።   

 በ2007 ዓ.ም ተዘጋጅቶና በ2008 ዓ.ም ጽድቆ 
ሥራ ላይ የዋለው መዋቅራዊ ፕላን ለ10 ዓመት ያገለግላል 
ተብሎ የታቀደ እንደነበር አስታውሰዋል። በመዋቅራዊ 
ፕላኑ ለማከናወን የታቀደውን በሦስት ዓመት ገደማ 
መጠናቀቁን ገልጸው፤ ይህም በከተማዋ ያልተጠበቀ 
እድገት ለመታየቱ አመላካች ነውም ብለዋል።

ቀደም ሲል የቆዳ ስፋቷ አምስት ሺህ ሄክታር 
እንደነበር ተቀዳሚ ከንቲባው ያስታውሳሉ። ይህን 
የቆዳ ስፋት በአሁኑ ወቅት እየተዘጋጀ ባለው የከተማዋ 
መዋቅራዊ ፕላን ወደ 124 ሺህ ሄክታር ለማሳደግ 
እየተሠራ ነው ሲሉ ይጠቁማሉ። መዋቅራዊ ፕላኑ 
ሁሉንም የከተማዋን ፍላጎት ያካተተ እንዲሆን ተደርጎ 
እየተዘጋጀ ነው ብለዋል።  

ተቀዳሚ ከንቲባው እንዳሉት፤ መዋቅራዊ ፕላኑ 
እውን ሲሆን ለመኖሪያ ቤት የሚያስፈልግ ቦታ 
እጥረት ሊያጋጥም አይችልም፤ በፕላኑ ምላሽ ያገኛል። 
ለኢንዱስትሪ የሚሆን ቦታ ችግር እንዳያጋጥም 
ለማድረግም አዲሱ መዋቅራዊ ፕላን በበቂ ሁኔታ 
እየተዘጋጀ ነው። 

ለወጣቶች በቂ መዝናኛ እንዲሁም የአረንጓዴ ስፍራ 
እንዲኖራት እንደሚደረግም ጠቅሰው፣ ለሌሎች እንደ 
ጤና፣ ትምህርትና ለመሳሰሉት አገልግሎቶች የሚውል 
መሬት አቅርቦት እንዲኖር ለማድረግ ማስተር ፕላኑ በበቂ 
ደረጃ እየተዘጋጀ መሆኑንም አመላክተዋል። 

አቶ በድሉ በከተማዋ የስማርቲ ሲቲ ግንባታን 
ለመተግበር እንደሚሠራም ጠቁመዋል። እሳቸው 
እንዳሉት፤ የስማርት ሲቲ ሲባል በከተሞች የሚሰጡ 
አገልግሎቶች ፈጣን እንዲሆኑ እና በዲጂታል አሠራር 
የተደገፉ እንዲሆን የማድረግ ሥራ የሚሠራበት አሠራር 
ነው፤ ከተሞችን ለነዋሪዎቻቸው በሁሉም ደረጃ ተስማሚ 
ማድረግ ነው፤ መዋቅራዊ እቅዱም ይሄንን በሚያሟላ 
እና ማስተናገድ በሚችል መልኩ እየተሠራ ይገኛል ሲሉ 
አስታውቀዋል። መዋቅራዊ ፕላኑን ስማርት ሲቲን ባሟላ 
መልኩ ለመሥራት የመጀመሪያው ሥራ የፕላን ዝግጅት 
መሆኑን ጠቅሰው፣ ለዚህም የመዋቅራዊ ፕላን ዝግጅቱ 
እየተሠራ ነው ብለዋል። 

እሳቸው እንዳመለከቱት፤ አሁን ባለው ደረጃ 
የደብረብርሃን ከተማን ለ20 እና ለ30 ዓመት ሊያገለግል 
የሚችል የመዋቅራዊ ፕላን መዘጋጀት አለበት። ከዚህ 
በፊት የተዘጋጁት ፕላኖች ከከተማዋ ዕድገት ጋር 
ሊመጣጠኑ ያልቻሉ በመሆናቸው የከተማዋን ፈጣን 
እድገት ሊያስቀጥሉ አልቻሉም፤ ይህንንም በመመልከት 
የደብረ ብርሃን ዩኒቨርስቲ ኃላፊነቱን ወስዶ በጋራ 
የከተማዋ መዋቅራዊ ፕላን እየተዘጋጀ ይገኛል። 

መሠረተ ልማት
ኢኮኖሚ

አዲስ ዘመን    ቅዳሜ ታኅሣሥ 6 ቀን 2016 ዓ.ምገጽ 14

 ከመዋቅራዊ ፕላኑ ፋይዳ አንዱ የኢንዱስትሪ ቦታዎች 
በበቂ ደረጃ እንዲኖሩ ያግዛል፤ በከተማዋ የሚስተዋለውን 
የቤት አቅርቦት ችግር ለመቅረፍ የሚደረገውን ጥረትም 
ለማገዝ ይጠቅማል።

 በየዓመቱ 12 ሺህ ለሚሆኑ ዜጎች ለቤት አቅርቦት 
የሚሆን ቦታ እየተሰጠ መሆኑንም ተቀዳሚ ከንቲባው 
ጠቅሰው፣ ይህን ተከትሎም ደብረብርሃን ከፍተኛ የሕዝብ 
ቁጥር ያለባት ከተማ እየሆነች መምጣቷንና የቤት ፍላጎቱ 
እየጨመረ መምጣቱን ተናግረዋል። ለቤት ፍላጎቱ ምላሽ 
ሊሆን የሚችል በቂ የቦታ አቅርቦት መኖር እንዳለበት 
በመዋቅሩ ታይቶ እየተሠራ ነው ሲሉ አመልክተዋል። 
ሌሎች የወጣቶች መዝናኛዎችም እነዚህን ባካተተ መልኩ 
መዋቅራዊ ፕላን መዘጋጀት አለበት ተብሎ ወደ ተግባራዊ 
እንቅስቃሴ መገባቱንም ተናግረዋል። 

‹‹መዋቅራዊ ፕላኑን በተመለከተ አሁን ባለው ደረጃ 
ከ70 በመቶ በላይ የሚሆኑ ሥራዎች ተሠርተዋል። 
አስፈላጊው መረጃ ተሰበስቧል፤ የቀረው የመጀመሪያውን 
ፕላን ማዘጋጀት ወይም የመጀመሪያውን ፕሮፖዛል የእቅድ 
ዝግጅት ሥራ መሥራት ነው›› ብለዋል። እቅዱ ተግባራዊ 
ሊሆን የሚችለው በኅብረተሰቡ አማካይነት መሆኑን 
ጠቅሰው፣ የሕዝብ እንዲሆን ተደርጎ እንደሚዘጋጅ 
አመልክተዋል። ኅብረተሰቡ በእቅዱ ላይ ንቁ ተሳትፎ 
እንዲያደርግ በየጊዜው ሰፊ ውይይት እየተደረገ መሆኑን 
ተናግረዋል። 

በፕላን ዝግጅት ንድፈ ሀሳቡ እና በተግባርም ልምዱ 
ያላቸው ሙያተኞችን በማካተት እቅዱ እየተዘጋጀ 
መሆኑን ጠቅሰው፣ የውጭ ልምዶችንም በመጠየቅ 
እየተሠራ ነው ብለዋል። በዚህ መልኩ ከተሠራ የተዋጣለት 
ፕላን ይሆናል የሚል እምነት አለ ብለዋል።

እሳቸው እንዳስታወቁት፤ ለከተማዋ መዋቅራዊ ፕላን 
ብቻ አይደለም የሚዘጋጅላት። ከተማዋ ስማርቲ ሲቲ 
እንድትሆንም በጽኑ ይፈለጋል። ከስማርት ሲቲ ግንባታ 
ጋር የሚጣጣም መዋቅራዊ ፕላን ሊኖራት ይገባል።

ሁሉም የከተማዋ አገልግሎቶች ዲጂታላይዝ መደረግ 
ይኖርባቸዋል። ዘመኑ የዲጂታላይዜሸን ዘመን እስከሆነ 
ድረስ ለደብረ ብርሃን ከተማም እየተዘጋጀ የሚገኘው 
መዋቅራዊ ፕላን አንድ ፈጣን አገልግሎት ለሚሰጥ፣ ፅዳት 
እና ውበት እንደሚፈልግ ፅዱ እና ተመራጭ ከተማ፤ 
ኢንዱስትሪ ለሚፈልግ ተገልጋይ ለኢንዱስትሪ አልሚዎች 
የምትመች ከተማ መፍጠርን በማገናዘብ መዋቅራዊ ፕላኑ 
ስማርት ሲቲ ከተማን መሠረት ያደረገ እንዲሆን ታሳቢ 
ተደርጎ ውይይት እየተደረገበት ነው ሲሉ አብራርተዋል። 

እስካሁን ባለው ሂደትም የደብረብርሃን ከተማን 
የሚመጥን የፕላን ዝግጅት እየተደረገ መሆኑን ጠቅሰው፣ 
እድገቱም በዚያው ልክ እየፈጠነ መሆኑን አመላክተዋል። 

በተያዘው ዓመት በከተማዋ የሠላም ችግሮች 
ማጋጠማቸውን ጠቅሰው፣ ይህ ተግዳሮት ቢኖርም 
ባለፉት ጥቂት ወራት በርካታ የመሠረተ ልማት ሥራዎች 
መሠራታቸውን ተናግረዋል።  

መዋቅራዊ ፕላኑ እስኪደርስ ድረስ በሚል የመሬት 
አቅርቦት ሥራው እንዳልቆመ ጠቅሰው፣ በፕላን ውስጥ 
እስኪካተት ድረስ በማስፋፊያነት ወደ ሁለት ሺህ ሃምሳ 
ሄከታር መሬት በዚህ ሩብ ዓመት ለባለሀብቶች እና 
ለአልሚዎች እየተዘጋጀ መሆኑን ጠቁመዋል። 

በ2016 በጀት ዓመት የመጀመሪያው ሩብ ዓመት ብቻ 
ከ29 ለሚበልጡ ፕሮጀክቶች መሬት ቀርቧል። ወደ 60 
ለሚደርሱ ሌሎች ፕሮጀክቶች ደግሞ የመሬት አቅርቦት 
ሊሠራላቸው ዝግጅት እየተደረገ መሆኑን አመላክተዋል። 
አሁን ባለው ደረጃ ሁለት ሺህ ሄክታር ያህል መሬት 
እየተዘጋጀ ነው ይላሉ።   

‹‹ይህም የሚያመለክተው የደብረብርሃን ከተማ 
እድገት እየተፋጠነ መሆኑን ነው›› ያሉት ተቀዳሚ 
ከንቲባው፣  ለዚያ የሚመጥን መሪ እና መዋቅራዊ 
ፕላን ያስፈልጋል በሚል በትኩረት እየተሠራ መሆኑን 
ተናግረዋል። 

የደብረ ብርሃን ከተማን ስማርት ሲቲ የማድረጉ ሥራና 
የመዋቅራዊ ፕላኑ ጥናት ከሁለት ዓመት በፊት መጀመሩን 
የገለጹት ተቀዳሚ ከንቲባው፣ የመጀመሪያው ማኅበራዊና 
ኢኮኖሚያዊ መረጃ መሰብሰቡን አስታውቀዋል። 
ለዚህም መሬት ላይ የሚዘጋጀው ፕላን ወይም ቤዝ ማፕ 
ሥራ መጠናቀቁን አመላክተዋል። የመሬት አጠቃቀሙ 
እየተሠራበት መሆኑንም ገልጸዋል። 

በመሠረተ ልማት ረገድም ሥራዎች እየተሠሩ 
እንደሆነ የሚናገሩት አቶ በድሉ ‹‹በዋነኝነት በፕላን ሕግ 
ከ50 በመቶ በላይ ሊወስድ የሚችለው ቤዝማፕ ወይም 
መሬት ላይ የሚዘጋጀው የፕላን ሂደት ነው፤ የዚህና  
የካርታው ሥራም በከፊል እየተጠናቀቀ ይገኛል፤ በፕላን 
ደረጃ በ18 ወራት ውስጥ ለማጠናቀቅ ታቅዶ የነበረ 
ቢሆንም፣ በወቅታዊ ሁኔታዎች ለመጓተት ቢዳረግም፣ 
በ2016 ተጠናቅቆ በ2017 ወደ ሙሉ ትግበራ እንዲገባ 
ይደረጋል›› ብለዋል። 

ባለፉት ወራት በከተማዋ የሰላም እጦት እያለም 
ለአራት ሺ 500 ያህል ዜጎች ቦታ መዘጋጀቱን ጠቁመው፣ 
በሩብ ዓመቱ ማኅበራት ካሣ ወደሚከፍሉበት ደረጃ 
መደረሱንም ጠቁመዋል። የመሬት ዝግጅቱ ተጠናቆ 
በሚቀጥሉት ሳምንታት ቦታ ሊሰጥ እንደሚችልም 
ተናግረዋል። 

ኢንቨስተሮች ወደ ከተማዋ እንዲመጡና መጉላላት 
እንዳይደርስባቸው ለማድረግ ምቹ አገልግሎቶችን 
በማቅረብና በቀረቡ ፕሮጀክቶች ላይ የመወሰን ተግባር 

የከተማዋን ፈጣን እድገት ታሳቢ አድርጎ እየተዘጋጀ ያለው 
አዲስ መዋቅራዊ ፕላን

ይከናወናል። የሰላም ችግር ሲያጋጥም ኢንዱስትሪዎች 
ላይ የሚደርስ ጉዳት አልታየም፤ ይህም የሆነው ሕዝቡ 
ባለቤት ሆኖ በመጠበቁ ነው። ይህ ሁሉ ከተማዋን 
ለኢንቨስትመንት ተመራጭ እያደረጋት እንደሚገኝም 
አመላከተዋል።  

ከዚህ በተጨማሪም የመሬት አቅርቦቶችን 
በማመቻቸት ኢንዱስትሪዎች የሚያጋጥማቸውን ችግር 
በጋራ ለመፍታት የሚያግዙ ፎረሞች እንደሚካሄዱ 
ተቀዳሚ ከንቲባው ጠቅሰዋል። ለአብነትም የመብራትና 
የውሃ እጥረት ሲያጋጥም፣ እንደ መንገድ ያሉ መሠረተ 
ልማቶች ችግር ሲኖር ከተማ አስተዳደሩ ከክልሉ 
ጋር በመሆን ችግሮቹን ለመፍታት እንደሚሠራም 
አስታውቀዋል።   

በ2015 ዓ.ም የክልሉ መንግሥት ከ72 ሚሊየን ብር 
በላይ በጀት መድቦ የመንገድ መሠረተ ልማት ለማሟላት 
ጥረት ማድረጉን ተቀዳሚ ከንቲባው አስታውቀው፣ 
በተመሳሳይም ከብድር አቅርቦት ጋር በተያያዘ ባንክና እና 
የመሳሰሉት ተቋማት አካባቢ ያሉ ችግሮችን በመፍታት 
በኩልም ውጤታማ ተግባሮች መከናወናቸውን 
ገልጸዋል። በየሩብ ዓመቱ ባሉት ፎረሞች ተቀራርቦ 
የመነጋገር እና ችግሮችን የመፍታት ሁኔታዎች እንዳሉም 
ጠቅሰው፣ ይህም ለባለሀብቶች ምቹ ሁኔታ ለመፍጠር 
ተመራጭ ሆኖ መገኘቱን ጠቅሰዋል። 

ተቀዳሚ ከንቲባው እንዳሉት፤ መሬት ከተረከቡ 
ባለሀብቶች ወደ ማምረት የገቡት 40 ያህል ሲሆኑ፤ 114 
የሚሆኑት ግንባታቸውን አጠናቀው ማሽነሪ እየጠበቁ 
ይገኛሉ። 400 ያህል ኢንዱስትሪዎች ደግሞ በግንባታ 
ሂደት ላይ ይገኛሉ። እነዚህ በሙሉ አቅማቸው 
ወደማምረት ሲገቡ በአካባቢው ያለውን ሥራ አጥነት 
ለመቅረፍ ያስችላሉ። 

ደብረብርሃን ከተማ የአጭር ጊዜ የኢንዱስትሪ ታሪክ 
እንዳላት ተናግረው፣ ኢንዱስትሪው ብዙ ሰዎች በልተው 
የሚያድሩበት የሥራ እድል እየፈጠረ ነው ብለዋል። 
ከግንባታ ጀምሮ በቀን ሠራተኛነት፣ በሙያተኛነት 
በመቀጠር እና በሌሎች የተለያዩ ተግባሮች በመሳተፍ 
ረገድ ዘርፈ ብዙ ጠቀሜታ እያገኙ መሆናቸውን 
አስታውቀዋል።

ወደ ከተማዋ እየመጡ ያሉት ኢንዱስትሪዎች አንዱ 
እና ዋነኛው ሥራቸው ለነዋሪዎቿ የሥራ እድል መፍጠር 
መሆኑን የገለጹት ተቀዳሚ ከንቲባው፣ በ2015 በጀት 
አመት ወደማምረት የገቡት ኢንቨስትመንቶች ከ25 
ሺህ ለሚበልጡ ዜጎች የሥራ እድል መፍጠራቸውን 
ጠቁመዋል። በ2016 በጀት ዓመት በመጀመሪያው ሩብ 
ከአንድ ሺህ ለሚበልጡ ዜጎች የሥራ እድል መፈጠሩን 
ጠቅሰዋል። 

የደብረ ብርሃን ከተማ አዲስ መዋቅራዊ ፕላን ስማርቲ ሲቲንም ታሳቢ ያደርጋል



ፌኔት ኤልያስ

ለአንድ ሀገርና ሕዝብ ሁለንተናዊ እድገት 
የሚመነጨው ከሠላም ነው። ያለሠላም የአንድን ሀገር 
ነገዎች ቀርቶ ዛሬ ምን ሊመስል እንደሚችል መተንበይ 
አይቻልም። ከፍያለ ማኅበረሰባዊ ማንነት መገንባትም 
የሚታሰብ አይደለም ።

በተለይም አሁን ባለው፤ በብዙ ፍላጎቶች 
በተጨናነቀው ዓለም፤ የሠላም ጉዳይ ከሁሉም በላይ ከፍ 
ያለ ትኩረት የሚሰጠው ነው። ለእዚህ ደግሞ ባለፉት 
ሦስት አስርተ ዓመታት ከሀገርነት ወደ ሁከትና ግጭት 
ሜዳነት የተለወጡ ሀገራትና የሕዝቦቻቸውን አሁናዊ 
ሁኔታ ማጤን ተገቢ ነው።

እኛ ኢትዮጵያውያን ስለሠላም የሚያዜሙ 
አንደበቶች እንዳሉን ብዙ ተብሏል፤ ለእዚህ የሚሆንም 
መንፈሳዊ ፣ ማኅበራዊና ባሕላዊ እሴቶች ያሉን ነን። 
እነዚህ እሴቶች እንደ ሕዝብ አስተሳስረውን እስከ ዛሬ 
ሀገር እንድንሆን አስችለውናል ።

 ጥያቄው ግን ኢትዮጵያውያን በዚህ ተጨባጭ 
እውነታ ውስጥ ሆነው፤ መቼ እና ለምን ያህል ጊዜ 
ያለጦርነት በሠላም እና መረጋጋት መኖር ቻሉ የሚለው 
ነው። በእርግጥ ምላሹም ብዙ ምርምርና ጥናት የሚሻ 
አይደለም። በሀገሪቱ የለየለት ጦርነት እንኳን ባይኖር 
በግጭት አዙሪት ውስጥ መኖሩዋ  የአደባባይ ምስጢር 
ነው ።  

በአፄዎቹ፣ በደርግም ሆነ በኢሕአዴግ ዘመነ 
መንግሥት ሀገሪቱ ፍፁም በሆነ ሠላምና መረጋጋት 
ውስጥ አልነበረችም። በሁሉም ዘመን ወጣ ገባ የሚሉ 
ጦርነቶች እና ግጭቶች ነበሩ። ከለውጡ ማግስት 
ጀምሮም ስለ ሰላም ብዙ ተስፋዎች የነበሩ ቢሆኑም፣ 
ሀገሪቱ  ጦርነት እና ግጭት ሲፈራረቅባት ከርሟል። 

በትግራይ ክልል የነበረው ጦርነት የታሰበውን 
ሀገራዊ ሠላምና መረጋጋት አደጋ ውስጥ በመክተት 
በአጠቃላይ የነበረውን የሠላም ድባብ ረብሾታል፣ 
ሀገርና ሕዝብን ያስከፈለውም አላስፈላጊ ዋጋ ለግምት 
የሚከብድ ነው። በሺዎች  የሚቆጠሩ ዜጎችን ለሞት፣ 
በሚሊዮን የሚቆጠሩትን ለስደት፣ በቢሊዮን የሚቆጠር 
ሀብት ለውድመት ዳርጓል።

በክልሉ ተፈጥሮ የነበረውን አለመግባባት ከበርካታ 
የሠላም እና የሽምግልና ጥረቶች በኋላ በደቡብ አፍሪካ 
ፕሪቶሪያ ከተማ በተደረሰው የሠላም ስምምነት ጦርነት 
የሚቆምበት ሁኔታ ላይ መስማማት ተችሏል። በዚህም 
በአካባቢው ከጥይት ነፃ የሆነ ቀጣና መፍጠር ተችሏል ።  

የትግራይ ጦርነት ካበቃ አንድ ዓመት ባልሞላ 
ጊዜ ውስጥ ሌላ ግጭት በአማራ ክልል በጽንፈኛ 
ኃይሎች  ተቀስቅሷል። ግጭቱ አሁንም ሀገርና ሕዝብን 
አላስፈላጊ ዋጋ እያስከፈለ ነው። በክልሉ የሚንቀሳቀሱ 
ታጣቂዎቹ የክልሉን ሕዝብ ሠላምና መረጋጋት ችግር 
ውስጥ ከመክተት ባለፈ፣ የእለት ተእለት የሕይወት 
መስተጋብሩን አደጋ ውስጥ ከተውበታል ።   

ከአማራ እና ከትግራይ ክልል በተጨማሪ በኦሮሚያ 
ክልልም አሸባሪው የሸኔ ታጣቂ ኃይል በተመሳሳይ 
በክልሉ ሠላምና መረጋጋት እንዳይሰፍን፣ ባለው አቅም/
ከፍ ባለ ጭካኔ እየተንቀሳቀሰ ይገኛል። ከቡድኑ ጋር 
ላለው ችግር ሠላማዊ መፍትሔ ለማፈላለግ በመንግስት 
በኩል እስከ ታንዛኒያ የዘለቀ ድርድር ቢካሄድም 
የሚጠበቀውን ሠላም ማምጣት አልተቻለም  ።    

 አንደ ሀገር መንግሥት፣ ሕዝቡ ምሑራኑና ፖለቲካን 
ልሂቃኑ ባገኙት አጋጣሚ አለመግባባቶችን በውይይት  
እና በድርድር መፍታት ያስፈልጋል፣ ታጣቂዎች 
መሣሪያቸውን ጥለው ወደ ሠላማዊ ትግል መግባት 
አለባቸው፤ በሚል የተለያየ ጥሪዎች ቢያቀርቡም 
እስካሁን ሀገርን ወደ መረጋጋት የሚያመጣ ምላሽ 
አልተገኙም።

ከዚህ ይልቅ ግጭቶችን የሚያባብሱ እልኸኝነትና 
እንቢተኛነቶች እንደቀጠሉ ነው። ሀገሪቱን ወደ ከፋ 
ግጭት ሊያመሩ የሚችሉ ጽንፈኛ ትርክቶች፤ በተዛቡ 
እና በውሸት መረጃዎች የሚጠናከሩ ሆሆታ የበዛባቸው 
የብዙኃን መገናኛ/የፌስ ቡክ፣ የዩቲውብ ..ወዘተ/  

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲስ ዘመን   ቅዳሜ ታኅሣሥ 6 ቀን 2016 ዓ.ም

የታላቋ ሀገር ታላቅ ተቋም፤ የሀገር ዳር ድንበር አለኝታዎቹ የሃገር መከላከያ ሠራዊት የሰማዩ ክፍል ፈርጥ፤ የሀገርም የወገንም ጋሻ፣ 

የኢትዮጵያን ሰማይ ቀዛፊም ጠባቂም የሆነው የኢትዮጵያ አየር ኃይል፤ እነሆ ዛሬ 88ኛውን የልደት በዓሉን በማክበር ላይ ይገኛል።

ለሀገር አለኝታ ሆኖ ሲሠራ፤ የኢትዮጵያን ዳርድንበር ለማስከበር ከመሬት ከፍ ብሎ በሰማዩ ሲናኝ 88 ዓመታትን የተጓዘው አየር 

ኃይሉ ታዲያ፤ የእነዚህ ዓመታት ጉዞው አልጋ በአልጋ ሆነውለት የዘለቀባቸው አይደሉም። ይልቁንም እንደየሥርዓቶቹ መለዋወጥ 

በከፍታም፣ በዝቅታም ውስጥ እየተፈተነ ያለፈ እንጂ።

የአየር ኃይሉ ምስረታ፣ ኢትዮጵያ በዘመናት ጉዞዋ ውስጥ የሚገጥሟትን ፈታኝ የሉዓላዊነት ስጋቶች ታሳቢ ያደረገ ነበር። በተለይ 

ከጊዜ ወደ ጊዜ እያደገ የመጣው የቴክኖሎጂ ጉዳይ፣ ኢትዮጵያን የመሳሰሉ በምድር ጦር ስልታቸው ሽንፈትን ለማያውቁ ሀገራት ሌላ 

አማራጭ እንዲመለከቱ አስገድዷቸው ነበር።

በዚህ መልኩ ኢትዮጵያም ከውስጥም ከውጪም የሚቃጡበት የሉዓላዊነት አደጋዎችን በብቃት ለመመከት እንድትችል 

ከተለመደው መንገድ ወጣ ብላ የአየር ክልሏንም ማካለል እንዳለባት በመገንዘባቸው ነበር አፄ ኃይለሥላሴ በሥልጣን ዘመናቸው አየር 

ኃይል እንዲመሠረት ያደረጉት።

እናም አየር ኃይሉ በንጉሡ ዘመን ተደራጅቶ፤ በደርግ የሥልጣን ዘመንም የሀገር አለኝታነቱን በተግባር ተፈትኖ ማረጋገጥ ችሎ 

ነበር። ይሁን እንጂ ለደርግ ሥርዓት ማብቃት በኋላ የአየር ኃይሉ ስምና ዝና ቀስ እያለ እንዲቀዘቅዝ ተደረገ። በዚህም በጀግንነታቸው 

አንቱታን ያተረፉ የአየር ኃይል አባላት ከተቋሙ እንዲገፉ ሆነ፤ የአየር ኃይሉ ወሳኝ ንብረቶችና የሎጀስቲክስ አቅሞች እንዲመናመኑ፤ 

በኋላም ከመኖር እሳቤ ውጪ እንዲሆኑ ተደረገ።

የዚህ ድምር ውጤት ደግሞ በአንድ ወቅት ገናና የሆነውን፤ የኢትዮጵያን ሉዓላዊነት በማስከበር በኩል በሰማዩ መስመር አይተኬ 

ሚና የተወጣውን፤ ከሀገሩ አልፎ ለአፍሪካውያን አለኝታነቱን ያረጋገጠውን ተቋም የበለጠ ከዘመኑ ጋር እንዲራመድ ከማድረግ ይልቅ፣ 

ከመኖር ወደ አለመኖር ደረጃ እንዲያሽቆለቁል ሆነ።

ይሁን እንጂ ለሁሉም ጊዜ አለው፣ እንዲሉ፤ ለአየር ኃይሉም የትንሳኤ ጊዜ መጣ። ይሄም የ2010 ሀገራዊ ለውጥ ነበር። እናም እንደ 

ሀገር በተደረጉ ዘርፈ ብዙ የሪፎርም ሥራዎች ውስጥ የኢፌዴሪ መከላከያ ተቋም፣ በዋናነትን የአየር ኃይሉ በእጅጉ ካለመኖርነት ወደ 

ልዕልናው የተመለሰበት እድል ተፈጠረለት።

ለውጡ አየር ኃይሉን ለወጠው፤ ለውጡ አየር ኃይሉን ወደ ኃያልነት አሸጋገረው፤ ለውጡ አየር ኃይሉን ከዘመኑ ጋር እንዲራመድ፣ 

የዘመኑን ቴክኖሎጂ እንዲታጠቅ፤ ለውጡ አየር ኃይሉን ከዘመኑ ጋር የሚራመድ አቅም ያላቸው አባላት ባለቤት እንዲሆን በጥቅሉ አየር 
ኃይሉ የኢትዮጵያ አየር ክልል ንጉሥ እንዲሆን አደረገው።

ምክንያቱም ከለውጡ ማግስት በአየር ኃይሉ ላይ የተሠሩ ሪፎርም ሥራዎች፤ አየር ኃይሉ ተቋማዊ አቅሙን መገንባት አስችሎታል። 
ተቋማዊ አቅሙ ደግሞ በሰው ኃይልም፤ በትጥቅ አቅምም፤ በቴክኖሎጂ ተጠቃሚነትም፤ በጥቅሉ ከዘመኑ ጋር የሚራመድ፣ ዘመኑ 
ያፈራቸውን ቴክኖሎጂዎች እንዲታጠቅ፤ ዛሬ ላይ በኢትዮጵያ ሰማይ ላይ እንዲነግሥ ያስቻሉትን አቅም እንዲገነባ እድል ሰጥቶታል።

በዚህም ትናንትን አፍርሰነዋል ብለው ከተቋም ማፍረስ ወደ ሀገር ማፍረስ የተሸጋገሩ አካላት እንኳን አቅሙን መገመትም፣ 
መረዳትም እስኪያዳግታቸው ከፍታውን በተግባር ገልጦ እንዲመለከቱ አድርጓል። ዛሬም በየቦታው ከውስጥም ከውጪም እንደ ሀገር 
ኢትዮጵያ የሚሰነዘርባትን ጥቃት በሩቅ ማስቀረት የቻለባቸውን አጋጣሚዎች በተግባር ማስመልከት ችሏል።

ይሄ ተቋም ታዲያ እንደ ትናንቱ ሁሉ ዛሬም የኢትዮጵያ አለኝታ ብቻ ሆኖ መቆየትን አልፈለገም። “ሰማዩም የእኛ ነው” በሚለው 
እሳቤው የሚታወቀው ተቋሙ፣ ከኢትዮጵያ አልፎ የአፍሪካ አለኝታነቱን ለማረጋገጥ እየተጋ ነው። ለዚህ ዐቢይ ማሳያው ደግሞ ከሰሞኑ 
የአፍሪካ የአየር ኃይል አዛዦች ፎረም መጀመሩ ሲሆን፤ የዚህ ፎረም ጅማሮ ደግሞ የአፍሪካ አየር ኃይሎች እንደ ኢትዮጵያ አየር ኃይል 
ራሳቸውን በማጠናከርና ተቀናጅቶ በመሥራት የአፍሪካን አየር በአስተማማኝ ሁኔታ መጠበቅ ነው።

ምክንያቱም ዛሬ ላይ የሉዓላዊነት ጉዳይ የአንድ ሀገር ጉዳይ አይደለም። የኢትዮጵያ ሉዓላዊነት በጠንካራ የአየር ኃይሏ እየተጠበቀ 
ቢሆንም፤ አፍሪካውያን ጎረቤቶችም ሆነ አጠቃላይ አፍሪካውያን በዚህ መልኩ ራሳቸውን አጠናክረው ሉዓላዊነታቸውን መጠበቅ 
ካልቻሉ የአንዱ ቤት እሳት ወደሌላው መሰደዱ አይቀሬ ነው። ለዚህም ነው አየር ኃይሉ አፍሪካውያን አየር ኃይሎች ጠንክረውና 

ተባብረው አየር ክልላቸውን መጠበቅ፤ ሉዓላዊነታቸውን ማረጋገጥ እንዲችሉ በ88ኛው ልደቱ ወቅት ፎረም መሥርተው በአንድ 

መሥራት የሚችሉበት እድል እንዲፈጠር መንገዱን እንዲጀምሩ ዕድል ያመቻቸው።

ኢትዮጵያ ከለውጡ ማግስት ከፍ አድርጋ የያዘችው የአፍሪካውያንን የእርስ በእርስ መናበብና አብሮ መሥራት የፓን አፍሪካኒዝም 

እሳቤ መንገድ፤ እንደ አየር መንገዷ ሁሉ በአየር ኃይሏ ውስጥም በማስረጽ ይሄንኑ አብሮነት ወደ ላቀ አቅም የማሸጋገር ፍላጎትን የሰነቀ 

ነው። በለውጡ ማግስት ተለውጦ የነገሰው የኢትዮጵያ አየር ኃይልም፤  ዛሬ ላይ በኢትዮጵያ ሰማይ እያሳየ ያለው የጀግንነት ተግባር 

የሚደነቅም፣ የሚያስመሰግነውም ነው።

አሁንም “በመስዋዕትነት ሀገርን የዋጀ የኢትዮጵያ አየር ኃይል” በሚለው መሪ ሃሳብ በዓሉን ሲያከብርም፤ ይሄንኑ ልዕልናውን 

ከሌሎች አቻ አህጉራዊ ተቋማት ጋር በማቀናጀት የፓን አፍሪካኒዝም እሳቤ ከሀገር ወደ አህጉር ለማሸጋገር ትልቅ አቅም የሚሰጥ 
ነው!

በሀገራዊ ለውጡ፣ የኢትዮጵያን አየር ክልል ንግሥና 
የተቀዳጀው - የኢትዮጵያ አየር ኃይል! ለሠላም ለተዘረጉ እጆች መልስ መስጠት 

የሕዝባዊነት አንዱ መገለጫ ነው
ጩኸቶች ተበራክተዋል። 

ዜጎች ብረት ይዞ ግጭት ውስጥ መግባትን፤ ከፍ ሲል 
ደግሞ ጦርነት ውስጥ መግባት እና የጦርነት ዜና መስማት 
ሰልችቶናል በማለት ላይ ናቸው። ሠላም እንዲሰፍን 
ያላቸውን የጸና ፍላጎት በተለያየ አጋጣሚዎችም እየገለጡ 
ነው፤ ይህ የዜጎች ፍላጎት የመንግሥት ፍላጎት በመሆኑ  
መንግሥት ለጥያቄያቸው  ምላሽ እየሰጠ ነው  ።

ብረት ካነሱ ቡድኖች ጋር ለመወያየት ያለውን 
ፍላጎት በየጊዜው ከመግለጥ ባለፈ በተጨባጭ  በደቡብ 
አፍሪካ  እና በታንዛኒያ ስለ ሠላም ድንበር ተሻግሮ ረጅም 
ርቀት ተጉዟል። ስለ ሠላም ያለውን ትኩረት የሠላም 
ሚኒስትር በማቋቋምም በተጨባጭ አሳይቷል ።

ሀገራቱ ዘላቂ ሠላም ማስፈን እንዲቻልም ምቹ 
ሁኔታዎችን ለመፍጠር የዕርቀ ሠላም ኮሚሽንን፣ 
ብሔራዊ የተሐድሶ ኮሚሽንን፣ አገራዊ የምክክር 
ኮሚሽንን ማቋቋም እና ለሥራቸው የሚመቹ አዋጆችን 
ከማውጣት ጀምሮ የተለያዩ እገዛዎችን በማድረግ ላይ 
ይገኛል። 

ይህ በመንግሥት በኩል የሚታየው የሠላም 
ቁርጠኝነት ሊበረታታ በብዙ መልኩ እውቅና ሊሰጠው 
የሚገባ ነው። በሕዝብ በኩል የሚታየውን የሠላም ፍላጎት 
እና ተማፅኖ ተገቢውን ምላሽ እንዲያገኝ ለማስቻል እንደ 
አንድ  ትልቅ  እርምጃ ተደርጎ የሚወሰድ ነው ።

በተቃራኒው ለረባ ላረባው ጥያቄ በቡድን 
ተደራጅተው ብረት አንግበው ሕዝብንና ሀገርን 
በማሸበር ተግባር ላይ የተሰማሩ ኃይሎች በጽንፈኛ 
እና ታሪካዊ ጠላቶቻችን አይዞህ ባይነት፤ የጀግና ጀግና 
ጨዋታ አሁንም የንጹሐንን ሕይወት በጠራራ ፀሐይ 
እያጠፉ፣ ንብረት እየዘረፉ እና እያወደሙ ግጭትን እና 
ጦርነትን ለጥፋት ተልዕኳቸው ዋነኛ አማራጭ አድርገው 
ቀጥለዋል። 

በእርግጥ ማንኛውም ግለሰብ ሆነ ቡድን በሆነ 
ጉዳይ ጥያቄ ሊኖረው ይችላል። ጥያቄ መኖሩ በራሱ 
ችግር አይደለም፤ ሊሆንም አይችልም። ችግሩ ጥያቄውን 
አግባብ ባለው መልኩ መቅረብና መልስ ማግኘቱ ላይ 
ነው። የተሻሉ  አማራጮችን ወስኖ የመንቀሳቀስ ጉዳይ 
ላይ ነው ።

በየትኛውም ሁኔታ ችግሮችን በሠላማዊ መንገድ 
መፍታት ለዚህ የሚሆን የአስተሳሰብ መሠረት መገንባት 
ለየትኛውም ማኅበረሰብ አዋጭ እንደሆነ ይታመናል። 
አብዛኛው የሰው ልጅ የታሪክ ትርክትም ይህንኑ እውነታ 
የሚያጸና ነው። ዛሬን ብቻ ሳይሆን ነገዎችንም ብሩህ 
ለማድረግም ይህ እውነት አልፋና ኦሜጋ ነው ። 

ከዚህ ባለፈ በይዋጣልን፤ በአቅም እንፈታተን ላይ 
የተመሠረተ በአሸናፊ ተሸናፊ ትርክት የተገዛ የትኛውም 
አይነት አካሄድ ማንንም ተጠቃሚ አድርጎ አያውቅም። 
አክሳሪ እንጂ አትራፊ የሆነበት የታሪክ አጋጣሚ የለም። 
ለሀገርና ለሕዝብ  ይዞት የሚመጣው ጦስ ለወሬ 
የሚመች አይደለም። ለዚህ ደግሞ ከኛ የተሻለ ምስክር 
ሊሆን የሚችል አይኖርም ።

የሕዝብ ጥያቄ በሠላም በሆነበት ሁኔታ፤ ሠላማዊ 
አማራጮችን መቀበል በምንም አይነት ቅድመ ሁኔታ 
ሊታጠር የሚገባ አይደለም። በተለይም የሰላም እጦት 
እንደ ሀገር ብዙ እያስከፈለን ባለበት ሀገራዊ ዓውድ፤ 
በየትኛውም መልኩ የተዘረጉ እጆችን  ተቀብሎ 
ማስተናገድ  ለሕዝብ ያለንን ከበሬታ መሳያ አንዱና 
ዋነኛው መንገድ ነው። 

ከዚህ አንጻር ዛሬም ቀደም ባሉት ጊዜያት መንግሥት 
የተጀመሩ የልማት ሥራዎችን በማስቀጠል የሕዝባችንን  
ሕይወት ለመለወጥ የተጀመሩ የልማት ሥራዎች ፍሬያማ 
እንዲሆኑ ላቀረባቸው የሠላም ጥሪዎች የሚመለከታቸው 
አካላት ተገቢውን ምላሽ ሊሰጡ ይገባል። 

ከሁሉም በላይ ለሀገርና ለሕዝብ ፍላጎቶች ለመገዛት፣ 
ቁጭ ብሎ መነጋገር፤ መደማመጥ፤ ከዚህም ባለፈ 
በልዩነት ውስጥ ሆኖ፤ ልዩነትን እንደ ውበት ተቀብሎ 
መኖር የሚያስችል የአዕምሮ ውቅር መፍጠርና በሱ 
እየተገዙና እየተገሩ መኖርን መለማመድ ይኖርብናል።

                                      ሠላም!                        



አዲስ ዘመን    ቅዳሜ ታኅሣሥ 6 ቀን 2016 ዓ.ም ገጽ 16

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ፎ
ቶ

፡-
 ሐ

ዱ
ሽ 

 አ
ብ

ርሃ

መልካምሥራ አፈወርቅ 
         

ያልተመቸ ልጅነት … 
 ዛሬ ላይ ሆና  ልጅነቷን ስታስብ   በዓይኗ  ውሀ  

ይሞላል። ለእሷ   ልጅነት ማለት መልከ ብዙ ነው። መከራን  
ቀምሳበታለች ፣   ችግርን  አይታበታለች ።  ዓለም  ተሰማ  
ከእናቷ    እቅፍ  እንደወጣች   ህይወት   የተቀበለቻት  በከፋ 
ድህነት  ነበር።   በጊዜው     ወላጆቿ     ለእሷ  ፍላጎት   
የሚሞላ   አቅም የላቸውም።  ከእጅ   ወደ አፍ  በሆነው   
ኑሮ  ቤተሰቡ     የተገኘውን  ተቃምሶ  ሊያድር  ግድ  ሲለው  
ቆይቷል ።

ዓለም  ለቤቱ  አራተኛ  ልጅ  ነች። በሽመና  ሙያ  
የሚያድሩት   አባቷ   እሷን ጨምሮ  እህት   ወንድሞቿን   
ለማሳደግ  ብዙ   አይተዋል ።  ለእናቷ    በዕለት  የሚገኘውን   
ጥቂት  ገቢ   አብቃቅቶ    ለጎጆ    ማዋል      ቀላል   አልነበረም። 
ድህነትና   ችግር  በሚመላለስበት   ቤት   ህይወት  ከባድና  
ፈታኝ ሆኖ ዓመታት  ተቆጥረዋል። 

ትንሽዋ ዓለም  ዕድሜዋ  ከፍ ሲል  እንደ እኩዮቿ   
ትምህርት  ቤት ገባች። ጥቂት ቀናት   መመላለስ   ስትጀምር  
ግን  እሷን  ከሌሎች   ማነጻጸሯ አልቀረም።  ባልንጀሮቿ   
በጥሩ  ጫማና  ልብስ  ይታያሉ።  ደብተራቸው በቦርሳ 
ተሰንዶ  ጸጉራቸው አምሮ  ተሰርቷል።  መለስ  ብላ ራሷን  
አየች ። ጎስቋላው  ልብሷ   ከእነሱ   የሚያቆማት  አይደለም።  
ያለጫማ   የሚራመዱ እግሮቿ   መሰነጣጠቅ   ጀምረዋል ። 

 ዙሪያዋን   ደጋግማ     ቃኘችው ። ሁሉም   በኑሯቸው  

ከእሷ በእጥፍ  የሚበልጡ   ናቸው።    ጓደኛ መርጦ  
ለመያዝ   ተሸማቀቀች።  ውስጧ አዘነ። በዓይኖቿ   ትኩስ 
ዕንባ  ተመላለሰ።  ዓለም   ከባልንጀሮቿ   በታች  መሆኗን  
አውቃለች።  እንዲያም ሆኖ   ትምህርቷን   አልተወችም። 
በጥንካሬ ፣በብርታት  መማሯን ቀጠለች ።  ዓመቱ   መጋመስ  
ሲይዝ    መቸገሯ   አልቀረም።    እስክሪብቶ ፣ እርሳስ ፣   
ደብተሯ    ማለቅ    ጀመረ ።

 እሷ  እንደ ሌሎቹ   ወላጆቿን  ‹‹ይህን ግዙልኝ፣አሟሉልኝ›› 
ማለትን  አትደፍርም ። ልሞክርው ብትል እንኳን ሰሚ 
ጆሮ የለም።  ዓመቱን  እንደምንም  ጨርሳ  ለቀጣዩ ጊዜ  
ተዘጋጀች።  አሁንም   ችግሮቿ   እግር  በእግር   ተከተሏት።   
የደብተሯ   ገጾች ፣   የእግሯ    ላይ ጫማዎች  አለቁ ። 

ለተማሪዋ  ዓለም  ዓመታት  በችግር  ተሞሽረው  
አለፉ። አራተኛ  ክፍልን  አልፋ  አምስተኛ  ላይ  ስትደርሰ  
የቤተሰቡ   ችግር    ከትናንቱ ባሰ ።    ለጀመረችው    
ትምህርት   ትኩረት  የሚሰጠት   ጠፋ ። ወላጆቿ   ህይወት  
ቢከብዳቸው  ሁሉን   ትታ ከቤት  እንድትቀር    አስገደዷት።  
ምርጫ  አልነበራትም። ትምህርቷን   አቋርጣ  ለፍላጎታቸው   
እጇን  ሰጠች። 

አፍላነትን  በምርጫ …
አሁን ዓለም ቤት መዋል  ከያዘች ሰነባብታለች። ጀምራ  

ያቆመችው  ትምህርት ቢቆጫትም  ስለራሷ  እያሰበች ፣ 
እያቀደች ነው። ዛሬም   ከድህነት ያልወጡት ወላጆቿ  ልጆች  
ያሳድጋሉ ። አሁንም    የቤታቸው  ችግር    እንዳለ ነው።   
የጓዳው  ጎዶሎ  የልጆች  ፍላጎት አልሞላም።  ይህን ስታይ   
ተስፋ ትቆርጥና   ቆም ብላ   ታስባለች። ውስጠቷ  አርቆ  
ያልማል ።  

የአፍላነት  ዕድሜዋ ከወላጆቿ  ሀሳብ  ካራቃት  
ቆይቷል። ከዚህ   በኋላ  ስለራስዋ   የምትወስነው  ራሷ ብቻ  
ናት። ይህን   እውነት ካመነች   ወዲህ ልቧ አልተቀመጠም።  
ከአዲስ አበባ  ርቃ   አዳማ   ገብታለች ።  ዓለም የአዳማ  
ህይወቷ የተጀመረው   በሆቴል ቤት   መስተንግዶ  ነበር። 
ለአካባቢው አዲስ ብትሆንም  ስራው  አልከበዳትም።  
የታዘዘችውን   እየፈጸመች  ‹‹አቤት ወዴት›› ማለቱን 
ለመደች። 

 ውሎ ድሮ ግን  የአዳማ   ኑሮ ከበዳት። ገቢዋ 
ከወጪዋ አልታረቅ  አለ። እየተከዘች ቀናትን ገፋች። ለውጥ 

አላገኘችም። ዓለም   ቢሻለኝ  ብላ አልጋ  አንጣፊነቱን፣ ወጥ 
ቤትነቱን   ሞከረችው።  በሰራችው  ልክ   አለማግኘቷ   ከእጇ  
አሳጣት። ርቃ  መጥታ   ኑሮን  ተሽሎ  አለማግኘቷ  ያበሳጫት 
ያዘ። እየቆየች  ስትሄድ አማራጭ  ፍለጋ   አይኖቿ  ቃበዙ ።   
ጆሮዋ   ለሰዎች    ምክር  ቦታ ሰጠ። 

አንድ ቀን አንድ ደላላ  ለኑሮዋ  ይበጃል  ያለውን  
እየዘረዘረ  አዋዝቶ  ነገራት። ያለችበትን  ትታ እሱ  የሚለውን 
ብትሰራ ህይወቷ  እንደሚለወጥ   ነገራት ። ዓለም  በሰውዬው  
ንግግር   ተመሰጠች። ሥራው  ገንዘብ  የሚገኝበት መሆኑን 
ስታውቅ ፈጥና  ልትጀምረው ጓጓች። የአዲስ አበባዋ ወጣት  
በደላላው  ተማርካ   የገባችበት ህይወት እንዳሰበችው 
አልሆነም። ከመጀመሪያው ቀን አንስቶ በብዙ  ፈተናዎች 
ተመላለሰች። በየጊዜው  በክፉና  ጨካኝ  ወንዶች መዳፍ 
ብትወድቅም ሥራውን ጨክና  መተው አልሆነላትም።  
ባይመቻትም  የምታገኘው  ገንዘብ  እያጓጓት ኑሮን  ቀጠለች።  

 ዓለም አዳማ ከመጣች ወዲህ የቀድሞ ማንነቷ 
ተለውጧል። ጫት ትቅማለች፣ መጠጥ  ትጎነጫለች፣  ያሻትን   
ለመሆን  ከልካይ   ይሉት   ታዛቢ ጎኗ  የለም።   በየቀኑ  እሷን  
የመሰሉ  እኩዮቿ   ነጻነት   ሲማርካት   ይውላል። እነሱን 
ለመሆን  አብራቸው   ውላ  ትደሰታለች። ይህ   እንዲሆን 
የአዳማ  ኑሮ  ሜዳውና   ፈረሱን  ለግሷታል ።

 
ዓለም  እንደቀልድ    የጀመረችው  የቡና  ቤት   ህይወት  

መተዳደሪያዋ   ሆኗል ። ቀኑን    በሱስ ውላ  አምሽታ  

ያልጠገነው  ስብራት … 

                     ወደ ገጽ 17ሯል

ወ/ሮ ዓለም ተሰማ



ያልጠገነው...
የምታድርበት  ሥራዋን  ‹‹እንጀራዬ›› ብላዋለች ። አንዳንዴ 
ከልጅነቷ የሆነባትን እያሰበች ትተክዛለች። ዛሬም  ከፈተና  
ያልወጣ    ማንነቷ   ከአስጊ  ችግር   ላይ ነው። በየቀኑ ከእጇ  
የሚደርሰው  ገንዘብ  ዋጋ  ያስከፍላታል።  ደስታና እፎይታ      
ርቋታል። 

   አንድ ምሽት .. 
ዓለምና  የቡና ቤት ህይወቷ  ቀጥሏል። እንጀራዋ  የባንኮኒ   

ስራ ከሆነ ቆይቷል።   በሚሆነው  ሁሉ ባትደስትም  በይሁንታ  
የመረጠችውን ህይወት  እየኖረችበት ነው።  አንዳንዴ  መልካም 
ሰዎች  ሲያገኟት በሰላም ውላ ታድራለች። ብዙ  ግዜ  ግን  
ገንዘባቸውን  ብቻ  የሚያስቡ ወንዶች ይገጥሟታል ።

ከነዚህ መሀል  አብዛኞቹ  ተሳዳቢዎች፣  ጨካኞች፣  
ተደባዳቢዎች   ናቸው። ዓለም  እነዚህን ሁሉ  እንደየባህሪያቸው 
ችላ  ታልፋለች ። ከቀናት  በአንዱ  ያጋጠማት ግን  ከሁሉም   
ጊዜ  የከፋ ሆነ። ምሽት ላይ  በገንዘብ  ተስማምታ  አብራው  
የሄደችው    ሰው   ከሆቴሉ   ክፍል   ሲደርስ   ባህሪው  ተቀየረ።

ሰውየው ሴተኛ አዳሪ  መሆኗን እያወቀ   ያለኮንዶም  
ካልተጠቀምኩ   ሲል  አስፈራራት። ዓለም  ሀሳቡን  ተቃውማ 
ሞገተችው። በፍርሀት እየተንቀጠቀጠችም  ልትለምነው 
ሞከረች፣ ሰውየው ፈጽሞ  ሊሰማት አልፈቀደም። እያለቀሰች 
ደጋግማ  ተማጸነች።  ጆሮ  አልሰጣትም። በመጨረሻ ጉልበቱን 
ተጥቀሞ  ያሻውን   ፈጸመ።

ዓለም የተሰበረ  ልቧን ደግፋ በዕንባ  ስትታጠብ  
ከረመች። ሰውየው  ከማስገደድ ባለፈ    የማይገቡ   ድርጊቶችን   
ፈጽሟል።  ይህ  ችግር  ውሎ አድሮ ለጤናዋ  ችግር ሆነ ። 
ዓለም ክፉኛ  ታመመች። ከሀኪም  ያመላለሳት  ችግር   በቀላሉ  
አልተፈታም።  በአስቸኳይ   ለከፍተኛ   ህክምና ወደ አዲስ 
አበባ  ተላከች። አዲስ አበባ  ያደረሳት  ህመም አልጋ አስይዞ   
ወራትን አስቆጠረ።

 በየጊዜው የሚደረግላት ህክምና እንደታሰበው ፈጥኖ 
አላዳናትም። ተደራራቢው    የጤና ችግር  አቅሟን  አዳክሞ  
ካልጋ   አከረማት።  አንድ ቀን    ከሀኪሟ  ፊት ቀረበች። ሀኪሙ  
በእጁ  የገባውን  ውጤት  እያገላበጠ  በደሟ  የኤችአይቪ  

ቫይረስ  መገኘቱን  አሳወቃት። ከዚህ ክፉ ዜና ማግስት ዓለም 
ህይወቷ መዛባት ጀመረ። የሰማችውን ውጤት ተከትሎ  ሌላው  
የጤና ችግር ፈተናት።

ችግሩ በአንድ ብቻ አልቆመም። የማህጸን ኢንፌክሽን፣ 
የአእምሮ ጭንቀትና ድብርት  አስጨነቃት። ኢንፌክሽኑን  
እየታከመች  በአንድ ሆስፒታል  የስነልቦና ምክር መታገዝ  
ያዘች። የሚደረግላት  ክትትል መልካም  ሆኖ ጤናዋ  ተመለሰ። 
ዓለም ውሎ ሲያድር    ራሷን እያረጋጋች  ውስጧን  አሳመነች። 
እንዲህ መሆኑ ከሰው አግባብቶ ከትዳር አጋሯ አገናኛት።

ጎጆ ቀልሳ ኑሮ እንደጀመረች የመጀመሪያ ልጇን አረገዘች። 
ይህን ባወቀች ጊዜ ሆስፒታል የእርግዝናዋን  ክትትል 
ጀመረች። ወሯ  እየገፋ ሲሄድ  በህክምናው አልቀጠለችም። 
ሁሉን   ትታ  ራቅ ካለ  ፀበል  አቀናች ። ጊዜያት  የቆጠረው  
ቆይታ   ዳግም  ከሀኪም   አላደረሳትም።   በድንገቴ   ምጥ   
ሴት  ልጅ  ወልዳ  ታቀፈች።

አሁን ዓለም የልጅ  እናት ሆናለች። ከብዙ ችግር በኋላ   
ዓይኗን በዓይኗ ማየቷ  ተስፋ ሆኗታል። በልጇ ነገን አሻግራ 
ታያለች። በልጇ  ሁሉን ችግር  ትረሳለች። በየቀኑ ይህ አይነቱ  
እውነት ከውስጧ  ውሎ ያድራል። አንዳዴ  ግን ልቧን 
የሚረብሻትን  ሀቅ  ታግላ  መሸሸ   ይሳናታል።

ሥጋትና ፀፀት… 
 ዓለም ልጇን  የወለደቻት   በደሟ   ቫይረሱ እንዳለ  

ካወቀች ወዲህ  ነው።    በእርግዝና  ጊዜ  እሷና  ህፃኗ  ተገቢውን   
ክትትል  አላደረጉም።  አሁን ደግሞ  ትንሸዋ  ልጅ  ጤና  
እያጣች  መታመም ይዛለች።   ዓለም  ክፉኛ  ተጨንቃለች። 
ልጇን ባየች ቁጥር  ውስጧ በስጋት  ይናወጣል። 

አሁን ልጇ የሶስተኛ ዓመት ሻማዋን ለኩሳለች። እንደልጅ 
ግን ደስተኛ አይደለችም። ዘወትር  ያማታል። የህጻኗ  ህመም   
መባባስ  ሲቀጥል  ሆስፒታል  ልትሄድ ግድ  ሆነ።   ሙሉ 
ምርመራ   ባገኘች  ማግስት  ውጤቷ  ደረሰ። የተሰማው  
እውነት ለእናቷ   ልብ  ሰባሪ ነበር።   በደሟ   የኤችአይቪ  
ቫይረስ   ተገኝቷል። 

ዓለም በጸጸትና  ድንጋጤ ተሰብራ  ከረመች። ለልጇ  
ጤና  መጉደል  ተጠያቂዋ እሷ ናትና  ስሜቱን መቋቋም  
አልቻለችም። በየቀኑ  ራሷን  አብዝታ ወቀሰች ፣ ቀና ብላ  

የልጇን  ዓይን  ለማየት እስኪሳናት  አፈረች። ምንም ማድረግ 
አልቻለችም። በግራ  መጋባት    ስትወዛገብ ቆየች።

   ከባዱ የፈተና    ቀን ካለፈ  በኋላ  ህይወት  እንደቀድሞው  
ቀጠለ ። ዓለም አሁንም ራሷን  አሳምና  እውነቱን  ተቀበለች። 
ልጇን   ከእሷ  ሳትለይ የአቅሟን ማድረግ ያዘች። የባለቤቷና  
የእሷ ህይወት  ተመሳሳይ  ቢሆንም  በትዳሯ  ደስታ  
አላገኘችም። በጥበቃ  ስራ የሚኖረው  ባለቤቷ  ገቢው   
በቂ አይደለም። ይህን  ተከትሎም  ጓዳቸውን   ችግር    
ይፈትነዋል።

 የኪራይ  ቤት ህይወት   ኑሯቸውን  ከእጅ  ወደአፍ  
ያደረገው ጥንዶች    ህይወታቸው በጎ  አልሆነም። በዚህ  
ችግር መሀል  የወለዷቸው ሌሎች   ሁለት ልጆች  የቤተሰቡን 
ቁጥር አበራከተው  አምስት  አድርሰውታል። አሁን በነ  
ዓለም ቤት  ችግር  ዓይኑን አፍጥጦ  እየፈተናቸው ነው። እሷ   
እንደባለቤቷ  ሰርታ አትገባም።በየጊዜው የሚመላለስባት 
ህመም   እጇን  ለምጽዋት   እያዘረጋት ነው ።

 ጥቂት ዓመታት ያስቆጠረው የዓለም ትዳር  እንዳሰበችው  
አልዘለቀም። በድንገት  ባለቤቷን   በሞት   አጣች።   ይህኔ  
በአንድ እጅ  የቆመው ጎጆ  ይበልጥ ጎደለ። ወይዘሮዋ  ሶስት 
ልጆችን ያለ አባት  ማሳደጉ   ከበዳት ። ከዓመታት በፊት 
የራቀቻቸው ቤተሰቦቿ ዛሬ ከእሷ አይደሉም። ማንንም 
አትጠይቅም፣ ማንም  አያያትም ።  ለዚች ሴት   ህይወትና  
ኑሮ    ቀላል   አልሆነም። 

ያልጠገነው ህመም…

ዓለም  ከህመሟ  ታግላ  መኖር  ጀምራለች። ታማሚ ልጇ 

ከዓይኗ አትርቃትም። እናትና  ልጅ  መድሀኒቱን  ሲጠቀሙ    

በቂ   ምግብ   ይፈልጋሉ።  ይህ እውነት ቢታወቅም ከሌሎች  

ልጆቿ   የተለየ  ምቾትን  ሞክራው አታውቅም። ተማሪ    ልጇ   
ትምህርት ቤት  ውላ   ስትገባ  እናት  ተስፋዋ ያብባል። ስለእሷ  
ስታስብ  ጸጸቷ ቢበዛም   ጥንካሬዋን   አይታ  ትበረታለች። 

ዓለም ብዙ  ጊዜዋን   ያሳለፈችው  ከሆስፒታል  አልጋ   
ተኝታ ነው። እንዲህ በሆነ  ጊዜ  ጎጆዋ ይጎድላል፣  ልጆቿ  
ይጎዳሉ። ለቀለብ፣  ለቤት ኪራይ፣ ለዕለት  ወጪ እጇ  
ይነጣል።  በምትታከምበት  ሆስፒታል  ችግሯን የሚያውቁ 

ሀኪሞች  አይጨክኑባትም።   ለእሷና  ለልጆቿ   ጉሮሮ  
የአቅማቸውን  ያደርጋሉ። 

ዓለም  ከዛሬ  ሀያ ዓመታት በፊት   በደሟ  ኤችአይቪ   
በተገኘ   ጊዜ  ሚስጥሯን   ያወቁ   አንዳንዶች   ፊት  ነስተው   
አግልለዋታል።  ዛሬም  ቢሆን ስለእሷ  ምቾት  የማይሰማቸው  
ብዙ ናቸው።፡ ይህ  እውነት  ዓለምን ከስብራቷ 
አላዳናትም።ሁሉን  ለማስረዳትና  ችግሯን ለማሳወቅ ፊት 
ባጣች ጊዜ መከፋቷ ይበረታል።

ዛሬም ድረስ  በማህጸን  ኢንፌክሽን የምትሰቃየው  ዓለም  
ከሆስፒታል ደጃፍ ርቃ አታውቅም። በየጊዜው አልጋ መያዝ፣ 
መድሀኒት መውሰድ ልምዷ ሆኗል። ይህ  ችግሯ  በሙሉ 
አቅሟ ሰርታ እንዳታድር  ሰበብ   ሆኗል።

 በብዙ ውጣውረዶች  እየታገለች  ሶስት ልጆች   
የምታሳድገው  ዓለም እነሱ በእሷ መንገድ  እንዳያልፉ  
ትመክራለች። እንደሌሎች  ባይመቻቸውም   ከትምህርት 
እንዲውሉ  ትጥራለች።  ዛሬም   ያልተፈታው  ችግሯ   
ፍላጎታቸውን  የሚሞላ ሀሳባቸውን    የሚያሳካ   አይደለም።

ዓለም  ልጆቿ  እንደእኩዮቻቸው  ጥሩ ለብሰው፣ 
አምሮባቸው ብታይ ትወዳለች። እንደ እናት ያማራቸውን 
ብታጎርሳቸው ፣ የጠየቋትን  ብትሞላላቸው ደስ  ይላታል። 
ያልጠገነ  ኑሮዋ  ግን  ይህን ሊፈቅድ   አልቻለም። 

ዛሬን … 
ዛሬ  እሷና ልጆቿ    በቂ መኝታና  የሚደርቡት  

የብርድልብስ  እንኳን   የላቸውም። ሲገኝ ተቃምሶ  ሲታጣ  
ፆም  በሚታደርበት  ቤት የህይወት ፈተናው  ቀጥሏል።  
የዓለም  ምኞትና ተስፋ  ይህ  ታሪክ  እንዲቀየር  ነው። እንዳሻት 
ሰርታ የማትገባው ሴት ዛሬ  በትኩረት  የሚያይዋትን  ዓይኖች  
ትሻለች። ትናንት የበረከቱ ችግሮችን  የተሸከመ  ትከሻዋ ዛሬ  
ሌላውን  የህይወት  ፈተና ሊቀበል ተስኖታል። 

‹‹እርዱኝ  አግዙኝ››  የምትለው እናት ጤናዋ መለስ  
ሲል ሰርታ የምታድርበት ለልጆቿ  ተስፋ የምትሆንበት   
መተዳደሪያ  ቢኖራት  ትወዳለች።  የትናንት ክፉ ህይወት 
ለዛሬ  ማንነቷ ጋሬጣ  ሆኗልና መልካም   ዓይኖች  
እንዲያይዋት  የበረቱ ክንዶች  እንዲያነሷት ፍላጎቷ ነው ።

ማህደረ ጤና  
ማህበራዊ

አስናቀ ፀጋዬ

እ.ኤ.አ በ2022 በዓለም አቀፍ ደረጃ 39 ሚሊዮን 
ሰዎች የኤች አይ ቪ ኤድስ ቫይረስ በደማቸው 
እንደሚገኝ ፤ከ630 ሺ በላይ ሰዎች ህይወታቸውን 
በኤድስ ምክንያት ያጡ መሆናቸውንና በዚሁ ዓመት 
1 ነጥብ 3 ሚሊዮን የሚሆኑ አዲስ ሰዎች በኤች አይ 
ቪ የተያዙ መሆናቸውን መረጃዎች ያሳያሉ። 

በአንፃሩ ኤች አይ ቪ ኤድስን በዓለም አቀፍ 
ደረጃ ከመከላከልና ከመቆጣጠር አንፃር አዲስ 
በኤች አይ ቪ ኤድስ የመያዝ ምጣኔ ከፍተኛ 
ከነበረበት እ.ኤ.አ ከ1995 ጋር ሲነፃፀር 59 ከመቶ 
መቀነሱን መረጃዎች ይጠቁማሉ። በሌላ በኩል 
በኤድስ ምክንያት የሚሞቱ ሰዎች ቁጥር ከፍተኛ 
ከነበረበት እ.ኤ.አ ከ2010 ጋር ሲነፃፀር 51 ከመቶ 
መቀነሱን እነዚሁ መረጃዎች ያመለክታሉ። 

በኢትዮጵያም እድሜያቸው ከ15 ዓመት በላይ 
በሆኑ ሰዎች መካከል የኤች አይ ቪ የስርጭት ምጣኔ 
0 ነጥብ 91 ከመቶ ሲሆን በዚህ ስሌት 610 ሺ በላይ 
የሚሆኑ ዜጎች ኤች አይ ቪ በደማቸው እንደሚገኝ፤ 
8 ሺ 257 ሰዎች  በዓመቱ ውስጥ አዲስ በኤች አይ 
ቪ የተያዙ ስለመሆናቸውና ወደ 11 ሺ 322 የሚጠጉ 
ሰዎች ደግሞ በኤድስ ምክንያት እንደሚሞቱ 
እ.ኤ.አ በ2022 የወጣው ሀገራዊ የኤች አይ ቪ 
ስርጭት ግምት ያሳያል። ሆኖም የስርጭቱ ምጣኔ 
ከክልል ክልልና ከከተማ ከተማ  የሚለያይ መሆኑን 
የስርጭት ምጣኔ ግምቱ ይጠቁማል። 

ለምሳሌ በከተማ የኤች አይ ቪ ስርጭት መጠን 
ከፍተኛው ጋምቤላ በ3 ነጥብ 69 በመቶ፣አዲስ 
አበባ 3 ነጥብ 47 ከመቶ፣ ሀረሪ 2 ነጥብ 97 ከመቶ፣ 
ድሬዳዋ 2 ነጥብ 9 ከመቶ እና ዝቅተኛው ሶማሌ 
0 ነጥብ18 ከመቶ መሆኑ ተመላክቷል። በክልል 
ደግሞ የኤች አይ ቪ ስርጭት ምጣኔ ከቦታ ቦታና 
በማህረሰብ ክፍሎች መሆኑንና በከተማ 2 ነጥብ 9 
ከመቶ እንዲሁም በገጠር 0 ነጥብ 4 ከመቶ መሆኑን 
መረጃዎች ያሳያሉ። 

እ.ኤ.አ በ2030 ኤድስ የማህበረሰቡ የጤና 
ችግር ወደማይሆንበት ደረጃ ማድረስ የሚለውን 
ራእይ ለማሳካት ሀገሮች ስምምት ተቀብለው 
ተግባራዊ እያደረጉ ይገኛሉ። 

ኢትዮጵያም ይህን ራዕይ ከግብ ለማድረስ 
የተለያዩ ግቦችን አስቀምጣ እየተገበረች ትገኛለች። 
የተቀመጡ ግቦችም እ.ኤ.አ በ2025 ሶስቱን ዘጠና 
ማሳካት ነው። ይህም ኤች አይ ቪ በደማቸው 
ከሚገኝ ሰዎች 95 ከመቶ የሚሆኑትን ተመርምረው 
ራሳቸውን እንዲያውቁ ማድረግ፣ ተመርምረው ኤች 
አይ ቪ በደማቸው መገኘት ካወቁት ሰዎች ውስጥ 
95 ከመቶ የሚሆኑትን የፀረ ኤች አይ ቪ ህክምና 
እንዲያገኙ ማድረግና ህክምና ከጀመሩት ሰዎች 
ውስጥ ደግሞ 95 ከመቶ የሚሆኑት ህክምናቸውን 
በሚገባ ተከታትለው በደማቸው ውስጥ ያለውን 
የቫይረስ መጠን በሚጠበቀው ልክ ዝቅ እንዲል 
ማድረግን ያጠቃልላል።

ከዚህ በፊት የኤች አይ ቪ ስርጭት ከፍተኛ 
ከነበረበት አሁን ወዳለበት 0 ነጥብ 91 ለመቀነስ 
ማህረሰቡ ያበረከተው አስተዋፅኦ ከፍተኛ ነው። 
ዘንድሮም ኤች አይ ቪን በመከላከል ረገድ 
የማህረሰቡን ሚና ለማጉላት የዓለም ኤድስ ቀን 
‹‹የማህበረሰብ መሪነት ለላቀ ኤች አይ ቪ መከላከል›› 
ለ36ኛ ግዜ ህዳር 21 ቀን 2016 ዓ.ም ተከብሯል።    

አቶ ፍቃዱ ያደታ በጤና ሚኒስቴር የኤች አይ 
ቪ መከላከልና መቆጣጠር መሪ ሥራ አስፈፃሚ 
ናቸው። እርሳቸው እንደሚናገሩት የተባበሩት 
መንግሥታት ድርጅት /UN AIDS/ እ.ኤ.አ በ2022 
ያቀረበው ሪፖርት ኤች አይ ቪ በአብዛኛው 
በአዋቂዎች ላይ የሚታይ ቢሆንም ሴቶች ጋር 
እንደሚበዛና አሁንም ሴቶች በይልጥ ለኤች አይ 
ቪ ተጋላጭና በቫይረሱ በጣም እየተጠቁ እንዳለ 
ያመላካታል። ይህ ብቻ ሳይሆን በአሁኑ ግዜ ከኤች 
አይ ቪ ነፃ የሆነ ትውልድ ከማፍራት አኳያ ብዙ 

ኤች አይ ቪ ኤድስን ለመዋጋት የማኅበረሰብ የመሪነት ሚና
መስራት ይጠይቃል።

ለዚህም ማሳያው በዓለም አቀፍ ደረጃ ልጆችም 
ጭምር በኤች አይ ቪ እየተጠቁ መምጣታቸው 
ነው። በኤች አይ ቪ ኤድስ ምክንያት የሚሞቱ 
ሰዎች ቁጥር በዓለም አቀፍ ደረጃ እየቀነሰ የመጣ 
ቢሆንም በተጓዳኝ በሽታዎች የሚሞቱ ሰዎች ቁጥር 
ግን ጨምሯል። 

እንደሀገርም ኤች አይ ቪ ኤድስን በመከላከል 
ረገድ ገና ብዙ ስራዎች መሰራት እንዳለባቸው ከኤች 
አይ ቪ ጋር በተያያዘ የሚወጡ አሀዛዊ መረጃዎች 
ያሳያሉ። ኤች አይ ቪ ኤድስ በሴቶች ላይ ይበልጥ 
እንደሚብስም ነው መረጃዎቹ የሚያሳዩት። በተለይ 
ደግሞ አፍላ ወጣቶችና ወጣቶች ሴቶች ለኤች 
አይ ቪ ይበልጥ ተጋላጭ በመሆናቸው በነዚህ 
የህብረተሰብ ክፍሎች ላይ ትኩረት አድርጎ መስራት 
ያስፈልጋል። ከአስራ አምስት አመት በታች በሆኑ 
ታዳጊዎች በኩልም የኤች አይ ቪ ስርጭት እንዳለ 
በመታየቱ በዚህ በኩልም ጠንካራ ሥራ መስራት 
ይገባል። 

መሪ ሥራ አስፈፃሚው እንደሚሉት በአሁኑ 
ግዜ በኢትዮጵያ የኤች አይ ቪ ስርጭት ምጣኔ 
ከ1 በመቶ በታች ነው። ይሁንና በከተማና በገጠር 
አካባቢ ሲታይ የስርጭት መጠኑ በከተማ ሰባት 
እጥፍ ከገጠሩ ከፍ ያለ ነው። ይህም በከተሞች 
አካባቢ ትኩረት ተደርጎ መሰራት እንዳለበት 
ያመለክታል። ምንም እንኳን የኤች አይ ቪ ስርጭት 
አሁንም ድረስ የቀጠለና የማህበራዊ፣ ኢኮኖሚያዊና 
የጤና ችግር እያስከተለ የመጣ ቢሆንም ስርጭቱን 
በመቆጣጠር ረገድ የመጡ ለውጦች አሉ። 

መንግስት፣ ህብረተሰቡና አጋር ድርጅቶች 
ተባብረው በሰሯቸው ስራዎች በርካታ ስኬቶች 
ተመዝግበዋል። የኤች አይ ቪ ስርጭት ባለፉት አስር 
አመታት በ50 በመቶ እየቀነሰ መጥቷል። በአዲስ 
ኤች አይ ቪ የመያዝ ምጣኔም እንደዛው እየቀነሰ 
መጥቷል። በአንፃሩ የተጓዳኝ በሽታዎች መምጣትና 
ከአድሜ ጋር ተያይዞ የኤች አይ ቪ የሞት ምጣኔ 
ጨምሯል። 

ሶስቱን ዘጠና አምስቶችን በሚመለከት ደግሞ 
ከ610 ሺ 350 ከኤች አይ ቪ ጋር ይኖራሉ ተብሎ 
ከሚገመቱት ውስጥ ራሳቸውን አውቀው ወደ ፀረ 
ኤች አይ ቪ አገልግሎት የመጡ ሰዎች 84 ከመቶ 
ናቸው። ራሳቸውን ካወቁት ውስጥ ደግሞ የህክምና 
አገልግሎቱን እያገኙ ያሉት ከ95 በመቶ በላይ ሲሆኑ 
ህክምናቸውን በሚገባ ተከታትለው በደማቸው 
ውስጥ ያለውን የቫይረስ መጠን በሚጠበቀው ልክ 
ዝቅ እንዲል የተደረገላቸው ከ96 በመቶ በላይ 
ናቸው።  

ይህም ጥሩ ስራዎች እየተሰሩ እንደሆነ 
ማሳያዎች ናቸው። ይሁንና ከቫይረሱ ጋር እየኖሩ 
ራሳቸውን ያላወቁ ሰዎችን ፈልጎ ማግኘት ላይ 
ትኩረት አድርጎ መስራት እንደሚያስፈልግ 
መረጃዎች ይጠቁማሉ። በሌላ በኩል የኤች አይ ቪ 
ከእናት ወደ ልጅ መተላለፍን በተመለከተ ጠንካራ 
ስራዎች ሲከናወኑ የቆዩ ሲሆን እ.ኤ.አ በ2010 ከ46 
ከመቶ በላይ የነበረውን እ.ኤ.አ በ2022 ወደ 12 
ከመቶ ዝቅ ማድረግ ተችሏል። 

እንደ መሪ ሥራ አስፈፃሚው ገለፃ ምንም እንኳን 
ኤች አይ ቪ ኤድስን በመከላከልና በመቆጣጠር 
በኩል የተሰሩ ስራዎች አመርቂ ቢሆኑም ባሉት 
እቅዶችና ከዓለም አቀፍ ሀገራት ጋር በተገባው 
ውል መሰረት እንዲሁም ከኤች አይ ቪ ኤድስ ነፃ 
የሆነ ትውልድ ለመፍጠር ከተገባው ቃል አኳያ 
ኤች አይ ቪ ኤድስን ከእናት ወደ ልጅ የመከላከል 
ሥራ አሁን ብዙ ሥራ ይቀረዋል። በቀጣይ እ.ኤ.አ 
በ2025 ከእናት ወደ ልጅ የሚተላለፈውን ኤች አይ 
ቪ ኤድስ ቢያንስ 5 ከመቶ ማድረስ ያስፈልጋል። 
ለዚህ ደግሞ የሚመለከታቸው አካላት ትብብር 
ወሳኝ ነው። 

መንግሥታዊና መንግሥታዊ ያልሆኑ 

ድርጅቶች፣ ሲቪክ ማህበራትና ከቫይረሱ ጋር 
የሚኖሩ አካላት ተረባርበው ኤች አይ ቪን 
በመከላከል ረገድ ጥሩ ውጤት ማስመዝገብ 
ተችሏል። ነገር ግን በዚህ አመት ትኩረት የሚሻው 
ህብረተሰቡ ማለትም ተጠቂው፣ ተጋላጩ፣ የተለያዩ 
የህብረተሰብ ክፍሎች በኤች አይ ቪ ዙሪያ የመሪነት 
ሚና እንዲጫወቱ ይፈለጋል። በተለይ ደግሞ 
ህብረተሰቡ ኤች ኣይ ቪን በባለቤትነት ይዞ የመሪነት 
ሚናውን በዘላቂነት ካላረጋገጠ አሁን ባለው ሁኔታ 
ለመጓዝ አስቸጋሪ ይሆናል። ለዛም ነው የዘንድሮው 
የዓለም ኤድስ ቀን  ‹‹የማህበረሰብ መሪነት ለላቀ ኤች 
አይ አይ ቪ መከላከል›› በሚል መሪ ቃል እንዲከበር 
የተወሰነው። 

እነዚህ ይበልጥ ለኤች አይ ቪ ተጋላጭ የሆኑ 
ማህበረሰብ ክፍሎች ሴተኛ አዳሪዎች፣ አደንዛዥ እፅ 
በመርፌ የሚጠቀሙ፣ የህግ ታራሚዎች፣ የረጅም 
ርቀት አሽከርካሪዎች፣ ለኤች አይ ቪ አጋላጭ በሆኑ 
የስራ መስኮች ላይ የሚገኙ ሰዎች፣ የተለያዩ የኤች 
አይ ቪ ምርመራ ውጤት ያላቸው የትዳር አጋሮች፣ 
የትዳር አጋራቸውን በሞት ያጡና የፈቱ ሴቶችና 
ወንዶች፣ ለኤች አይ ቪ የመጋለጥ እድላቸው 
ከፍተኛ የሆኑ አፍላና ወጣት ሴቶች የተፈጥሮና 
ሰው ሰራሽ አደጋዎች በተከሰቱባቸው ቦታዎች ላይ 
የሚገኙ ሰዎችና ለኤች አይ ቪ የመጋለጥ እድላቸው 
ከፍተኛ የሆኑ መለዮ ለባሽ ወንዶችና ሴቶች ናቸው። 

ባለፉት ሰላሳና አርባ አመታት ውስጥ ኤች አይ 
ቪን አስመልክቶ በተሰሩ ስራዎች በአሁኑ ግዜ ምቹ 
ሁኔታዎች ተፈጥረዋል። ከነዚህም ውስጥ ተስማሚ 
ፖሊሲ መኖሩ ነው። የህብረተሰቡ ተሳትፎም 
እየጨመረ መጥቷል። ህብረተሰቡ ኤች አይ ቪን 
በባለቤትነት ይዞ የመቀጠል ሁኔታም ተፈጥሯል። 
በሌላ በኩል ሌሎች አጋር አካላትም ትኩረታቸውን 
በዚሁ በኤች አይ ቪ ላይ አድርገው እየሰሩ ነው። 
መንግሥትም በኤች አይ ቪ ላይ እያፈሰሰ ያለው 
ሃብት እየጨመረ መምጣት እንደመልካም አጋጣሚ 
የሚታይ ነው። 

ኤች አይ ቪን መከላከልና የመቆጣጠር ስራውን 
ለማስቀጠል መልካም አጋጣሚዎች እንዳሉ ሆነው 
በተለይ አሁን የሚታዩ ግጭቶችና የተፈጥሮ 
አደጋዎች ለጤናው ስርዓት ፈታኝ ሆነዋል። 
ይህንኑ ተግዳሮት ባማከለ መልኩ ስትራቴጂዎችን 
ለመቃኘት ሙከራዎች እየተደረጉ ቢሆንም 
ግብአትን ከማቅረብ፣ ተገቢውን አገልግሎት 
ከመስጠት፣ ተደራሽነትን ከማረጋገጥና ጥራት 
ያለው አገልግሎት ከመስጠት አኳያ አሁንም 
ችግሮች ይታያሉ። 

በሌላ በኩል ደግሞ ኤች አይ ቪ ጠፍቷል፤ 
የለም በሚልና በተገኘው ውጤት በመርካት 
በህብረተሰቡ በኩል የሚታየው መዘናጋትም 
እንደ ስጋት የሚታይና በቀጣይ ጠንካራ ስራ 
ሊሰራበት የሚገባ  ነው። ለህፃናት የህክምና 
አገልግሎትን ተደራሽ ማድረግና በተለይ ከእናት 
ወደ ልጅ የሚተላለፈውን ኤች አይ ቪ ለመቀነስ 
የሚሰራው ስራ በቂ ባለመሆኑ በቀጣይ ትኩረት 
ተደርጎ ሊሰራበት የሚገባ ጉዳይ ነው። ግብአቶችን 
ከማቅረብ አንፃርም ክፍተት በመኖሩ በዚህም ላይ 
ተጨማሪ ስራ መስራት ይገባል። 

ቀደም ሲል የነበረው ሀገራዊ እሴቶችን 
በመጠቀም በተለይም ወጣቶች ከጋብቻ በፊት 
ከግብረ ስጋ ግንኙነት መቆጠብ፣ አንድ ለአንድ 
መወሰንና ሌሎችም ኤች አይ ቪን የመከላከልና 
የመቆጣጠር ስራ አሁን ላይ እየተቀዛቀዘ በመምጣቱ 
በቀጣይ ትኩረት ተሰጥቶት መስራት ይኖርበታል። 
ተጋላጭና ትኩረት የሚሹ የህብረተሰብ ክፍሎችን 
ተደራሽ ከማድረግ አኳያም በተመሳሳይ ክፍተቶች 
ስለሚታዩ ክፍተቶቹን ለመሙላት ተጨማሪ ስራ 
መስራት ይጠይቃል። 

ነፃ ሃሳብ
   አዲስ ዘመን    ቅዳሜ ታኅሣሥ  6  ቀን 2016 ዓ.ም

ፖለቲካ እና ልዩ ልዩ 

በትረ ሙሴ  (መልከ ኢትዮጵ)

የኢፌዴሪ አየር ኃይል እንደ ስሙ 
ኢትዮጵያን ከጠላት የሚከላከል 
የሉአላዊነት ተገን ነው። እንደመርህ 

እየተመራበት ካለው የተልዕኮ መነሻ ተነስተን 
አላማውን መተንተን እንችላለን። የመጀመሪያው 
የተልዕኮ መርህ የብሄራዊ አየር ምህዳርን 
መጠበቅ ነው። ይሄ ማለት ለሉአላዊነት ስጋት 
የሆኑ የጠላትን የአየር ላይ ተልዕኮ በእውቀትና 
ጥበብ በታገዘ ብቃት መከላከል  ነው።

ቀጣዩ የተልዕኮ መርህ ለምድር ጦር ኃይሎች 
ድጋፍ መስጠት ነው። ስራዬ ብሄራዊ የአየር ላይ 
ምህዳርን መጠበቅ ነው ብሎ የሚያበቃ ሳይሆን 
በሉአላዊነት ጉዳይ ላይ ከሌሎች የደህንነት 
አካላት ጋር ተባብሮ በመስራት በቁርጠኝነት 
የቆመ ነው። በሀገር ጉዳይ ላይ ለየትኛውም 
ተጻራሪ ኃይል ዋጋ ለመክፈል በእምነት የቆመ 
የክብር  ደጀን ነው።

ሶስተኛው እንደተልዕኮ ይዞት የተነሳው 
በጦርነት ወቅት የእርስ በርስ እንቅስቃሴዎችን 
የማገዝ ኃላፊነትን በብቃት መወጣት ነው። 
በዚህ የተልዕኮ እሳቤ የእርስ በርስ እንቅስቃሴ 
ተብሎ የተገለጠው ስለኢትዮጵያ ሲሉ ዋጋ 
ለመክፈል የተነሱ የሀገርና ሕዝብ አገልጋዮችን 
ለመጥቀስ ነው። የኢፌዴሪ አየር ኃይል ከነዚህ 
አካላት ጋር በመዋሃድ አቅጣጫ በመስጠትና 
ንቁ እንቅስቃሴዎችን በማድረግ የበኩሉን 
የሚወጣ   ኃይል ነው።

በአሁኑ ሰዓት በየትኛውም ረገድ ብቁ 
ቁመናውን በማስመስከር ላይ ይገኛል። 
ከዘመናዊ ትጥቅ ጀምሮ፣ ከበቁና ከነቁ 
አብራሪዎችና ቴክኒሺያኖች እስከ አመራር 
ድረስ በሁሉም ረገድ የተዋጣለት መሆኑን 
በተለያዩ አጋጣሚዎች እያስመሰከረ ይገኛል። 
ከሰሞኑ ደግሞ ህዳር 20 በተከፈተ መርሀ 
ግብር 88ኛ ዓመት የምስረታ በዓሉን በተለያዩ 
ዝግጅቶች በማክበር የነበረበትን፣ ያለበትንና 
ወደፊት የሚደርስበትን የታሪክ ሂደት በመዳሰስ 
ማንነቱን በግልጽ እያሳየ ይገኛል።

በተለይ እንደ ሀገር፣   የተጣለበትን ኃላፊነትና 
እየተወጣ ያለውን ግዳጃ ከመቃኘት ለሀገር 
ክብር ምን ያክል ዘብ እንደቆመ ተጨባጭ በሆነ 
የትግበራ ሂደት ራሱን በመግለጥ ላይ ነው።  
ከህዳር 20 ጀምሮ በተለያዩ መርሀ ግብሮች  
እየተከበረ የሚገኘው የምስረታ በዓሉ ዳር 
ድንበርን ከመጠበቅና የውጪ ጣልቃ ገብነትን 
ስጋት የቀረፈ መሆኑን በግልጽ ያሳየ ነው።

ከዚህ ጎን ለጎን በዘመናዊ ትጥቅ የተደራጀ 
የአየር ኃይል ባለቤትነቱን ያስመሰከረበት  
መርሀ ግብር ነው። በዚህ ዝግጅት ላይ መግለጫ 
የሰጡት የአየር ኃይሉ ዋና አዛዥ ሌተናል 
ጄነራል ይልማ መርዳሳ ፤አየር ኃይሉ ከነበረበት 
በትጥቅም በአመራርም እዚህ ግባ በማይባልበት 
ከዛ ዘመን አሁን እስከደረሰበት አስተማማኝ 
ቁመና ድረስ ያለውን ሂደት አስቃንኝተዋል።   

እንደሳቸው መግለጫ፤ ለአየር ኃይሉ 
መነሳትና በብርቱ ቁመና መቆም የመጀመሪያው 
ምዕራፍ የመንግሥት ለውጥ መደረጉ ነው። 
ከለውጡ ማግስት ጀምሮ በተሰሩ ሥራዎች 
አዳዲስ ትጥቆችን ከመታጠቅ ጀምሮ 
እንደአየር ኃይል አስፈላጊ የሆኑ ማናቸውም 
ሁሉ የተሟሉበት ሁኔታን መፍጠር 
አስችሏል። በተለይ ኤሌክትሮኒክ፣ ሰው አልባ 

የአየር ኃይሉ ምስረታው አካባቢ ላይ የሰማይ 
ባቡር በሚል መጠሪያ ነበር የሚታወቀው። 
በሂደት ግን ስሙንም ግብሩንም ቀይሮ 
ሀገርና ሕዝብ በሚመጥን መልኩ ለዛውም 
በመጀመሪያው ኢትዮጵያዊ አዛዥ ጉዞውን 
ጀምሮ ከአሁኑ ቁመናው ላይ ደርሷል።

አየር ኃይሉ በዓሉን ሲያከብር አራት ዋና 
ዋና ቁምነገሮችን ታሳቢ በማድረግ ነው ፤ 
የሰው ኃይል ልማት፣ ትጥቅ፣ መሰረተ ልማት 
እና ኢትዮጵያን የሚመጥን የአየር ኃይል 
ግንባታ። የሰው ኃይል ልማት ለአንድ ሀገራዊ 
አላማን ላነገበ ተቋም እጅግ ፊታኛ ጉዳይ መሆኑ 
አያጠያይቅም። 

አይደለም የአየር ኃይልን የሚያክል ግዙፍ 
ተቋም ቀርቶ ለየትኛውም አላማ ላለው 
ነገር እንደዋነኛ ግብዓት የሚያገለግል ነው። 
በሚቀጥሉት ጊዜአትም ቢሆን እንደ ዋነኛ 
የሪፎርም አቅጣጫ ሆኖ ከፊት የሚመጣ ጉዳይ 
መሆኑን ካለፈው ተሞክሮ መረዳት ይቻላል።

በአየር ኃይል ቋንቋ የሰው ኃይል ልማት 
ማለት ሰፊና ሁለገብ ጽንሰ ሀሳብ ነው። ብቃትና 
ንቃትን ከሙያ ስነምግባር ጋር ያጣመረ 
ተራማጅ አስተሳሰብ ነው። ከግብረገብነት እስከ 
ተነሳሽነት፣ ከሀገር ፍቅር እስከመስዋዕትነት 
ድረስ ያለውን የሚያጠቃልል፣ ከሰልጣኝ 
እስከ አሰልጣኝ ከአመራር እስከ ወታደር ድረስ 
የሚሸፍን ሰውን ከኃይልና ከልማት ጋር ያዋሃደ 
እሳቤ ነው። 

ትጥቅ ለአንድ ሀገርን አላማ አድርጎ 
ለተነሳ ተቋም ምን ማለት እንደሆነ ትርጉሙ 
አይጠፋንም። ሀገርና ሕዝብ፣ ትውልድና 
ብዙሃነት ለተደባለቁበት ሰላም መር ተልዕኮ 
ትጥቅና የሰው ኃይል ልማት በእኩል የሚሰለፉ 
መዳፍና አይበሉባ ናቸው። ለዚህም ነው የአየር 
ኃይላችን በዘመናዊ የጦር ትጥቅ መዳበርን 
እንደ ቀዳሚ መስፈርት ወስዶ እየተንቀሳቀሰ 
የሚገኘው። 

ሀገር ከመጠበቅ አኳያ መሰል ተቋማት 
ሰላምን ከማምጣትም ሆነ ዳር ድንበርን 
ከማስጠበቅ አንጻር በዘመናዊ የጦር መሳሪያ 
የመዳበራቸው ነገር አጠያያቂ አይደለም። 
ሌላው በሶስተኛ ደረጃ ላይ የተጠቀሰው መሰረተ 
ልማት ነው። በሁሉም ባይሆንም በአንዳንድ 
መንግሥታዊና መንግሥታዊ ባልሆኑ ተቋማት 
ላይ ይበል የሚያሰኝ በአንድ ድንጋይ ሁለት ወፍ 
አይነት አስተሳሰቦችን እያስተዋልን እንገኛለን። 

ከለውጡ በኋላ የመጣው የአየር ኃይል 
እንቅስቃሴም ይሄን መሳይ ትግበራ ነው። 
ብሄራዊ የአየር ላይ ምህዳርን ከመጠበቅና 
ሉአላዊትን ከማስጠበቅ ጎን ለጎን በመሰረተ 
ልማት ሰፍቶና ዳብሮ ያየንበት ሁኔታ ነው 
ያለው።መሰረተ ልማት ምቹ ከባቢን ከመፍጠር 
የሚጀምር ለሰራተኛም ሆነ ለስራው ንቃትን 
የሚጨምሩ ማናቸውንም በጎ ሁኔታዎች 
ያጠቃልላል። 

በአየር ኃይል ግቢ ውስጥ እጅግ በርካታ 
ሥራዎች ለዛውም በአጭር ጊዜ ውስጥ 
ተከናውነዋል። ከግዙፍ ስታዲየም ጀምሮ ከራስ 
አልፎ ለአካባቢው ማህበረሰብ አገልግሎት 
እስከመስጠት የደረሱ የመዝናኛ ክበባትን 
ከመስራት እና አካባቢን በአረንጓዴ ከመሸፈን 
አንጻር የተሳካ ሥራ ሠርቷል በመሥራትም ላይ 
ይገኛል። ከደህንነት አኳያ ዘመናዊ ካሜራዎችን 
በማስገጠም ዘመኑ የደረሰበት ደርሷል። 

አንድ ተቋም የቱንም ያክል በአመራር 
እና በሥራ ክፍሎች ቢዳብር ምቹ የሥራና 
የሰራተኛ አካባቢ ከሌለው ለውጥ ተኮር መሆን 
አይቻለውም። ሰራተኞች ደስ በሚል ቦታና 
ሁኔታ ውስጥ ደስ በሚል ስሜትና ንቃት 
የሚሰሩበት ሁኔታ ካልተፈጠረ አሰሪውንም 
ሆነ ሰራተኛውን ብርቱ አያሰኘውም። ጥንካሬና 
የበረታ አመራርነት እንደ አየር ኃይል ከውስጥም 
ከውጪም በሚወጣ ለለውጥ በተጋ ትግበራ 
የዘመነ ነው።

የመጨረሻው ኢትዮጵያን የሚመጥን የአየር 
ኃይል ግንባታ ነው። ሉአላዊነትና ክብር ማንም 
በምንም የማይደራደሩባቸው ጉዳዮች ናቸው። 
በአሁኑ ሰዓት የዓለም ሀያላት እኔ እበልጥ እኔ 
በሚል የኃይል እና የጦር መሳሪያ ፉክክር 
ውስጥ ናቸው። ይሄ የሚያሳየው ሉአላዊነትና 
ክብር እስከየት ድረስ እንደሆኑ ነው። የኢፌደሪ 
አየር ኃይል የምስረታ በዓሉን ሲያከብር እንደ 
ተልዕኮ ከወሰዳቸው ጉዳዮች ውስጥ አንዱ ይሄ 
የሉአላዊነት ጉዳይ ነው።

ኢትዮጵያን የሚመጥን የአየር ኃይል ግንባታ 
ስንል ብዙ ጉዳዮችን መዳሰስ እንችላለን። 
መቼም ይሄን ጽንሰ ሀሳብ ለመረዳት በሀሳብ 
ብዙ መድከም የሚኖርብን አይመስለኝም። 
የትኛውም ሀገር ራሱን የሚጠብቅበት ከሆነ 
አስተማማኝ ካልሆነ ደግሞ የማያሳፍር ኃይል 
ያስፈልገዋል። እኛም ከጥንት ሀያልነታችን 
ጀምሮ አሁን እስካለንበት ፊተኝነትን መሻት 
ድረስ የነበረውን ከመመለስ እና ያለውን 
ከማስቀጠል አኳያ አስተማማኝ ስም መጣኝ 
የአየር ኃይል ያስፈልገናል።

በኢኮኖሚ፣ በፖለቲካ፣ በዲፕሎማሲ እና 
በሌሎች የይገባኛል ንትርክ ውስጥ በሆንበት 
በዚህ ጊዜ ጠንካራ የአየር ኃይል መገንባት 
ለነገ የማይባል የቤት ስራችን ነው። ከዚህ 
ባለፈ በምሥራቅ አፍሪካ ቀዳሚ ሆነን በአፍሪካ 
ተጽዕኖ ለማሳደር የኢኮኖሚ ክንዳችንን 
በማፈርጠም ላይ እንገኛለን ይሄ ሁሉ መሻት 
ዝም ብሎ የሚሆን ስላይደለ ተቀናቃኞቻችን 
እንዲያከብሩን፣ ጠላቶቻችን እንዲፈሩን፣ 
ከሆነ በሰላም ካልሆነ በመከላከልና በማጥቃት 
ህልውናችንን ለማስቀጠል የተደራጀ አየር 
ኃይል ያስፈልገናል።

የሰው ኃይል ልማት፣ ትጥቅ፣ መሰረተ ልማት 
እና ኢትዮጵያን የሚመጥን የአየር ኃይል አሁን 
ለሚከበረውም ሆነ ወደፊት ለሚከበረው የአየር 
ኃይል ምስረታ ቀን ከፊት ሆነው የሚቀጥሉ 
አበይት የልህቀት ፍሬዎች ናቸው። ሀሳብን 
ተጠቅሞ ሀገር ከመገንባት አኳያ ብዙ የሰላም 
አማራጮችን ለመቃኘትና ለመረዳት እድል 
ከመስጠትም ባለፈ ነገሮችን በአንድ አቅጣጫ 
ብቻ እንዳንመለከትም የሚያደርጉን ናቸው። 
በዚህ ረገድ አየር ኃይላችን ትናንት ያልነበሩ 
ቢኖሩም ያልደመቁ ብዙ ባለቀለም ስኬቶችን 
አሳይቶናል።

ወደፊትም እንደ ጥንተ ስማችን ከራስ 
አልፎ ለሌሎች በሚተርፍ የሰላምና 
የነጻነት፣ የእርቅና የዲፕሎማሲ ስራዎች ላይ 
በመሳተፍ የአስታራቂና የሽምግልና ሚናውን 
እንደሚያስቀጥል ይታመናል። አንዳንድ 
መነሻዎች የራቀ ነገን የሚዘክሩ ናቸው። 
ምንም ካልነበረ ሁኔታ ውስጥ ተነስቶ በዚህ 
ልክ ከበረታ መጪው ጊዜ በብዙ ተስፋ 
የምንጥልበት እንደሚሆን ተጨማሪ ምስክር 
አያስፈልገውም። 

አስተማማኙ የአየር ኃይል ቁመና

አውሮፕላኖችን፣ ዘመናዊ ሂሊኮፕተሮችንና 
ዘመኑ የደረሰባቸውን ቴክኖሎጂዎች ከበቃ 
የሰው ኃይልና ከአስተማማኝ ብቃት ጋር 
በመጠቀም ረገድ የተሳካ ሥራ ሠርቷል።

ቀደም ባለው ጊዜ አየር ኃይሉ አይደለም ሀገር 
ለመጠበቅ ቀርቶ እንደ ተቋም ካልተደራጀበት 
ሁኔታ ተነስቶ አሁን ያለበት ቁመና ላይ 
መድረሱ በርካታ ሥራዎች መሠራታቸውን 
ያሳያል። ሀገራችን ኢትዮጵያ የነጻነትና የሰላም 
ፋናወጊ በመሆኗና ከአፍሪካ አልፋ ለመላው 
ዓለም የመነቃቃት መንፈስን የፈጠረች ብቸኛዋ 
ሀገር በመሆኗ እንዲህ አይነት ሀገራዊ በዓላት 
ሲከበሩ ለብቻ ማክበር ያለመደብን ስለሆነ 
የተለያዩ የአፍሪካ ሀገራትን ጋብዘን በማክበር 
ላይ እንገኛለን።

አፍሪካ ስትነሳ ኢትዮጵያ መነሳቷ ግድ 
ነው። ይሄ ጥንታዊ የሰላምና የክብር፣ 
የሉአላዊነትና የልዕልና ስማችን እንዲመለስ 
በሁሉም መልክ ሰላም ፈጣሪና ሰላም ሰባኪዎች 
መሆን ግዴታችን ነው። ይሄን መንገድ 
በማሳለጥ ደረጃ የአየር ኃይላችን እንደ ፋናወጊ 
መጠቀስ የሚገባው ነው። በምስረታ በዓሉ ላይ 
አፍሪካውያንን ጋብዞ እኛ ከእኛ ይዘት ባለው 
አፍሪካዊ ቀለም በማክበር ላይ ይገኛል።

ህዳር ሀያ የአየር ኃይል ቀን ተብሎ እንዲከበር 
የተወሰነበት ዋና  የመጀመሪያው ኢትዮጵያዊ 
አዛዥ የተሾመበትን ቀን በማስታወስ ነው። 

በአየር ኃይል ቋንቋ የሰው ኃይል 

ልማት ማለት ሰፊና ሁለገብ ጽንሰ 

ሀሳብ ነው። ብቃትና ንቃትን ከሙያ 

ስነምግባር ጋር ያጣመረ ተራማጅ 

አስተሳሰብ ነው። ከግብረገብነት 

እስከ ተነሳሽነት፣ ከሀገር ፍቅር 

እስከመስዋዕትነት ድረስ ያለውን 

የሚያጠቃልል፣ ከሰልጣኝ እስከ 

አሰልጣኝ ከአመራር እስከ ወታደር 

ድረስ የሚሸፍን ሰውን ከኃይልና 

ከልማት ጋር ያዋሃደ እሳቤ ነው



ዓለማየሁ ግዛው

የአዲስ አበባ ከምትታወቅባቸው ስፖርቶች ውስጥ 
ቦክስ አንዱ ሲሆን በከተማዋ መዘውተር ከጀመረ 
ረጅም ዓመታትን እንዳስቆጠረ ይነገርለታል። ስፖርቱ 
ከተጀመረበት ወቅት አንስቶ በተለያየ ደረጃ እየተዘወተረ 
አሁን ያለበት ደረጃ ደርሷል። ከነዚህም ውስጥ ዋነኛው 
በክለብ ደረጃ የሚዘወተረው ሲሆን ለከተማው የቦክስ 
ስፖርት ዕድገት የራሱን የጎላ ድርሻ መጫወት ችሏል። 
ኢትዮጵያን በዓለም መድረክ መወከል የቻሉ ቦክሰኞችን 
ያፈሩት የከተማዋ ክለቦች ቁጥር ከጊዜ ወደ ጊዜ እየቀነሰ 
በመሄዱ ስፖርቱ መቀዛቀዝ አሳይቶ ቆይቷል።

ስፖርቱን ለማነቃቃትና ለማሳደግ የክለቦችን 
ቁጥር ለመጨመር እየሠራ እንደሆነ የአዲስ አበባ ቦክስ 
ፌዴሬሽን አስታውቋል። በአዲስ አበባ ከዚህ ቀደም ከ10 
በላይ ክለቦች የነበሩ ሲሆን በዓመት በርካታ ውድድሮችም 
ይካሄዱ ነበር። በከተማዋ ከሚንቀሳቀሱ ጠንካራ ክለቦች 
መካከል በመንግሥትና ሚሊተሪ ተቋማት ስር ያሉ 
ክለቦች ትልቁን ድርሻ ይይዛሉ። እነዚህ ክለቦች እየፈረሱ 
በከተማዋ የነበሩ ክለቦች ቁጥር ከጊዜ ወደ ጊዜ እየቀነሰ 
መምጣቱ ስፖርቱ እንዲቀዛቀዝ አድርጎታል። 

አሁን በከተማዋ አራት ያክል ክለቦች ያሉ ሲሆን እነዚ 
ክለቦች የአዲስ አበባ ቦክስ ፌዴሬሽን በሚያዘጋጃቸው 
ውድድርና ሀገር አቀፍ ፌዴሬሽኑ በሚያዘጋጃቸው 
ውድድሮች ከተማውን ወክለው ይሳተፋሉ። ክለቦቹ 
ምንም ያህል ጠንካራ ቢሆኑም ቁጥራቸው አናሳ ነው። 
የክለቦቹን ቁጥር ከፍ በማድረግ ተፎካካሪና ከተማዋን 
የሚመጥኑ ለማድረግ ግን ጥረት እየተደረገ እንደሚገኝ 

ስፖርት

ተጠቁሟል። 
ዘንድሮ አዲስ የተቋቋመውን  ኢትዮጵያ ቡናን 

ጨምሮ ኦሜድላ፣ ማረሚያ ቤቶችና አዲስ አበባ ፖሊስ 
የከተማዋ ቁንጮና ተፎካካሪ ክለቦች ናቸው። ከዚህ 
ቀደም ከተማዋ የምትታወቅበትንና ስሟ የገነነበትን 
ስፖርት ወደ ከፍታው ለመመለስ የክለቦችን ቁጥር 
ለማብዛት የተጀመረው በጎ እንቅስቃሴ በፌዴሬሽኑ 
በኩል ተጠናክሮ እንደቀጠለም ተገልጿል። በዚህም 
መሠረት በከተማዋ የሚገኙ የስፖርት ተቋማት 
ክለቦችን እንዲይዙ ጥረቶች እየተደረጉ ሲሆን ለዚህም 
የሚያስፈልጉ ሰነዶች እንደተዘጋጁ ለማወቅ ተችሏል። 

ቀደም ባሉት ዓመታት በቦክስ ስፖርት በጎ አስተዋጽኦ 
የነበረው መቻል (መከላከያ) ስፖርት ክለብ የቦክስ ቡድን 
እንዲያደራጅ ንግግሮች እየተደረጉ የሚገኙ ሲሆን ክለቡ 
በቦርድ የሚመራ በመሆኑ የክለቡን ቀደምት የቦክስ 
ታሪክን የሚዳስስ መረጃ ተደራጅቶ ለቦርዱ መላኩ 
ተጠቅሷል። በተጨማሪም ቅዱስ ጊዮርጊስ ስፖርት 
ክለብና የአዲስ አበባ ከተማ አስተዳደር ክለብ እንዲይዙ 
ፍላጎትና ጥረቱ ተጠናክሮ መቀጠሉ ተገልጿል። ስፖርቱን 
ወደ ቀድሞ ዝናው ለመመለስ ከዚህ ቀደም የነበረው 
ሥራ አስፈጻሚ የጀመረውን አዲሱ አስፈጻሚ ጥረቶችና 
እንቅስቃሴዎችን አጠናክሮ ከጀመረም ቆይቷል። 

የአዲስ አበባ ቦክስ ፌዴሬሽን ጽሕፈት ቤት ኃላፊ 
አቶ ግርማ ተስፋዬ፣ የከተማዋን  የቦክስ ስፖርት ወደ 
ቀደመው ዝናው ለመመለስ የክለቦችን ብዛት የመጨመር 
እንቅስቃሴው ተጠናክሮ መቀጠሉን ተናግረዋል። 
ኢትዮጵያ ቡና ክለብ እንደመሠረተና መቻልና አዲስ 
አበባ ከተማ ክለብ ለማቋቋም በሂደት ላይ እንዳሉ 
የገለፁት አቶ ግርማ፣ መሰል ሥራዎችን በመሥራት 
የክለቦቹን ቁጥር በመጨመር ከአሁን በፊት የነበሩትን 
በርካታ ውድድሮች ወደ ከተማው ለመመለስ እየተሠራ 
እንደሆነ አስረድተዋል። መቻል ስፖርት ክለብ በርካታ 
ቦክሰኞችን ያፈራ ክለብ መሆኑን ያስረዱት ኃላፊው፣ 
በአንድ ውቅት በነበረ የግንዛቤ ችግር ክለቡ ከመፍረሱም 
በላይ የነበሩ ሰነዶች በመጥፋታቸው መረጃ ማግኘት 
ከባድ እንደሆነ አክለዋል። ክለቡን ለመመለስ ከመከላከያ 
ጋር በተደረጉ ውይይቶች የመከላከያን ቦክስ ታሪክ 
የሚገልጹ መረጃዎች ተሰባስቦና ተደራጅቶ ለመከላከያ 
እንደተሰጡና ኃላፊዎችን አሳምኖ ወደ ሥራ የመግባት 

ሂደት ላይ መደረሱን ጠቁመዋል። 
ከተማ አስተዳደሩ ክለብ እንዲይዝ እየተደረገ 

ባለው ጥረት ቦክስ በሀገር አቀፍ ከሚደረጉ ውድድሮች 
የአዲስ አበባ መለያ ሆኖ ውጤት የሚመዘገብበት 
ስፖርት በመሆኑ በከተማ አስተዳደሩ በኩል የቦክስ 
ክለብ እንዲቋቋም ጥረቶች መኖራቸውን ገልጸዋል። 
ቦክስን በክለብ ደረጃ ለማቋቋም ከክለቡ አመራሮች ጋር 
ውይይቶች እየተደረጉ እንደሆነም ጠቅሰዋል። ክለብን 
ለማቋቋም የሚያስፈልግ ሰነድ ተዘጋጅቶ ለክለቦቹ 
ተልኳል። ከነዚህ በተጨማሪም እንደ ኮልፌና ልደታ 
ክፍለ ከተሞች የቦክስ ክለብን ለማቋቋም በሂደት ላይ 
የሚገኙ እንደሆኑም አስረድተዋል።

በዚህም አንዳንድ ክለቦች የበጀት ችግር ያለባቸው 
በመሆኑ የተወሰኑ ስፖርተኞችን ይዞ ወደ ሥራ ለመግባት 
ከክለቦቹ ጋር መግባባት ላይ ተደርሷል። ፌዴሬሽኑ 
ካለበት የሀብት እጥረት አኳያ ክለቦችን በሚጠበቀው 
ልክ እንዳልደገፈ እና በዓመት ስድት ውድድሮችን ብቻ 
እንደሚያካሂድ ገልጿል። 

  የቦክስ ክለቦች ቁጥር መጨመር ስፖርቱን ከማሳደጉ 
ባሻገር በርካታ ጥቅሞች አሉት። ለብዙዎች የሥራ ዕድልን 
መፍጠርና ታዳጊዎችን ተቀብሎ እንዲጎለብቱና ኤሊት 
ስፖርተኛ እንዲሆኑ አስተዋጽኦን እንደሚያበረክትም 
ይታመናል። በተጨማሪም የሴቶችን ተሳትፎ ለማረጋገጥ 
ክለቦች ሴት ስፖርተኞች እንዲይዙ ይደረጋል። በዚህም 
መሠረት ከሚቀጥለው ዓመት ጀምሮ ክለቦች ፍቃድ 
የሚሰጣቸው ሴት ቦክሰኞችን ሲያካትቱ ብቻ እንደሆነ 
ተገልጿል።

የአዲስ አበባን የቦክስ ክለቦች ቁጥር ለመጨመር እየተሠራ ነው

